
мәйданчыклары

ВАКЫЙГАЛАР ҺӘМ ФАКТЛАР 

13 октябрьдә Кремльдә ТР Муниципаль 
берәмлекләре Советы Президиумының чиратта-
гы утырышы булды, анда ТР Премьер-министрының 
беренче урынбасары Алексей Песошин, ТР Дәүләт 
Советы Рәисе урынбасары Римма Ратникова, ТР 
Президент Аппараты җитәкчесе урынбасары – 
ТР Президентының Территорияләр белән эшләү 
идарәсе башлыгы Илнур Гарипов, республика ми-
нистрлыклары һәм ведомстволары вәкилләре, рай-
он башлыкларының урынбасарлары катнашты. Чара 
видеоконференция режимында республиканың бар-
лык муниципалитетларына трансляцияләнде. Уты-
рышны ТР Муниципаль берәмлекләре Советы рәисе 
Минсәгыйть Шакиров алып барды. 

Утырышта катнашучылар «ТР Муниципаль 
берәмлекләре Советы» Ассоциациясенең XI съездын 
үткәрү вакытын билгеләделәр – җыен 23 декабрьдә 
Казанда үтәчәк. 

Муниципаль җәмәгатьчелек вәкилләре белән 
яшьләр эшләре һәм спорт министры урынбасары 
Алмаз Миңгулов арасында киләсе елда чаңгы ба-
заларын төзү мәсьәләләре буенча кызу бәхәс баш-
ланып китте. Министрлыкның планында киләсе 
елга 20 муниципаль берәмлектә 20 чаңгы базасы 
төзелеше каралган. Шуның 10сы республика бюд-
жеты хисабына төзеләчәк, ә 10сын ТР Чаңгы узыш-

лары һәм биатлон федерациясе төзеячәк. Түбән 
Кама һәм Лаеш районнары башлыклары Айдар Мет-
шин һәм Михаил Афанасьев төзеләчәк чаңгы базала-
рын республика муниципалитетлары буенча бүлүнең 
гаделлегенә шик белдерделәр. Фикер уртак лашу 
барышында күтәрелгән мәсьәләләрне өстәмә 
рәвештә юнәлешле Федерация белән бергә хәл 
итәргә дигән карарга килделәр. Соңгы елларда рай-
оннарда барлыкка килгән хоккей секцияләрен тре-
нерлар белән тәэмин итү мәсьәләсе дә күтәрелде. 
Проблеманың актуальлеген таныган хәлдә, Пре-
зидиум әгъзалары муниципалитетлардан килгән 
тәкъдимнәрне гомумиләштереп, ТР Спорт министр-
лыгы аша ТР Хөкүмәтенә фикер алышуга кертергә 
дип хәл иттеләр. 

ТР Муниципаль берәмлекләре Советы Президиу-
мы утырышында шулай ук урыннарда формаль бул-
маган мәшгульлекнең кимүен чагылдыра торган яңа 
күрсәткечне ТР Министрлар Кабинеты, ТР Муници-
паль берәмлекләре Советы һәм республиканың му-
ниципаль районнары (шәһәр округлары) арасында 
ел саен кабул ителә торган килешүгә кертү һәм му-
ниципаль норматив хокукый актлар реестрын алып 
бару турында мәсьәләләрне тикшерделәр. 

БӘХӘС РЕЖИМЫНДА

Татарстан Республикасының 2030 елга кадәрге со-
циаль-икътисадый үсеше стратегиясен гамәлгә ашы-
ру нәтиҗәләре турында Казанда ТР Президенты Рөстәм 
Миңнеханов, «Стратегик эшләнмәләр үзәге» фонды со-
веты рәисе Алексей Кудрин, Югары икътисад мәктәбе 
ректоры Ярослав Кузьминов катнашлыгында үткән 
киңәшмәдә фикер алыштылар. Киңәйтелгән киңәшмәдә 
ТР Премьер-министры Илдар Халиков, ТР Дәүләт Советы 
рәисе Фәрит Мөхәммәтшин, ТР министрлыклары һәм ве-
домстволары җитәкчеләре катнашты. 

Стратегия ахырына кадәр эшләнеп, закон рәвешендә 
2015 елда кабул ителгән иде. Республика җитәкчелеге 
шуннан соң ук муниципалитетлар каршында, республи-
ка өчен кабул ителгән документка таянып, үзләренең 

Стратегияләрен эшләргә дигән бурыч куйды. Киңәшмә 
барышында ТР икътисад министры Артем Здунов док-
лад белән чыгыш ясады. Ул, аерым алганда, бүгенге 
көндә республикада муниципаль дәрәҗәдә 52 сәнәгать 
мәйданы эшли, дип белдерде. 2020 елга бу сан 100гә 
җитәргә тиеш, бу исә муниципаль берәмлекләр икъти-
садын диверсификацияләргә һәм авылны эш урынна-
ры белән тәэмин итәргә мөмкинлек бирәчәк. Республи-
ка социаль-икътисадый үсешенең төп тенденцияләрен 
билгеләп, ул үзенең чыгышын түбәндәге сүзләр белән 
йомгаклады: «Районнарда зур эш башкарылды. Шул ук 
вакытта үзгәрешләрнең системалы челтәрле төс алу-
ын билгеләп үтәргә кирәк. Бу үзгәрешләр Татарстанда 
яшәүче һәр кешенең республиканың теләсә кайсы нок-
тасында сыйфатлы тормыш итүенә йөз тота». Алга таба 
утырышта катнашучыларга Казанның 2030 елга кадәрге 
Социаль-икътисадый үсеше стратегиясен тәкъдир 
иттеләр, аның белән Казан мэры Илсур Метшин таныш-
тырды. 

Киңәшмәгә йомгак ясап, Алексей Кудрин Стратегия–
2030ны тормышка ашыру шартлары планлаштырылган-
ча ук уңайлы булмавын әйтеп узды. Бу тышкы  вазгы-
ять белән дә, икътисадта тупланып килгән эчке струк-
тур проблемалар белән дә бәйле. Ул гражданнарны 
иҗтимагый пространствоны планлаштыруга җәлеп 
итүне уңай бәяләде. «Мин моның республикада ничек 
башкарылуын күрдем. Әлеге тәҗрибәне өйрәнү һәм аны 
Россия территориясенә тарату җәһәтеннән Татарстан 
белән үзара хезмәттәшлек итәчәкбез». 

СТРАТЕГИЯ–2030

Октябрьнең икенче яртысын-
да Татарстан муниципаллары 
ТР Муниципаль берәмлекләре 
Советы рәисе Минсәгыйть 
Шакиров җитәкчелегендә 
Австриягә сәфәр кылдылар. 
Сәфәр барышында татарстан-
лылар Австриянең муниципаль 
хакимиятләренең эш тәҗрибәсе 
белән таныштылар, чит илдәге 
хезмәттәшләре белән очраш-
тылар. Татарстан делегациясе 
Клостернойбург шәһәре мэры 
Штефан Щмукеншлагер белән 
очрашты, Вена мэриясендә ку-
наклар Австриянең дәүләт 
төзелеше, мэр һәм шәһәр 
Сенатының, Вена Муници-
паль Советының, Провинция 
парламентының эше, төбәк 
автономияләре статусы, гавами 
хакимият структурасы, админи-
стратив округлар эшчәнлеге ту-
рында тулы мәгълүмат алды. 

Шулай ук Австрия Муници-
палитетлары ассоциациясенең 
Генераль Секретаре док-
тор Вальтер Лейсс белән оч-
рашу барышында муници-
паль хакимият үсешенең күп 

кенә актуаль мәсьәләләре бу-
енча да эчтәлекле сөйләшү 
булды. Татарстан делегация-
се әгъзалары Австрия Муни-
ципалитетлары ассоциация-
се эшчәнлеге һәм структурасы 
үзенчәлекләре, дәүләт хакимия-
те белән җирле үзидарәнең 
үзара хезмәттәшлеге, муници-
паль хезмәт персоналы белән 
идарә итү һәм бәяләү ысулла-
ры, муниципалитетлар өчен 
кадрлар әзерләү һәм башка-
лар турында белделәр. Та-

тарстанлылар шулай ук Ав-
стрия шәһәрләр һәм торак 
пунктлары ассоциациясенең 
җитәкчелеге белән дә очра-
шу үткәрделәр. Австрия му-
ниципаль хакимиятен оешты-
ру һәм аның гамәли эшчәнлеге 
тәҗрибәсе Татарстанда җирле 
үзидарәнең мөмкинлекләрен та-
гын да тирәнрәк аңлау өчен бик 
әһәмиятле. 

АВСТРИЯ ТӘҖРИБӘСЕ

ВАКЫЙГАЛАР ҺӘМ ФАКТЛАР 

14 октябрьдә Казан Кремлендә 
тантаналы рәвештә ТР Президенты 
Аппаратының 25 еллыгын билгеләп 
үттеләр. Чарада ТР Президен-
ты Рөстәм Миңнеханов, ТР Дәүләт 
Киңәшчесе Минтимер Шәймиев, 
ТР Премьер-министры Илдар Хали-
ков, ТР Дәүләт Советы Рәисе Фәрит 
Мөхәммәтшин, ТР Президенты Ап-
параты җитәкчесе Әсгать Сәфәров, 
ТР Үзәк сайлау комиссиясе рәисе 
Әгъзәм Гобәйдуллин, ТР Дәүләт Со-
веты рәисе урынбасары Юрий Ка-
малтынов, ТР Президенты Аппара-
ты хезмәткәрләре һәм ветераннары 
катнашты. 

ТР Президенты Аппараты та-
рихы – хәзерге Татарстан тари-
хы ул, диде Рөстәм Миңнеханов, 
Кремльнең Тантаналар корпусында 
җыелган кунакларга мөрәҗәгать 
итеп. Ведомство көн саен мөһим 
бурычларны хәл итә, алар 
республиканың алга таба үсешенә 
илтә. «Бу эшнең нәтиҗәсе – 
безнең республиканың югары ста-
тусы, аның потенциалы һәм бөтен 
дөньяда билгеле булуы. Шуны истә 
тотарга кирәк: бу команда эше. 
ТР Президенты Аппараты да, ТР 

Хөкүмәте дә, республика парламен-
ты да – без барыбыз да бербөтенне 
тәшкил итәбез, уртак бурычларны 
чишәбез». Ул ТРның беренче Прези-
денты, ТР Дәүләт Киңәшчесе Мин-
тимер Шәймиевкә рәхмәт әйтте: 
«Сез башта ук югары планка куй-
дыгыз. Бүген без шушы бирелгән 
темпны киметмәскә тырышабыз, 
республиканың эзлекле үсеше өчен 
барысын да эшлибез». Үз чиратын-
да Минтимер Шәймиев ТР Прези-
денты Аппаратының бердәм бу-
лып эшләве республика тотрыклы-
лыгы һәм аның уңышы өчен төп 
шартларның берсе булып торуын 
ассызыклады. «Без һәрвакыт Татар-
стан Республикасының иминлеге 
һәм чәчәк атуы хакына, алга йөз то-

тып эшләдек. Без бердәм булуыбыз 
белән көчле». 

ТР Президенты Аппараты 
җитәкчесе Әсгать Сәфәров үзенең 
сәламләү сүзендә, Татарстанның 
яңа дәүләтчелегенең чирек гасыр-
лык гомере бик күп мөһим вакый-
галарны үз эченә ала, бу чор сәяси 
системага, социаль-икътисадый 
укладка һәм татарстанлыларның 
яшәү рәвешенә бик тирән 
үзгәрешләр кертте, дип билгеләде. 
«Республиканың йөзе, аның феде-
ратив мөнәсәбәтләрдәге һәм халык-
ара мәйдандагы роле үзгәрде. Бу 
үзгәрешләрнең этәргеч ноктасы бу-
лып яңа Конституция кабул итү һәм 
президентлык институтын форма-
лаштыру тора» – диде ул

ПРЕЗИДЕНТ БЕЛӘН ЧИРЕК ГАСЫР

Октябрь уртасында Казан-
да Татарстан Республикасын-
да Коррупциягә каршы торуны 
координацияләү комиссиясенең 
чираттагы утырышы булды, аны 
Татарстан Президенты Рөстәм 
Миңнеханов алып барды. Рес-
публика башлыгы ришвәтчелек 
буенча җинаятьләрнең үсүен 
билгеләде: «Агымдагы елның 
тугыз аенда көнкүрештәге 
коррупция дәрәҗәсе гомуми 
санның 40 процентын тәшкил 
итте. Вазыйфаи затларның 

ришвәт алуы ачыкланган очрак-
лар узган елгы күрсәткечтән 
дүрт тапкырга артып киткән. 
Җинаять эшләрендә төп фигу-
ралар – авыл җирлекләре баш-
лыклары, мәгариф, медицина 
учреждениеләре, хезмәт күрсәтү 
өлкәләре хезмәткәрләре һәм 
җитәкчеләре. Җинаятьләрнең 
төп өлеше сәламәтлек саклау һәм 
социаль тәэминат өлкәләренә 
туры килә. Биредә алар ике тап-
кырдан да узып киткән».

Советта билгеләп үтелгәнчә, 

медицина өлкәсендә иң киң та-
ралган хокук бозулар арасын-
да инвалидлык алганда булыш-
лык иткән, медицина ярдәме 
күрсәткән, хәрби хезмәттән 
азат иткән өчен ришвәт алу-
ны һ.б. ларны аерып күрсәтергә 
була. «Халык көнкүрештәге даи-
ми гаделсезлектән туйды. Муни-
ципаль һәм дәүләт хезмәтләре 
күрсәтү вакытын сузуларга юл 
куярга ярамый. Шулай ук өстәмә 
документлар таләп итү дә за-
конга ярашлы түгел. Мондый хо-
кук бозулар прокуратура ор-
ганнары тарафыннан Яр Чаллы 
шәһәрендә, Арча, Буа, Югары Ос-
лан, Чүпрәле, Минзәлә, Нурлат 
һәм Балык Бистәсе районнарын-
да ачыкланды», – дип ассызыкла-
ды Рөстәм Миңнеханов. 

ТР Президенты чыгышын-
нан соңгы фикер алышуда 
көнкүрештәге коррупциягә кар-
шы тору буенча тәкъдимнәр 
әзерләү һәм җыелган 
проблемаларның сәбәпләрен ана-
лизлау төп тема булды. 

КӨНКҮРЕШТӘГЕ РИШВӘТЧЕЛЕК



5

ТА
ТА

РС
ТА

НД
А 

Җ
ИР

ЛЕ
 Ү

ЗИ
ДА

РӘ
  I

  #
04

 Н
ОЯ

БР
Ь 

 I 
 2

01
6

15 октябрьдә Әлмәттә Татар­
станның кече нефть компанияләре 
100 миллион тонна нефть чыга­
руны билгеләп үттеләр. Тантана­
да катнашучыларны ТР Президен­
ты Рөстәм Миңнеханов котлады. Ул 
бүгенге көндә республикада чыга­
рылган нефть күләменең 22 про­
центы КНК өлешенә туры килә, һәм 
бу күрсәткеч елдан­ел үсә, дип ба­
сым ясады. КНК калдык ресурс­
ларны төгәлләү эшен нәтиҗәле 
итеп башкаруны тәэмин итә. Ил 
буенча кече компанияләр чыгар­
ган нефть күләме әлеге вакытта 
әллә ни зур түгел. Болар 127 мил­
лион тонна нефть (Россиядә чы­
гарылган нефтьнең 3,8%) чыгару­
чы 127 компания. Шул ук вакытта 
1996 елда бу күрсәткеч 10% бул­
ган. Татарстанның КНК ел саен 
республиканың төрле дәрәҗәдәге 
бюджетларына 70 млрд сум акча 
күчерә, шул исәптән 7 млрд тан ар­
тыграгы берләштерелгән бюджет­
ка (2015 елда 7,4 млрд сум). Алар­
да 8 меңнән артыграк эш урыны 
булдырылган. 2010 елдан баш­
лап, кече нефть компанияләренең 
еллык инвестицияләре күләме 7 
млрд сумнан 14 млрд сумга кадәр 
арткан. Республика башлыгы 
фикеренчә, Татарстанның КНКнең 
потенциалы ахырга кадәр кулла­
нылмый. 1997 елда 200 млн тонна 
запаслардан башлап, соңгы еллар­
да 100 млн тонна нефть чыгарып, 
бүген алар үзләренең ресурс база­
сын 280 млн тоннага җиткергән. 

Сентябрь уртасында Мәскәүдә беренче тапкыр Бөтенроссия Җирле 
үзидарә советы тарафыннан «Шәһәрләр үсеше һәм шәһәр мохитенең 
сыйфатын камилләштерү» дигән форум үтте. Чарада РФ Премьер­минис­
тры Дмитрий Медведев, Россия Хөкүмәте әгъзалары, шәһәрләр башлык­
лары, архитекторлар, урбанистлар һәм җәмәгать эшлеклеләре катнаш­
ты. Форумда катнашучыларга шәһәрдә җәмәгать урыннары булдыру бу­
енча иң яхшы тәҗрибәләр тәкъдим ителде. Шундый уңай мисалларның 
берсе итеп Казан тәҗрибәсен күрсәттеләр, аның белән Татарстан башка­
ласы мэры Илсур Метшин таныштырды. «Татарстан пилот проект сыйфа­
тында тәкъдим ителде. Бары тик ике шәһәргә генә – 
Мәскәүгә  һәм безгә генә чыгыш ясау хокукы бирелде. Мин үзебезнең 
президент программасы турында сөйләдем. Һәрвакыттагыча, Татарстан 
һәм безнең Президент, башка төбәкләр белән чагыштырганда, вакыт­
тан алда бара. Башка субъектларда бу турыда әле уйлана гына башла­
дылар», – дип сөйләде Илсур Метшин җыеннан кайткач. Ул шулай ук РФ 
Хөкүмәтендәҗәмәгать урыннарын төзекләндерү һәм үстерү буенча феде­
раль программа эшләү турында җитди сөйләшүләр алып барылуы турын­
да да әйтте. «Бу бик мөһим, чөнки кайчандыр торак фондын ремонтлау 
турындагы программа да шундый фикер алышулардан башланган иде, 
балалар бакчалары һәм мәктәпләр төзелеше программасы да шундый 
форумнардан башланып китте. Безне башлангыч федераль программа­
га әверелер һәм федераль ярдәм белән ныгытылыр, дип өметләнәбез», – 
дип билгеләде Казан мэры. 

КАЗАН ҮРНӘГЕ

100 МИЛЛИОНЛЫ ЧИК 
Ф

от
о 

w
w

w.
ta

ta
rs

ta
n.

ru
 с

ай
ты

нн
ан

 а
лы

нд
ы



6

МЕ
СТ

НО
Е 

СА
МО

УП
РА

ВЛ
ЕН

ИЕ
 В

 Т
АТ

АР
СТ

АН
Е 

 I 
 #

04
 Н

ОЯ
БР

Ь 
 I 

 2
01

6

РӘСМИКӨН ҮЗӘГЕНДӘ

Рөстәм МИҢНЕХАНОВ: 
«Без нәрсә теләгәнебезне 
яхшы беләбез»
ТАТАРСТАН РЕСПУБЛИКАСЫ ПРЕЗИДЕНТЫ РӨСТӘМ МИҢНЕХАНОВ СЕНТЯБРЬ 
АХЫРЫНДА ТАТАРСТАН РЕСПУБЛИКАСЫ ДӘҮЛӘТ СОВЕТЫНА ТРАДИЦИОН ЕЛЛЫК 
ЮЛЛАМА БЕЛӘН МӨРӘҖӘГАТЬ ИТТЕ. РЕСПУБЛИКА ТОРМЫШЫ ӨЧЕН АКТУ-
АЛЬ КӨН ТӘРТИБЕН ФОРМАЛАШТЫРГАН, ИКЪТИСАД ТАРМАКЛАРЫ ҮСЕШЕНЕҢ 
МАКСАТ-БУРЫЧЛАРЫН БИЛГЕЛӘГӘН, ДӘҮЛӘТ СӘЯСӘТЕ ӨСТЕНЛЕКЛӘРЕН 
КҮРСӘТКӘН ӘЛЕГЕ ДОКУМЕНТНЫҢ ШАКТЫЙ ӨЛЕШЕ РАЙОННАРДА ҺӘМ 
ШӘҺӘРЛӘРДӘ ДӘҮЛӘТ ҺӘМ МУНИЦИПАЛЬ ХАКИМИЯТ ОРГАННАРЫНЫҢ, ҖИРЛЕ 
ҮЗИДАРӘ ОРГАННАРЫНЫҢ УРТАК ЭШЧӘНЛЕГЕ ӨЛКӘСЕНӘ КАГЫЛА. БЕЗ ЕЛНЫҢ 
ТӨП ДОКУМЕНТЫН АНАЛИЗЛАДЫК ҺӘМ РӨСТӘМ МИҢНЕХАНОВ ТАТАРСТАННЫҢ 
СӘЯСИ, ИКЪТИСАДЫЙ ЭЛИТАСЫНЫҢ, ҖӘМӘГАТЬЧЕЛЕКНЕҢ ИГЪТИБАРЫН 
ЮНӘЛТКӘН ТӨП НИГЕЗЛӘМӘЛӘРНЕ БИЛГЕЛӘДЕК. 

– Республиканың уңышлары илебез үсешенә һәм аның ха-
лыкара мәйдандагы позицияләренең ныгуына турыдан-ту-
ры бәйле. Лидерыбыз Владимир Владимирович Путинның 
дөрес һәм эзлекле сәясәт алып баруы нәтиҗәсендә Рос-
сия Федерациясе үзенең дөнья державасы ролен кире 

Фото http://president.tatarstan.ru/ сайтыннан алынды

кайтара. Татарстанга барлык инициативаларын тор-
мышка ашыруда илебез Президенты һәм Хөкүмәте 
һәрвакыт зур ярдәм күрсәтә.

– Яшьләрне илебезнең һәм Татарстанның бүгенгесе ту-
рында белем алуга җәлеп итү җитди бурычыбыз булып 

бер шәһәрләрендә йорт яны территорияләрен тәртипкә 
китерүгә матур мисаллар бар. Халык өчен уңайлы мохит ту-
дыру республикабызга килүче туристлар санының артуына 
ярдәм итәчәк. 

– Кунакчыллык индустриясенә аеруча зур игъти-
бар бирергә кирәк. Туристлар килүне арттыру өчен, 
республиканы төп туристлык базарларына чыгарыр-
га, туристлыкның белем бирү, медицина, сәнәгать, авыл 
һәм этнотуризм кебек перспективалы яңа төрләрен 
үстерергә, шулай ук кече елга флоты үстерү буенча эшне 
камилләштерергә кирәк.

– Татарстан бренды көннән-көн чит илләрдә таны-
ла бара: чит ил инвесторлары бик күп эре проектла-
рыбызны гамәлгә ашыруда актив катнаша, Көнбатыш 
Европа, Кытай, Төркия, АКШ, Япония кебек илләрдән капи-
тал кертү нигезендә уртак предприятиеләр ачыла. Респу-
блика потенциалын чит илләрдә тәкъдир итү, Татарстанда 
КаzanSummit кебек масштаблы халыкара форумнарны уз-
дыру эшлекле баг ланышларны киңәйтүгә ярдәм итә.

– Көндәшлеккә сәләтле икътисад тормыш сый-
фатын яхшыртуның нигезен тәшкил итә. Респу-
бликада уңай нәтиҗәләргә ирешелде. Агымдагы елның 
соңгы айларында сәнәгать җитештерүе индексы 104%тан 
артты, тулай төбәк продуктының һәм төп капиталга 
инвестицияләрнең тотрыклы үсеше күзәтелә.

– Элеккечә үк, нефть-газ-химиясе комплексы Та-
тарстан икътисадының локомотивы булып тора. 
«ТАНЕКО»да акрынайтылган кокслау җайланмасын эшләтеп 
җибәрү – нефть эшкәртү сәнәгатендә зур вакыйга бул-
ды. Безгә бу илебездә беренче буларак «ноль мазут»ка 

тора. Республикабызның истәлекле урыннары һәм 
уникаль объектлары буенча балалар өчен танышты-
ру экскурсияләре уздыруны җайга салу зарур. Бу яшь 
татарстанлыларның белемнәрен арттырып кына калмый, 
ә аларда туган җиргә хөрмәт һәм мәхәббәт, аның белән го-
рурлану хисе тәрбияли.

– Гомер-гомергә гаилә җәмгыятьнең нигезе булып 
тора. Республикабызда күпбалалы һәм тәрбиягә 
бала алучы гаиләләрнең ишәюе гаять куанычлы хәл. 
Соңгы елда гына да аларның саны 2 меңгә артты. Татар-
стан гаиләләре һәрвакыт хакимият органнары, иҗтимагый 
оешмалар, массакүләм мәгълүмат чараларының игътибар 
үзәгендә булырга һәм аларның ярдәмен тоеп яшәргә тиеш. 
Авыр тормыш хәлләренә юлыккан гаиләләрне дә онытыр-
га ярамый. 

– Милләтара һәм конфессияара тынычлык һәм та-
тулык – республикабызның көндәшлекле өстенлеге 
ул. Дөньядагы тискәре тенденцияләр, шулай ук аларга 
бәйле килеп туган каршылыклар фонында бу аеруча зур 
кыйммәткә ия. Агымдагы елда бай тарихи-мәдәни мирасы-
бызны торгызу һәм илебездә дини белем бирү системасын 
камилләштерү өлкәсендә мөһим эшләр башкарылды. Бол-
гар ислам академиясен төзү һәм Казан Мәрьям Ана иконасы 
соборын торгызу кебек әһәмиятле проектларны тормышка 
ашыру эше башланып китте.

– Татарстанның уңышлы үсеше халыкның ярдәменнән 
һәм катнашыннан башка бара алмый. Дәүләт һәм му-
ниципаль хакимият органнарына халык белән 
эшләүнең нәтиҗәле формаларын табарга, рес-
публикада перспективалы проектларны гамәлгә 
ашыру, шул исәптән территориаль иҗтимагый 
үзидарәләрне үстерү эшенә җәмәгатьчелекне актив-
рак җәлеп итәргә кирәк.

– Хакимият органнары тарафыннан күрсәтелә тор-
ган хезмәтләрне электрон рәвешкә күчерү эшен 
дәвам итү мөһим. Бу – коррупциячел күренешләрне 
киметүнең нәтиҗәле чарасы. Моннан тыш, күпфунк-
цияле үзәкләр күрсәтә торган хезмәтләрне арттыру чи-
новниклар белән турыдан-туры элемтәгә керү заруриятен 
юкка чыгарырга мөмкинлек бирә. Аларның эшчәнлегенә 
«тормыш ситуациясе буенча бер тәрәзә» принцибын кертү 
бурычы тора. 

– Узган ел – Парклар һәм скверлар елы, ә быел исә 
Су саклау зоналары елы чаралары граждан нарның 
республикада гамәлгә ашырыла торган проектларда 
бик теләп катнашуына күркәм мисал булып тора. Без 
үзләре өчен уңайлы яшәү тирәлеге булдыру процессына ха-
лыкны җәлеп итүгә ирештек. 2015–2016 елларда уртак ты-
рышлык белән Татарстан буенча барлыгы 183 парк һәм 
сквер төзеячәкбез һәм төзекләндерәчәкбез. Моннан тыш, 
республиканың 20 районында яр буенда ял итү урынна-
ры, Казан шәһә рендә – Түбән Болак яр буе һәм «Лебяжье» 
урман-парк зо на сы барлыкка киләчәк.

– Республикабызда 2017 елны Экология һәм 
җәмәгать урыннары елы дип игълан итү яшәү өчен 
уңайлы мохит тудыру юнәлешендә башланган эшне 
дәвам итү булып тора. Берүк вакытта Россиядә Эколо-
гия елы игълан ителүне исәпкә алып, шәһәрләребезне 
һәм авылларыбызны яшелләндерү, сулыкларның яр буй-
ларын төзекләндерү эшен дәвам итәчәкбез. Йорт яны 
территорияләренә аерым игътибар бирергә кирәк. Казан, 
Түбән Кама, Яшел Үзән һәм республикабызның башка кай-

РӘСМИКӨН ҮЗӘГЕНДӘ

ирешергә һәм нефтьне тирәнтен эшкәртүне максималь 
дәрәҗәгә җиткерергә мөмкинлек бирә.

– Республикада масштаблы проектларны тормыш-
ка ашыру инфраструктураның алгарышлы үсешен 
таләп итә. Россия Хөкүмәтенең, шәхсән Дмитрий Анато-
льевич Медведевның ярдәме белән ИнноКам территори-
аль аерымланган инновация үзәге концепция сен гамәлгә 
ашыру кысаларында Яр Чаллы шәһәрендә алгарышлы үсеш 
территориясе булдыру турында карар кабул ителде. Ул 
киләсе 10 елга илебез икътисадын үстерү ноктасы буларак 
билгеләнде.

– Республикада үсеш алган индустриаль мәйданчыклар 
челтәре үзенең нәтиҗәлелеген раслады. Шулар арасында 
– быел 10 еллык юбилейларын билгеләп үтәчәк «Алабуга» 
махсус икътисадый зонасы һәм «Химград» технополисы, Ев-
ропада иң зурлардан саналучы «Мастер КИП» индустриаль 
паркы, ике IТ-парк мәйданчыгы. Узган ел йомгаклары бу-
енча республика бизнесын үстерү инфраструктура-
сы резидентлары тарафыннан 125 млрд сумлык про-
дукция җитештерде, бу тулаем сәнәгать җитештерүе 
күләменең 7% тәшкил итә.

– Тулаем алганда, республика индустриаль мәйдан­
чыклары объектларын нәтиҗәле тутыруга, шулай 
ук үз җитештерүләрен ачып җибәрү өчен Россия төбәк-
ләренең берсен сайлау алдында торган яңа инвесторлар 
белән эшләүгә аерым игътибар бирергә кирәк.

– «Мәскәү­Казан» югары тизлекле тимер юл ма-
гистрален төзү проектын тормышка ашыру икъти-
сад үсешенә яңа этәргеч бирәчәк. Ул безнең бизнес 
вәкилләренә яңа элемтәләр урнаштырырга һәм зур агломе-
рация базарларын якынайтырга, ә Татарстанның  инвести-
цион җәлеп итүчәнлеген күтәрергә мөмкинлек бирәчәк.

– Инфраструктур үсеш юлында җир ресурслары ре-
зерв булып тора. Беренче чиратта, җир фондыннан 
файдалануның нәтиҗәлелегенә тулы инвентарь-
лаштыру үткәрергә кирәк. Күп кенә милекчеләр җиргә 
капитал туплау һәм хәтта спекуляция чарасы итеп ка-
рый. Нәтиҗәдә күп кенә җир кишәрлекләре хуҗалык 
әйләнешенә кертелмичә, буш тора.

– Муниципаль берәмлекләр башлыкларына, республи-
ка Хөкүмәтенә карарлар кабул иткәндә аеруча игътибар-
лы булырга, инде күчерелгән һәм озак вакыт файдала-
нылмый тора торган җир кишәрлекләренә кагылышлы 
мәсьәләләрне хәл иткәндә салым салудан башлап, җирне 
тартып алуга кадәр булган барлык йогынты ясау чараларын 
кулланырга кирәк. Тагын бер кат басым ясап әйтәм – 
җир эшләргә тиеш!

– Территориаль планлаштыру документларын әзер ләүнең 
сыйфаты түбән. Муниципалитетлар өчен әлеге мөһим 
хокукый документ территорияләрне үстерүнең 
нәтиҗәле чарасы булырга тиеш. Территорияләрне 
дөрес планлаштыру белән беррәттән, аларның тышкы 
күренеше турында да онытырга ярамый. Бүгенге көндә 
районнарда бу эшкә тиешле игътибар биреп җиткерелми. 
Безнең алда объектларны төзеп кую бурычы гына тормый. 
Алар шәһәрләр һәм районнарыбызның бизәге, йөзек кашы 
булырга тиеш. Һәрбер муниципалитетка, биредә яшәүче ха-
лыкны һәм шулай ук профессиональ архитекторлар һәм ди-
зайнерларны җәлеп итеп, территорияләрне үстерүнең үз 
регламентын кабул итәргә кирәк.

– Кече һәм урта бизнесны үстерү өстенлекле юнә-
лешләрнең берсе булып тора. Административ каршылык-

ларны киметү буенча без планлы төстә эш алып барабыз. 
Моңа республиканың 5 эре шәһәрендә бизнес өчен 
күпфункцияле үзәкләр эшли башлавы да ярдәм итә. 
Әлеге тәҗрибәне башка муниципаль берәмлекләрдә 
дә куллана башларга вакыт.

– Реаль секторда кече һәм урта бизнесны үстерүдә 
муниципаль сәнәгать мәйданчыклары зур ярдәм 
булып тора. Бүгенге көндә республикада шундый 52 
мәйданчык бар. 2020 елга аларның санын йөзгә җиткерү 
бурычы тора. Һәр муниципаль мәйданчык тулы көченә 
эшләргә тиешлекне дә билгеләп китәсем килә. Өстәвенә, 
республикада моңа уңышлы мисаллар да бар. Болар – Арча, 
Яшел Үзән, Кукмара, Лаеш һәм Теләче районнарындагы 
сәнәгать мәйданчыклары.

– Республика шәһәрләрендә өч агросәнәгать паркы эшли. 
Федераль дәрәҗәдәге «Агромир Казан» логистика үзәген 
төзү эшләре алып барыла. Шулай ук шәһәрләрдә һәм 
район үзәкләрендә фермер хуҗалыклары һәм шәхси 
хуҗалыклар продукция сен сату өчен кече агропарк­
лар төзү проекты да эшләнде. 

– Авыл хуҗалыгы билгеләнешендәге җирләрдән 
файдалануның нәтиҗәлелеген арттыру республика авыл 
хуҗалыгының көндәшлеккә сәләтлелеген үстерү ре-
зервы булып тора. Соңгы вакытларда югары продуктив-
лыкка ия җирләрнең кимүе күзәтелә. Авыл хуҗалыгы 
билгеләнешендәге аеруча зур кыйммәткә ия җирләр рее-
стрын төзергә кирәк. Муниципалитетларга, федераль 
хакимиятнең территориаль органнарына, республи-
ка Хөкүмәтенә авыл хуҗалыгы билгеләнешендәге 
җирләргә контрольлек итүне көчәйтергә кирәк.

– Республикада меңгә якын бакчачылык ширкәте бар. 
Татарстанлыларның дүрттән бере диярлек җәй айларын-
да шәхси хуҗалыклары янындагы җирдә хезмәт куя. Бак-
чачыларга тиешле уңайлыклар булдыру – хакимият  орган-
нары бурычы. Сүз  бакчаларга су һәм ут кертү, юллар узды-
ру, чүп түгүне оештыру кебек иң гади ихтыяҗлар турында 
бара.Бу мәсьәләләр буенча республика Хөкүмәтендә эш 
алып барыла инде. Киләсе елдан без өч еллык программа-
ны гамәлгә ашырырга керешәчәкбез. Моннан тыш, кай-
бер эш төрләре гражданнарның үзара салымын кул-
ланып, республика бюджетыннан бер үк күләмдә 
субсидияләү принципларында гамәлгә ашырылыр-
га тиеш. 

– Мәгариф оешмалары һәм предприятиеләр катнашлы-
гында квалификацияле кадрлар әзерләү бурычын хәл итүгә 
республикада төзелә торган ресурс үзәкләре челтәре 
ярдәмгә килә. Быелга республикада шундый 20 үзәк ачыл-
ды, якын арада аларның санын 30га җиткерергә ниятли-
без. Мәгариф эшчәнлегенә дөнья стандартларын 
кертү буенча даими һәм системалы эш алып бару 
көндәшлеккә сәләтлелекне тәэмин итәчәк. 

– Эшче һәм инженер һөнәрләрен популярлаштыру-
га юнәлтелгән эшебезне дәвам итәчәкбез. Инде уңай 
үзгәрешләр дә күзәтелә. Абитуриентларның техник 
юнәлешләр белән кызыксынуы арта. Әйтик, соңгы 5 ел 
эчендә әлеге белгечлекләр буенча республика  вузларына 
кабул ителүчеләрнең саны 14%ка артты. Технологияләр 
үсеше трендлары безгә барлык өлкәләрдә про-
фильле компетенцияләр белән бер үк вакытта IT­
компетенцияләргә ия булган белгечләр әзерләү 
ихтыяҗын куя. 

– Республика мәгариф оешмалары рейтингын-

да көчле һәм белем дәрәҗәсе күрсәткечләре түбән 
булган мәктәпләр арасында аерманы киметү га-
ять мөһим. Мисал өчен, районнар арасында математика-
дан БДИ буенча уртача баллар аермасы 20 баллны тәшкил 
итә, югары балл алучылар өлеше 21 процент пунктка аеры-
ла. Нәтиҗәләрнең мондый аерымлыгын бетерергә кирәк. 
Бөгелмә, Чаллы, Казан мәктәпләре хәзер беренче өч урын-
ны алып тора. Алексеевск, Спас һәм Питрәч районнары – 
исемлекнең иң ахырында. 

– Агымдагы елда без соңгы 5 ел эчендә халыкның 
өчтән ике өлешенең торак-көнкүреш шартларын ях-
шыртырга мөмкинлек биргән республика програм-
маларын гамәлгә ашыруны дәвам итәбез. 13 меңгә 
якын күпфатирлы йорт төзекләндерелде, 90 меңнән артык 
гаилә социаль ипотека буенча торак белән тәэмин ителде, 
200гә якын балалар бакчасы, 30дан артык мәктәп, 348 ФАП 
төзелде, 780 белем бирү оешмасы, мең ярымга якын ФАП, 
18 участок хастаханәсе һәм 95 табиб лык амбулаториясе 
төзекләндерелде, инвалидлар өчен уңайлы мохит булдыру-
га зур игътибар бирелә.

– Өлешле төзелеш мәсьәләсе элеккечә үк кискен тора. Ча-
ралар күреп, 5 проблемалы объектны төзеп бетерә алдык. 
Торак төзелешендә өлешле катнашучы меңгә якын кеше, 
ниһаять, фатирлы булды. Чаллыда эш алга китте. Шул 
ук вакытта Казан җитәкчеләренә әлеге юнәлештә эшне 
көчәйтергә кирәк. Басым ясап әйтәм, һәр район башлыгы 
барлык проблемалы өлешле объектлар төзелешен 
тәмамлау һәм яңадан да алданган «өлешче»ләр бар-
лыкка килүне булдырмау өчен шәхсән җавап бирә.

– ТКХ өлкәсендә гражданнар мөрәҗәгатьләренең шак-
тые күрсәтелә торган хезмәтләр өчен түләү күләменә 
һәм аларның сыйфатына бәйле. Иң беренче нәүбәттә, 
тармакның үтәкүренмәлелеген күтәрергә кирәк.

ТКХ дәүләт мәгълүмат системасына идарәче 

компанияләрне һәм барлык хезмәт күрсәтүчеләрне 
кертү бурычы тора. Аны хәл итү кулланучы – идарәче 
компания – коммуналь оешма – энергия ресурслары белән 
тәэмин итүче арасындагы акча әйләнешен контрольдә 
тотарга мөмкинлек бирәчәк. 

– Республика торак пунктларының инженерлык чел­
тәр ләре һәм юынтык суларны агызу системалары  корыл­
маларының торышы, шулай ук эчә торган суның сыйфаты 
борчу тудырмый кала алмый. Муниципаль берәмлекләр 
башлыкларыннан су белән тәэмин итү һәм юынтык  
суларны агызу объектларын инвентарьлаштыру  
эшен дәвам итүләрен һәм, Төзелеш министрлы-
гы белән бергә, аларны норматив халәткә китерү 
өчен инвестицион чыгымнарны исәпләп, тәкъдимнәр 
әзерләүләрен сорыйм. Республика Хөкүмәтенә гамәл­
дәге инженерлык инфраструктурасын торгызу өчен акча 
бүлүне күздә тотарга кирәк, бу эш компанияләрнең үз инве-
стицион программалары хисабына да, шулай ук республика 
бюджеты хисабына да башкарылырга тиеш. 

– Быел «Дәваханәләр һәм хастаханәләр» категория­
сендә Халык контроле системасында мөрәҗәгатьләр 
саны чирек тапкырга артты. Бу күрсәткеч сәламәтлек 
саклауның республика гражданнары барыннан да 
ешрак мөрә җәгать итә торган башлангыч звеносы 
эшен камилләштерү кирәклеген көн тәртибенә куя. 
Зур чиратлар, пациентлар белән дорфа мөгамәләдә булу, 
эшне артык катлаулы оештыру – мондый күренешләргә 
юл куярга ярамый.

– Россиянең бөеклеген көчле төбәкләр тәэмин итә. 
Безнең Татарстан кебек төбәкләр!

Бүген, бердәм команда булып эшләп, без республи каның 
киләчәген төзүебезне дәвам итәбез. Иң әһә миятлесе: 
без нәрсә теләгәнебезне һәм аңа ничек ирешергә 
мөмкин булуын яхшы беләбез.

21 октябрьдә Иннополис мәйданчыгында шәһәр 
мохитен комплекслы проектлау буенча I ха-
лыкара форум үткәрелде, аның эшендә 

РФ Хөкүмәте беренче вице-премьеры Игорь Шува-
лов, ТР Президенты Рөстәм Миңнеханов, РФ төзелеш 
һәм торак-коммуналь хуҗалыгы министры Миха-
ил Мень, ТР министрлыклары һәм ведомстволары 
җитәкчеләре, шәһәр төзелеше һәм архитектурасы 
белән шөгыльләнүче чит ил һәм Россия белгечләре, 
шулай ук эшлекле бергәлек вәкилләре катнашты.

Форумда катнашучыларга һәм аның кунакла-
рына мөрәҗәгать итеп, Рөстәм Миңнеханов ре-
спубликада гамәлгә кертелә торган дәүләт 
программаларының Татарстандагы җәмәгать урынна-
рын үстерүгә, шәһәр мохитенең сыйфатын күтәрүгә 
юнәлдерелүен билгеләп үтте. Әйтик, ике ел эчендә 
ТР территориясендә 180нән артык парк, бакча һәм 
яр буе реконструкцияләнгән һәм яңадан төзелгән. 
Барлык бу программалар 2017 елда да дәвам 
иттереләчәк.

Бу көндә үткәрелгән пленар сессияләрнең 
кайберләрендә форумда катнашучыларның спи-
керлар белән дискуссиясе булды. Фикер алышкан-
да төзелештән шәһәрне үстерүгә күчәргә мөмкинлек 
бирә торган принциплар һәм инструментлар, шәһәр 
мохитен формалаштыру стандартлары, Россиядәге 
торакның сыйфат критерийлары һәм башка 
мәсьәләләр тикшерелде. Республика җитәкчесе, жур-
налистлар сорауларына җавап биреп, Татарстанның 
мондый чараны ел саен үткәрергә дә хәленнән 
килүен билгеләп үтте. «Без даими рәвештә башка 
төбәкләр һәм илләр тәҗрибәсен өйрәнәбез. Бүген 
стандартларны, халыкның менталитетын үзгәртү за-
рур. Әгәр мисалга Мәскәүне алсак, анда йокы район-
нарында яшәүчеләргә максималь уңайлы шартлар 
тудырылган, хәтта бу микрорайоннарда транспорт 
хәрәкәте дә чикләнгән. Бездә дә кызыклы идеяләр 
бар, һәм без алар белән уртаклашырга әзер», – диде 
Рөстәм Миңнеханов.

РФ Хөкүмәте беренче вице-премьеры Игорь Шу-
валов үзенең чыгышында Иннополистагы бу 
чараның Мәскәү урбанистика форумы дәвамы булу-
ын билгеләп үтте, әмма әлеге форум таррак пробле-
матика белән эшләргә тиеш: «Безгә кешегә якынрак 
даирәне тикшерергә тиешле башка форум кирәк: ат-
мосфераны, фатирдан тыш урыннарны формалашты-
ру турында», – дип басым ясады Игорь Шувалов. Ул 
игътибарны чараның үткәрелү урынына – Иннополис-
ка юнәлтте, бу ИТ-шәһәрдә инде тормыш кайнавын, 
һәм моның нәкъ менә шул яңа мөнәсәбәт үрнәге бу-
луын билгеләп үтте. «Бу әле әзер проект түгел, ул 
эшләнә генә, әмма бу төзелешнең җаны бар, кызы-
клы программа буенча укучы студентлар бар. Биредә 
төзелә торган торак – заманча торак, биредә булды-
рыла торган мохит – яңа стандартлар ул, бу тради-
цион шәһәр түгел. Тагын шунысын да ассызыклап 
әйтәсем килә: Татарстанда башланган проектлар ба-
рысы да уңышлы тәмамлана», – дип белдерде РФ 
Хөкүмәте рәисенең беренче урынбасары.

ТАТАРСТАН САННАРДА

166,8 млрд сум – 2017 елга Татарстан бюджетында 
керемнәр күләме шуның кадәр планлаштырыла. 2018 елда –  
172,2 млрд сум, 2019 елда – 176 млрд сум. Республика бюджетының 
киләсе елга чыгымнары 174,4 млрд сум күләмендә планлаштырыла, 2018 
елда – 186 млрд сум, 2019 елда – 191,1 млрд сум. 

3,1% – ТР Икътисад министрлыгы фаразы буенча, 2017 
елда тулай төбәк продуктының үсеше шуның кадәр тәшкил 
итәргә тиеш. 2018 елга фараз буенча – 4,2%, 2019 елга – 3,1%. ТТПның 
күләме 2019 елга 2 трлн 346 млрд сум булыр, дип фаразлана. 

2081,1 млрд сум – ТР Икътисад министрлыгы 2017 елда 
сәнәгать җитештерүе күләмен шуның кадәр булыр, дип 
көтә. 2017 елда сәнәгать җитештерүе индексы 105,1% процент булыр, 
дип фаразлана. Авыл хуҗалыгы продукциясен җитештерү 247,7 млрд сум-
лык булырга тиеш. 

 2,1%ка, яисә 7 млрд сумга – 2015 елның тугыз ае 
белән чагыштырганда, Татарстан бюджетына кергән са-
лым түләүләре күләме шуның кадәргә кимегән. Салым 
түләүләренең кимүенә файдалы казылмалар чыгару салымы сәбәпче – 
ул (нефтькә бәяләрнең 1,4 тапкырга кимүе аркасында) 19 процентка 
кимегән. 

164,9 млрд сум – 2016 елның тугыз аенда ТРның 
берләштерелгән бюджетына салым һәм салым булма-
ган керемнәр шуның кадәр кергән. ТРның берләштерелгән 
бюджетының чыгымнары – 169 млрд сум, республика бюджетыныкы – 
145,6 млрд сум. Җирле бюджетларга бюджетара трансфертлар 26,7 млрд 
сум күләмендә бүлеп бирелгән. 

23 млрд сумга якын – 2016 елда Татарстанда юллар 
ремонтлауга һәм төзүгә шуның кадәр акча тотылган. Шул ук 
вакытта бу чыгымнар республика бюджетыннан да, федераль бюджеттан 
да финансланган. Төбәк юллар челтәре буенча гына да 160 км автомо-
биль юлы салынган, 456 км юл, 9 күпер ремонтланган. 

293 км юл – быел республика башкаласында шуның 
кадәр юл ремонтланган, бу эшләр 2,8 млрд сумга төшкән. 
Нигездә ишегалды территорияләрендәге юлларга капиталь ремонт 
үткәрелгән, чокырлар капланган, мәктәп маршрутларындагы юл-
лар төзәтелгән. 2011 елдан башлап, ел саен шәһәрнең ишегалды 
территорияләре юлларын ремонтлауга 500 млн сум акча бүленә. Шул ва-
кыттан башлап, 1445 ишегалдына ремонт ясалган. Казанда барлыгы 3 
мең ишегалды капиталь ремонт көтә. 

13 млрд сумнан артыграк – соңгы 15 елда 
Татарстанның һава транспорты инфраструктурасын бул-
дыруга һәм яңартуга җәлеп ителгән инвестицияләр 
күләменең гомуми суммасы шуның кадәр. Шушы ук чорда эчке 
су транспорты инфраструктурасына җәлеп ителгән инвестицияләрнең 
гомуми суммасы күпкә ким – 1 млрд сумнан артыграк. 

15 млн тоннадан артыграк – Татарстан Республи-
касы территориясе буенча тимер юл транспорты шуның кадәр йөк 
ташый. 

200 млн нан артык пассажир – ел саен 
республиканың автотранспорт предприятиеләре даими 
маршрутлар буенча шуның кадәр кеше ташый. Татарстан-
да гамәлдә булган маршрут челтәре 22 шәһәрне, 18 шәһәр тибындагы 
бистәне һәм 3076 авыл торак пунктын берләштерә. Республикада даими 
рәвештә 139 муниципальара маршрут буенча хезмәт күрсәтелә. 

КӨН ҮЗӘГЕНДӘ ҮСЕШ ЮНӘЛЕШЕ

 Надил ГЫЙМАДЕТДИНОВ тексты.
Автор фотосы. 

ҮСЕШ мәйданчыклары
ЭШЛЕКЛЕ КЕШЕЛӘР БЕЛӘ: ҮЗ БИЗНЕСЫҢНЫ БАШЛАП ҖИБӘРҮ, БЮРОКРАТИК 
КИРТӘЛӘР АША ҮТҮ – САБЫРЛЫК ТАЛӘП ИТӘ ТОРГАН ШАКТЫЙ КАТЛАУЛЫ ЭШ. 
ТАТАРСТАН МУНИЦИПАЛИТЕТЛАРЫНДА АЧЫЛА БАШЛАГАН ИНДУСТРИАЛЬ ПАРК­
ЛАР ҺӘМ МУНИЦИПАЛЬ СӘНӘГАТЬ ПАРКЛАРЫ ӘЛЕГЕ МӘСЬӘЛӘЛӘРНЕ ХӘЛ 
ИТҮНЕ КҮПМЕДЕР ДӘРӘҖӘДӘ ҖИҢЕЛӘЙТЕРГӘ ЯРДӘМ ИТӘ. 

Соңгыларының саны гына да бүген республикада 
52гә җиткән, ә 2020 елга алар ике тапкырга ар­
тырга тиеш. Һәрхәлдә, Татарстан җитәкчелеге 
бүген җирле үзидарә органнары алдына шундый 

бурыч куя. 
Муниципаль сәнәгать мәйданчыкларының күпчелек 

өлеше еш кына районнарга совет чорыннан калган таш­
ландык сәнәгать объектлары территорияләрендә ур­
нашкан. Аларда 300гә якын кече компания резидент бу­
лып тора – бу 6 мең яңа эш урыны дигән сүз. 2015 елда 
алар 13,3 млрд сумлык товар җитештергән (2014 елда – 
10 млрд сум). 

– Реаль секторда кече һәм урта бизнесны үстерүгә 
муниципаль сәнәгать мәйданчыклары зур өлеш кертә, 
– дип басым ясады быел сентябрь аенда Дәүләт Со­
ветына еллык Юлламасында ТР Президенты Рөстәм 
Миңнеханов. – Һәр муниципаль мәйданчык тулы 
көченә эшләргә тиешлекне дә билгеләп китәсем килә. 

Өстәвенә, республикада моңа уңышлы мисаллар да 
бар. Болар – Арча, Яшел Үзән, Кукмара, Лаеш һәм 
Теләче районнарындагы сәнәгать мәйданчык лары. 

Калганнар ничек соң? Белгечләр сүзләренә ка­
раганда, җирле сәнәгать паркларының яртысының 
гына эшчәнлеген нәтиҗәле дип атап була. Гәрчә 
аларга бүген бюджеттан бирелгән акча күләмен 
аз дип әйтеп булмаса да. Шулай итеп, узган ел 
республиканың алты муниципаль берәмлегендә ур­
нашкан шәхси һәм дәүләт сәнәгать паркларының ин­
женерлык инфраструктурасы үсешенә 540 млн сум 
акча тотылган. Шуларның 400 млн сумын федераль 
казна бүлеп биргән, калганы республика бюджетын­
нан. «Сокуры» (Лаеш районы), «Вятка» (Мамадыш), 
«Мастер» (Яр Чаллы) сәнәгать мәйданчыкларына, 
«Химград» Технополисына (Казан), Казан синтетик 
каучук заводына, Яңа Чишмә районындагы полимер­
лар эшкәртү муниципаль паркына һәм «Кукмара» 

сәнәгать мәйданчыгына дәүләт ярдәменнән файда-
лану бәхете тәтегән. 

ҮСӘРГӘ ТИЕШЛЕ БИЗНЕС 
Республикада сәнәгать мәйданчыклары ачу һәм алар-
да чын җитештерү объектларын урнаштыру буен-
ча лидерларның берсе – Биектау районы. 2015 елда 
биредәге өч шәхси сәнәгать паркында – «Биектау», 
«Үсеш» һәм «Паландия»дәге 17 резидент 6,2 млрд сум-
лык товар җитештергән. 

– Сер түгел, безнең районның шәһәргә терәлеп урна-
шуы эшкуарларны җәлеп итә, – дип сөйли Биектау райо­
ны башкарма комитетының икътисад буенча урынбаса-
ры Алексей Афанасьев, – һәм без районда үзенең биз-
нес­проектларын гамәлгә ашырырга теләүче һәркем 
белән конструктив сөйләшүләр алып барырга әзер. 
Чөнки теләсә кайсы җитештерү – ул, беренче чиратта, 
яңа эш урыннары. 2015 елда безнең сәнәгать парклары 
аркасында 1600гә якын кеше эшкә урнашты. «Биектау» 
сәнәгать паркында арендатор булып торган «Татгазин-
вест» Инвестицияле­холдинг компаниясе» ЯАҖндә генә 
дә бүген 1300 кеше эшли. 

Күптән түгел «Биектау» паркында яңа резидент – «Ка-
зан лифт төзү заводы» ҖЧҖ урнашкан. Без килгәндә, 
алар станокларны җыю һәм көйләү белән мәшгуль 
иде – җитештерү корпусларында барлыгы 60лап кеше 
эшләячәк. 

Компаниянең тарихы 2010 елда башланган, һәм 
шушы вакыт эчендә республикада ул алдынгы лифт 
җиһазлары җитештерүче булып танылырга өлгергән. 
Предприятиедә иң яңа технологияләр һәм үзенчәлекле 
дизайн кулланыла, болар исә Татарстанның һәм якын­
тирә төбәкләрнең төзелеш базарларына «Лифт кур-
кынычсызлыгы» Таможня берлегенең техник регла-
менты таләпләренә җавап бирүче продукция чыгару 
мөмкинлеге бирә. 

– Бүгенге көндә без ай саен пассажирлар өчен төрле 
авырлыктагы йөк ташый ала торган «Стандарт», «Люкс» 
һәм «Премиум» класслы 50гә якын лифт эшләп чыга-
ра алабыз, – дип бизнесының серләрен ача безгә «Казан 
лифт төзү заводы» ҖЧҖнең гамәлгә куючысы Альберт 
Заһидуллин. – Моннан тыш, комплектлаучы детальләр 
дә эшләп чыгарабыз. Кызганычка каршы, җитештерү 
куәтләре тулысынча кулланылмый – эре заказлар юк 
(заводта республика күләмендәге капиталь ремонт про-
граммасы кысаларында тәэминатчы булырга хыялла-
налар – авт.). Андый заказлар бездә сәер рәвештә баш-

ка төбәкләрдәге көндәшләргә китә. Гәрчә аларның про-
дукциясе күпкә кыйммәтрәк булып, сыйфаты ягыннан 
безнекеннән калышса да…

«Үсеш» сәнәгать мәйданчыгындагы резидентларның 
да – алар «Айрон Групп» ҖЧҖ һәм «Синтез­Сандра» 
ҖЧҖ – мәшәкатьләре шактый. Алар элекке Биектау 
авыл хуҗалыгы техникасы базасының хуҗалары гына 
түгел, үзләре дә җитештерү белән шөгыльләнәләр. 

Мисал өчен, «Синтез­Сандра»ның эшчәнлеге төрле 
маркалы полиэтилен япмалар, пластик савытлар, 
чиләкләр, чаналар, балалар ванналары, савыт­саба һәм 
башка көнкүреш кирәк­яраклары чыгару белән бәйле. 
Компания үзенең продукциясен Россиянең 35тән ар-
тык төбәгенә, шулай ук якын чит илләргә чыгара һәм 
өзлексез рәвештә җитештерү һәм сату күләмнәрен арт-
тыру өстендә эшли. Полиэтиленнан эшләнгән товар-
лар базарын өйрәнүгә аерым игътибар бирелә, яңа төр 
җиһазлар сатып алына. Аерым алганда, күптән түгел 
биредә лизингка полимерларга рециклинг үткәрү өчен 
ике җиһаз алганнар, бу исә фирмага пластик калдык­
ларны яңадан эшкәртүгә киткән чыгымнарны күпкә 
киметү мөмкинлеге бирә.

– Җитештерүдә 40ка якын кеше эшли, бер өлеше 
шушы җирлектән, Казаннан килеп эшләүчеләр дә бар, – 
ди үсеш һәм инновацияләр буенча директор урынбаса-
ры Илгиз Иманаев. – Кешеләрне тулы эш көне, тотрык­
лы хезмәт хаклары һәм карьера баскычлары буйлап үсү 
мөмкинлекләре белән җәлеп итәбез. Шулай да кадрлар 
проблемасы кала бирә әле. Югары квалификацияле опе-
раторлар җитешми. 

Компания мәйданга яңа резидентлар җәлеп итү 
буенча да кыенлыклар кичерә. Әйе, биредә арен-
да хакы шәһәргә караганда 1,5–2 тапкырга арзанга-
рак төшә, буш торган җитештерү­склад мәйданнары 
бар – алар клиентның техник биремнәренә ярашлы 
җиһазландырыла ала. Ләкин коммуналь хезмәтләргә 
түләү Казан белән чагыштырганда кыйммәтрәк, шуңа 
да арендага мәйдан биләргә теләүчеләр «Үсеш» урыны-
на башканы сайлый. 

– Көндәшлек көндәшлек белән, ләкин республи-
када сәнәгать мәйданчыкларын үстерү өчен бердәй 
шартларга куелырга тиеш, – дип саный Илгиз Имана-
ев. – Югыйсә, алар җитештерүнең катализаторлары, 
урыннарда эшкуарлыкның актив ноктасы булып китә 
алмаячак. Чиновниклар һәм депутатлар колагына шушы 
гади генә хакыйкатьне җиткерәсе иде. 

Хезмәттәше белән «Айрон Групп»ның генераль ди-
ректоры Айдар Миңнебаев та килешә. Аның 13 кеше-
не эшле иткән компаниясе металл эшкәртү һәм металл 
конструкцияләр эшләп чыгару белән беренче генә елын 
шөгыльләнми. Компания цехлары буйлап экскурсия кы-
лып йөргәндә, биредә Мамадыш фермеры Рифат Мо-
тыйгуллин өчен сыер фермасының каркасын җыю эше 
төгәлләнеп килә иде. 

– Моңа кадәр Казанның ТЭЦ урамындагы склад ком-
плексы, шулай ук Казан вертолет заводы терри­
ториясендә ике яңа цех төзелешендә катнаштык, – дип 
сөйли Айдар Миңнебаев. – Болары эре заказлардан. Алар-
ны безнең резидентларның берсе ярдәмендә башкара-
быз. Яңа елга кадәр тагын ике заказны үзләш терергә 
планлаштырабыз. Аерым алганда, шул ук Рифат Мотый-
гуллинга саву комплексы өчен каркас җыеп бирәчәкбез. 

Муниципаль сәнәгать мәйданчык­
ларының күпчелек өлеше еш кына 
районнарга совет чорыннан кал­
ган ташландык сәнәгать объект­
лары территорияләрендә урнашкан. 
Аларда 300гә якын кече компания рези­
дент булып тора – бу 6 мең яңа эш 
урыны дигән сүз. 2015 елда алар 13,3 
млрд сумлык товар җитештергән 
(2014 елда – 10 млрд сумлык). 

КӨН ҮЗӘГЕНДӘ ҮСЕШ ЮНӘЛЕШЕ

Башкалар белән беррәттән, әлеге масштаблы проект­
ны тормышка ашыруга электр һәм газ белән эретеп 
ябыштыручы Марсель Мәрданов та үз өлешен кертәчәк. 
Бөреле бистәсендә яшәүче Марсель һөнәре буенча бу 
эшне ярты ел элек – армия хезмәтеннән кайтуга ук тап­
кан. Һәм шушы вакыт эчендә бирегә килүенә бер дә 
үкенергә туры килмәгән әле. 

Әйтергә кирәк, Биектау районының 2016–2021 еллар­
га һәм 2030 елга кадәрге планлы чорга Үсеш стратегия­
се кысаларында гамәлдәге сәнәгать паркларына ре­
зидентларны җәлеп итү эше дәвам иттереләчәк. 2020 
елга кадәр аларда өстәмә рәвештә 300гә якын эш уры­
ны булдырырга, гомуми суммасы 70 млн сумлык биш ин­
вестицион проектны гамәлгә ашырырга җыеналар. 

ЭТӘРГЕЧ БИРҮЧЕ ФАКТОР
Чистайда да эшкуар Юрий Стахеев ачкан һәм 
бүгенге көндә аны җитәкләгән муниципаль сәнәгать 
мәйданчыгы үзенең арендаторларын көтә. Элекке­
ге автомобильләр ремонтлау заводында клиентлар­
га сәнәгать җитештерүе өчен заманча инфраструкту­
ра, гамәлдәге инженерлык коммуникацияләре, арзан 
бәягә электр энергиясе (бер киловатт­сәгатькә куел­
ган бәя шәһәрдәгедән ике тапкырга арзанрак – авт.) 
һәм түбән аренда хакы тәкъдим итәргә әзерләр. Бо­
ларга өстәп, сәнәгать мәйданчыкларына дәүләт тара­
фыннан бирелүче ярдәмнәрнең барысы да. Алар ара­
сында, мәсәлән, резидентларның җиһазлар сатып алу­
га киткән чыгымнарына субсидияләр (50 процентына 
кадәр, ләкин 5 млн сумнан да артыграк түгел) бирү, 
Россия банкларыннан алынган кредитларның процен­
тын түләүгә киткән чыгымнарның бер өлешен кап­
лау, «Лизинг­грант» программасы буенча субсидия 
(кимендә бер ел элек теркәлгән оешмаларга – лизинг 
килешүендәге сумманың 45 процентына кадәр, ләкин 
1,5 млн сумнан артык түгел; калганнарга 30 процен­

тына кадәр, ләкин 5 млн сумнан да артык түгел) бүлеп 
бирүне атарга мөмкин.

Чистай муниципаль мәйданчыгында урнашкан җиде 
резидентның әлегә алтысы эшли. Алар 2016 елның 
беренче яртыеллыгында, барысыныкын да кушып 
исәпләгәндә, 24,2 млн сумлык табыш алган. 

Юрий Сахеев үзе җитәкчелек итә торган «Металл­
строй» фирмасы цехларында эш кайный. Биредә тимер­
дән янгынга каршы ишекләр, декоратив коймалар, пан­
дуслар, тоткычлар, почта тартмалары эшлиләр. Ком­
пания «Уңайлы мохит» республика программасының 
субподрядчыларының берсе булып тора. Ул шулай ук Кама 
аша күпернең август ахырында ачылган икенче чираты 
өчен терәк­фонарьларның бер өлешен эшләп чыгарган. 

«Мегалит» компаниясе коючыларының да эшләре ты­
гыз: мичтә чуен эрегән арада центрифуганы 200 градус­
ка кадәр кыздырып өлгерергә кирәк. Бүген анда көймә 
дизельләре өчен втулкалар коя башлаячаклар. Парал­
лель рәвештә биредә ВАЗның кайбер модельләрендәге 
тормоз барабаннары боҗралары өчен болванкалар 
эшлиләр. Ә узган елдан башлап, тепловозлар өчен ди­
зель двигательләренең втулкалары җитештерә башла­
ганнар. Элек аларны Украинада җитештергәннәр. 

Сәнәгать паркының тагын бер арендаторы – «Залив» 
ҖЧҖ дә яңа эш фронтын үзләштерү өстендә. Быел ком­
пания ТР Газлаштыру, энергия саклау технологияләре 
һәм инженерлык челтәрләре үстерү фонды заказы 
белән 35 су башнясы эшләп чыгарган. 

– Без металл эшкәртү, су һәм нефть продуктлары 
өчен габаритлы металл конструкцияләр җитештерү 
белән шөгыльләнәбез, – ди фирма директоры Дми­
трий Гордиенко. – Шулай ук йортлар төзелеше өчен ни­
гез детальләре, аз куәтле тракторлар өчен өч корпуслы 
сөрәннәр эшлибез. Бизнесны киңәйтү турында күптән 
хыялланабыз, яңа станоклар сатып аласыбыз килә. 
Ләкин моңа үзебезнең генә көч җитәрлек түгел, ә бу­

Узган ел республиканың алты муниципаль берәмлегендә урнашкан шәхси һәм дәүләт 
сәнәгать паркларының инженерлык инфраструктурасы үсешенә 540 млн сум акча 
тотылган. Шуларның 400 млн сумын федераль казна бүлеп биргән, калганы республика 
бюджетыннан. «Сокуры» (Лаеш районы), «Вятка» (Мамадыш), «Мастер» (Яр Чаллы) 
сәнәгать мәйданчыкларына, «Химград» Технополисына (Казан), Казан синтетик кау-
чук заводына, Яңа Чишмә районындагы полимерлар эшкәртү муниципаль паркына һәм 
«Кукмара» сәнәгать мәйданчыгына дәүләт ярдәменнән файдалану бәхете тәтегән. 

Электр-газ белән эретеп ябыштыру һөнәренә ия Марсель Мәрданов «Үсеш» 
сәнәгать мәйданчыгына эшкә армиядән кайткач ук килгән.

Чистайда эшкуар Юрий Стахеев ачкан һәм бүгенге көндә аны җитәкләгән му-
ниципаль сәнәгать мәйданчыгы үзенең арендаторларын көтә.

рычка алу бүген кыйммәткә төшә. Максатчан кредит-
лар һәм салымга ташламалар безнең өчен этәргеч фак-
тор булыр иде. 

2014 елда барлыкка килгән «Чистай» индустриаль 
паркы резидентларына бу җәһәттән кече шәһәрләргә 
булышлык итү федераль программасы кысаларында 
уңыш елмайган. Бүген биредә урта һәм эре җитештерү 
компанияләре өчен максималь дәрәҗәдә уңайлы шарт-
лар тудырылган. Шартлар дигәндә, алар үз эченә про-
ектларны тормышка ашырганда, дәүләт ярдәмен дә, за-
казга биналар төзүне дә, күчемсез милек объектларын 
һәм җир участокларын сатып алу мөмкинлеген дә, шу-
лай ук җир өчен аренда хакын түләүдән 7 елга кадәр 
азат ителүне һәм инженерлык челтәрләренә бушлай то-
таштырылуны да ала. Моннан тыш, 300 гектар мәйданы 
булган индустриаль парк инвесторлары милек һәм та-
быш салымнарына шактый ташламаларга исәп тота ала, 
ресурсларга һәм коммуналь хезмәтләргә тарифларны 
әйтеп торасы да юк. 

Әлеге вакытта мәйданчыкта ике компания үзенә 
урын тапкан – «Дельрус Чистополь» ҖЧҖ һәм «Татрем-
строй» ҖЧҖ. Беренчесе медицина битлекләре, калфак­
лары һәм универсаль хирургия өстәлләре җитештерү 
буенча махсуслаша. Бер ай эчендә биредә миллионга 
якын битлек, 500 меңнән артыграк калфак эшләп чы-
гаралар. Алга таба предприятиенең икенче чиратын 
төзеп, заводта перчаткалар төрү, инфузион эремәләр 
җитештерүне үзләштерү белән шөгыльләнергә план-
лаштыралар. 

– «Татремстрой» ҖЧҖнең полиуретан торбалар 
җитештерү цехы бездә берничә ай элек кенә ачылды, – 
дип ачыклык кертә «Чистай» индустриаль паркының 
үсеш бүлеге башлыгы Тимур Билалов. – Күргәнегезчә, 
әлегә резидентлар күп түгел. Ләкин 2017 елның язын-
нан бездә «Яңа технологияләр» ҖЧҖнең кою цехы 
төзелеше башланачак. Майлы культуралардан ак-
сым концентраты алу буенча инвестицияле проект 
белән «Биотехнологияләр» ҖЧҖ һәм газ санагычлары 
җитештерүне җайга салырга ниятләп торучы «Диотех» 
ҖЧҖ яңа арендаторлар булырга исәп тоталар. 

Ләкин паркның иң көтелгән резиденты – «Газпром Газ­
мотор ягулыгы» ҖЧҖ. Ул Татарстан Хөкүмәте белән 
килешү кысаларында биредә 2030 елга кадәр табигый 
газны сыекландыру буенча тулы комплекс эшләр баш-
кара.

Биектау районының 2016–2021 елларга 
һәм 2030 елга кадәрге планлы чорга 
Үсеш стратегиясе кысаларында 
гамәлдәге сәнәгать паркларына рези-
дентларны җәлеп итү эше дәвам 
иттереләчәк. 2020 елга кадәр аларда 
өстәмә рәвештә 300гә якын эш урыны 
булдырырга, гомуми суммасы 70 млн 
сумлык биш инвестицион проект ны 
гамәлгә ашырырга җыеналар. 

«Мегалит» компаниясе коючыларының да эшләре тыгыз: мичтә чуен эрегән 
арада центрифуганы 200 градуска кадәр кыздырып өлгерергә кирәк.

Быел «Залив» ҖЧҖ 35  су башнясы эшләп чыгарган. (Фотода: компания  
директоры Дмитрий Гордиенко.)

«Дельрус Чистополь» ҖЧҖ бер ай эчендә миллионга якын битлек,  
500 меңнән артыграк калфак эшләп чыгара.

Берничә ай элек «Чистай» индустриаль паркында «Татремстрой» ҖЧҖнең  
полиуретан торбалар җитештерү цехы ачылган.

ИКЪТИСАД АВЫЛ ИНФРАСТРУКТУРАСЫ

КҮПЕРДӘН башлап 
төсле музыкага кадәр
НӘТИҖӘЛӘРЕНӘ КАРАП, РЕСПУБЛИКАНЫҢ ИҢ ЯХШЫ АВЫЛ ҖИРЛЕКЛӘРЕ 
1 МИЛЛИОН СУМ КҮЛӘМЕНДӘ ГРАНТ АЛА ТОРГАН КОНКУРС ТАТАРСТАНДА 
БЕРНИЧӘ ЕЛ ДӘВАМЫНДА ҮТКӘРЕЛӘ ИНДЕ. АНЫҢ МАКСАТЫ БУЛЫП 
ҖИРЛЕКЛӘРНЕҢ СОЦИАЛЬ-ИКЪТИСАДЫЙ ҮСЕШ ДӘРӘҖӘСЕН ҺӘМ ХАЛЫКНЫҢ 
ТОРМЫШ СЫЙФАТЫН КҮТӘРҮ, ҺӘМ ШУЛАЙ УК ҖИРЛЕ ӘҺӘМИЯТТӘГЕ 
МӘСЬӘЛӘЛӘРНЕ ХӘЛ ИТҮ ӨЧЕН ӨСТӘМӘ РЕСУРСЛАРНЫ ҖӘЛЕП ИТҮ ТОРА. 
БЕЗНЕҢ ХӘБӘРЧЕБЕЗ АРЧА РАЙОНЫНЫҢ ӨЧ АВЫЛ ҖИРЛЕГЕНДӘ БУЛДЫ, 
ҺӘМ ДӘҮЛӘТТӘН АЛЫНГАН МИЛЛИОННЫ АЛАРНЫҢ НИЧЕК ТОТУЫ ҺӘМ 
КЕШЕЛӘРНЕҢ ТОРМЫШ ШАРТЛАРЫ НИКАДӘР ҮЗГӘРҮЕ БЕЛӘН КЫЗЫКСЫНДЫ.

ЯРЛАРНЫҢ УҢЫ, СУЛЫ...
ТР Муниципаль берәмлекләр Советы башлангы-
чы һәм Татарстан Республикасы Президенты Рөстәм 
Миңнеханов ярдәме белән үткәрелә торган конкурс-
та җиңүчеләрне еллык эшчәнлек нәтиҗәләренә ка-
рап бәялиләр. Конкурста җиңгән һәр җирлек катлау-
лы сайлау аша үтә һәм дәүләтнең ярдәменнән үзенчә 
файдалана.

Кәче авылы Казансу елгасы белән икегә аерылган һәм 
язларын күтәрелгән су торак пунктның нормаль тормы-

шын сафтан чыгара. Башка вакытта әллә ни зур булма-
ган инеш кыш үтүгә шул дәрәҗәдә җәелә ки, биредә 
яшәүчеләр авыл буйлап көймәдә генә йөрергә мәҗбүр 
була. Елганың бер ягында – 120 кеше һәм кибет, мәктәп, 
балалар бакчасы, медицина хезмәтеннән мәхрүм 
калу, икенче ягында – 800 кеше, әмма цивилизация 
мөмкинлекләре булуга карамастан, аларда су эчәрлек 
чишмә юк. Авылда үзәкләштерелгән су системасы юк, 
шуңа күрә, яз якынлашканда, кешеләр, ташу вакытын-
да җитди мәшәкатьләр булмасын өчен, алдан ук су 

Павел ТКАЧЕНКО тексты.
Александр ЭШКИНИН фотолары.

җыеп куярга тырышалар. Ә болай – эшкә көймә белән, 
төшке ашка – шулай ук. Әмма авылда мондый экстре-
маль шартларда хәрәкәт итә алмаган пенсионерлар да 
бар. Шуңа күрә алар моңарчы азык-төлекне авылдаш-
лары аша алдырткан. Бакча һәм мәктәп яшендәге ба-
лаларга да катлаулы булган бу көннәр, кайчагында, су 
җәелгәч, дәресләр калдырырга да туры килгәләгән. 
Билгеле инде, медицина ярдәме күрсәтү белән дә эш 
җиңел тормаган. Әйтик, мисал өчен, яшь анага менә-
менә бәби табасы ди, андый чакта ул, табиб ярдәмен 
алу мөмкинлеге өчен, вакытлыча авылның икенче очын-
да яшәүче туганнарына яки танышларына күчеп тора. 
Ярый әле, табигатьнең мондый сынаулары чорында 
авылда бәхетсезлек очраклары булмаган.

«Заманында елга аша күпер бар иде, тик узган 
гасырның 60нчы елларында аны ташу алып китте, – 
ди Кәче авыл җирлеге башлыгы Тәлгать Закиров. – 
Аннан соң асылмалы күпер корылган иде, тик ул да 
җимерелә башлады. Мин дә башкалар белән бергә ин-
тектем, эшкә шулай ук көймә белән йөрергә туры кил-
де. Ничек күпер салырга инде, дип уйлана идек. Ха-
лык белән сөйләштек, үзара салым кысаларында акча 
да җыярга теләгән идек, ләкин бик зур акчалар кирәк 
булганга, безнең моңа көчебез җитмәс иде. Спонсор да 
эзләп карадым, әмма андый эре эшкуарлар юк бездә. 
Һәм, ниһаять, авыл җирлекләре өчен шушы миллион 

сумлык грант турында белдек. Конкурста катнашып ка-
рарга булдык – һәм оттык анда. Шулай итеп, бу хәлдән 
чыгу мөмкинлеге ачылды, һәм халык дәүләт кайгырту-
ын тоя алды».

Алда төгәл билгеле бурыч тора иде, һәм Закиров чын-
чынлап уйга кала. Үз исәп-хисабын ясап карый: күпме 
металл кирәк булачак, якынча күпме бәягә төшәчәк. 
Күпер төзү эшенең дә бәясен исәпкә ала. Болар – махсус 
белеме булмаган килеш. «Бу югары математика түгел 
бит, исәпләп була», – ди ул. Әмма нәтиҗәдә бу миллион 
сумга сыеша алмыйлар. Акчаның бер өлешен спонсор-
лык ярдәме сыйфатында «Металл» ҖЧҖ бүлеп биргән, 
күпернең конструкциясен дә ул эшләгән. Нәтиҗәдә 
күпергә терәкләр куелмаган, бу төзелешнең бәясен си-
зелерлек киметкән. Озынлыгы 75 метр тәшкил иткән. 
Күперне бер ай салганнар. Эшне Сабантуйдан соң, 
июньнең 20ләрендә башлаган булсалар, июль аенда 
тәмамлап та куйганнар. «Кешеләр бик шатланды, – ди 
Закиров. – Күперның тирә-ягын матурлау өчен үзләре 
теләп өмәгә чыктылар. Салютлар белән түгел, билгеле, 
ләкин тантаналы итеп ачтык».

Без авыл җирлеге башлыгы белән сөйләшкән ара-
да яңа күпер аша халык гел үтеп йөреп торды. Алар 
авыл җирлеге башлыгы турында да, халыкның күптәнге 
хыялының, ниһаять, тормышка ашуы турында да иң 
яхшы сүзләрен-фикерләрен әйтте. Хәзер инде автомо-
биль элемтәсе турында гына уйлыйсы калган, чөнки 
ташу вакытында анысы да тукталып тора. Торбалар 
өстенә ком-таш өеп ясалган, үзләре әйтмешли, бер та-
ралма күпер бар барын. Тик анысы да ташу вакытын-
да юып алына. Арча районы башкарма комитетында 
биредә зур күпер төзү күздә тотыла, тик әлегә дәүләт 
акча бүлеп бирми. Чөнки ул федераль әһәмияттәге 
түгел, җирле, муниципаль әһәмияттәге трасса гына. 
Акча да күп кирәк – 180 миллион сум. «Район башлыгы 
Илшат Нуриев вазгыятьне контрольдә тота, – ди Заки-
ров. – Ташулар аркасында чәчү эшләре тоткарлана. Урау 
юл бар да, тик ул ераграк».

Гомумән алганда, Кәченең бәхете бар әле. Авыл Арча 
белән Казанга янәшә диярлек, «849 нчы километр» ти-
мер юл станциясе дә ерак түгел, аның буйлап даими 
электричкалар йөреп тора. Авыл бөтен кешене дә эш 
белән тәэмин итә алмый, шуңа кемнәрдер акча эшләү 
өчен Арчага, Казанның Дәрвишләр бистәсенә йөри. 

Кәче авылы Казансу елгасы белән икегә 
аерылган һәм язларын күтәрелгән су 
торак пунктның нормаль тормышын 
сафтан чыгара. Башка вакытта әллә 
ни зур булмаган инеш кыш үтүгә шул 
дәрәҗәдә җәелә ки, биредә яшәүчеләр 
авыл буйлап көймәдә генә йөрергә 
мәҗбүр була. Елганың бер ягында – 120 
кеше һәм кибет, мәктәп, балалар бак-
часы, медицина хезмәтеннән мәхрүм 
калу, икенче ягында – 800 кеше, әмма 
цивилизация мөмкинлекләре булуга кара-
мастан, аларда су эчәрлек чишмә юк. 

«Кешеләр бик шатланды, – ди Тәлгать Закиров. – Күпернең тирә-ягын матур-
лау өчен үзләре теләп өмәгә чыктылар».

Арча районында мондый йортлар бик күп.

ИКЪТИСАД АВЫЛ ИНФРАСТРУКТУРАСЫ

Бер сәгатьлек юл – инде син эштә. Машинада тагын 
да тизрәк. Монда яшәүчеләр, берләшеп, 3–4 кеше бер 
җиңел машина белән йөриләр. Яшьләр авылдан китми, 
ни дисәң дә, авылда туып-үскән кеше барыбер җиргә 
тартыла. Ә монда уңайлы урын, бакчаң янәшәдә, яшәү 
шартлары уңайлы. Әмма киләчәк конкурсларда милли-
он оту насыйп булса, Закиров бу акчаларны юллар төзү 
өчен тотарга вәгъдә итә.

ЮЛ УРЫНЫНА ТРАКТОР
Иске Кырлай авыл җирлеге башлыгы Фәргать 
Сираҗетдинов дәүләт бүлеп биргән миллионга МТЗ-
82 тракторы сатып алган. Аның карамагында 8 авыл 
бар, ә бу 2700 кеше, 653 йорт дигән сүз. Кыш көне 
техника карны чистартачак, җәй көне башка эшләрдә 
кирәге чыгар. Башлык биредә яшәүчеләр белән 
киңәшкән, нәтиҗәдә, юллар төзүгә караганда, трак-
тор алу әлегә өстенлекле бурыч дип хәл иткәннәр. 
Өстәвенә, юллар өчен быел үзара салым буенча 
җыелган 2 миллион сум тотылган да инде.

Җирлектә эчү белән мавыкмый, эшли торган халык 
яши. Илнар Сәгъдиев, үз хуҗалыгында мини-ферма то-
тып, бүгенге көндә 8 сыер асрый. ТР Авыл хуҗалыгы 
министрлыгының мини-фермаларга ярдәм итү про-
граммасыннан актив файдалана. Узган ел сыер абза-
ры төзергә 200 мең сум акча алган. «Болай караганда, 3 
тапкыр артыграк күләмдә акча кирәк иде, тик ул вакыт-
ка минем абзарым төзелеп бетә язган иде инде, аз гына 
җитми иде, – ди Илнар. – Тора-бара тагын да киңәергә 
уйлыйм». Бу акчаны алыр өчен, фермерның 3 баштан да 
ким булмаган сыеры, 50%ы төзелгән фермасы булыр-
га тиеш. Мондый грант акчаларын алуга чират кечкенә 
түгел. Күптән түгел тагын өч авылдашы йорт янында-
гы хуҗалыкларын үстерү өчен 100әр мең сум акча ал-
ган. Ә моны аңлату бик ансат. Авыл җирлегендә колхоз 
юк, һәм менә халык, булдыра алганча, үзе терлек асрый. 
Ә продукцияне фермер кибетләре аша саталар. Сөтне 
җирле завод сатып ала. Җәй көне халыктан терлек чи-
малын литрын 18 сумнан, ә кыш көне 22 сумнан сатып 
алалар. Шулай ук шәхси эшкуарлар да күп. Иске Кыр-
лай авыл җирлегендә үз пилорамалары бар, ә бер кеше 

тәрәзә йөзлекләре җитештерүне оештырган, һәркем 
эшли, эчәргә вакытлары юк. 

«Бездә башка проблема бар, – ди җирлек башлы-
гы Фәргать Сираҗетдинов. – Торак йортлар төзү өчен 
җир җитми безгә. Якын арада безнең җирлек составын-
да 400 йорттан торган яңа Арчабаш бистәсе барлыкка 
киләчәк. Югары Мәтәскә һәм Мөндештә җир сатып ал-
дык, анда да төзергә җыенабыз. Хәзер миннән 100 кеше 
йорт салу өчен җир сорый. Без бит Арча белән янәшә, 
мондый торакка ихтыяҗ бар». 

Әгәр дә дәүләттән бер миллион сум алу конкурсын-
да катнашу мөмкин булса, ә аның шарты буенча моңа 
өч елдан да кимрәк вакыт узмыйча ирешеп булмый, 
Сираҗетдинов аны шулай да авыллар арасында яңа юл-
лар салуга тотарга уйлый. 

АВЫЛДА ИҖАДИ ХАЛЫК ЯШИ
Курса Почмак авылы кешеләреннән шәһәрнекеләр 
дә көнләшерлек. Аларның 419 кешегә төсле һәм му-
зыка җиһазлары булган үз мәдәният йортлары бар. 
Сеҗе җирлегендә бу авыл иң зурларыннан санала. 
Мәдәният йорты бинасын «Ак Барс» агрокомплексы 
җитәкчесе Шәйдулла Сәлахов үз акчасына төзеткән 
һәм аны җирле бюджет балансына күчергән. Аны 
быел Россия көнендә ачканнар. Тик шундый пара-
докс килеп чыккан: мәдәният йорты бинасы бар. Ә 
эшләргә, ягъни дискотекалар, театраль тамашалар 
яки концертлар оештыру өчен кирәкле җиһазлар юк. 
Шулчакта Гөлфия Гыйбадуллина, Сеҗе авыл җирлеге 
башлыгы, биредә яшәүчеләр белән киңәшеп, дәүләт 
биргән миллионны микшер пультына, колонкалар-
га, пәрдәләргә, стендларга, кәнәфиләргә тотарга ка-
рар итә – кыскасы, бу мәдәният йортын җанландырып 
җибәрә. Җирле китапханә дә шунда күченә. Моңа 
кадәр концертлар мәктәп спорт залында оештырыла 
торган булган, дөресен әйткәндә, бик үк уңайлы урын 
түгел инде.

Моннан тыш, төсле музыка җиһазлары хәзер 
Гөберчәк, Мөрәле авыл клубларында, шулай ук Иске 
Масра авылында да пәйда булачак.

«Курса Почмак авылы зур, һәм анда яшәүчеләр еш 

Курса Почмак авылы кешеләреннән шәһәрлеләр дә 
көнләшерлек. Аларның төсле һәм музыка җиһазлары  
булган үз мәдәният йортлары бар.

Илнар Сәгъдиев, үз хуҗалыгында мини-ферма то-
тып, бүгенге көндә 8 сыер асрый. ТР Авыл хуҗалыгы 
министрлыгының мини-фермаларга ярдәм итү програм-
масыннан актив файдалана.

Иске Кырлай авылы җирлеге башлыгы Фәргать 
Сираҗетдинов дәүләт бүлеп биргән миллионга МТЗ-82 
тракторы алган.

кына, клуб юк, дип зарланалар иде, – ди Гөлфия Гый-
бадуллина. – Арча районы башлыгына да, Татарстан 
Президенты Рөстәм Миңнехановка да хатлар яздык. 
Бүген без чын-чынлап бәхетле. Клуб директоры белән 
китапханә директоры үзара килешеп эшли, мәдәният 
йортының әлегә өч ай гына эшләү дәверендә инде 5 
концерт куйдылар. Бу бит әле техник җиһазлар булма-
ганда, алар авылга китереп җиткерелгәнче үк. Чыгыш-
лар монда яшәүчеләрнең һәм мәктәп укучыларының үз 
көчләре белән әзерләнә.

Күптән түгел, мәсәлән, авылда күптән гомер 
итүчеләр өчен мәдәният йортында чын бәйрәм оештыр-
ганнар. Бер гаилә пары 50 ел бергә гомер иткән, бер ул 
һәм өч кыз тәрбияләп үстергән. Ире хәзер мәчеттә мул-
ла вазыйфаларын үти, хатыны 38 ел фермада сыер сау-
ган. Авылдашлары бу парга хөрмәт йөзеннән «алтын 
туй»ларына иҗади бүләк ясарга уйлаган.

«Авылларда халык чыннан да бик иҗади, – дип сөйли 
Гөлфия Гыйбадуллина. – Сез менә татар эстрадасы «йол-
дызларына» гына карагыз, күбесе авыллардан, халык 
арасыннан чыккан. Шунысы гына кызганыч: бирелгән 
миллион мәдәният йортына баян алырга җитеп 
бетмәде, бигрәк кыйммәт тора икән шул ул».

Вәсилә Мотыйгуллина, авыл китапханәсе директо-
ры, ниһаять, үз укучылары өчен мәдәният йортында 
тиешенчә җиһазланган якты бүлмә барлыкка килүенә 

сөенә. Аның әйтүенчә, фондта 7500 китап саклана, 502 
укучы теркәлгән. Күбесенчә алар, әлбәттә, мәктәп уку-
чылары. «Районыбыз нигездә татар телле булуга кара-
мастан, архивларда рус телендәге китаплар күбрәк. 
Татарча – 3500 данә, – ди китапханәче. – Кешеләрне 
күбрәк матур әдәбият кызыксындыра. Хәзер аеру-
ча Зифа Кадыйрова популяр. Ә менә Гүзәл Яхинаның 
«Зөләйха күзләрен ача» дигән киң яңгыраш алган яңа 
романы әлегә китапханәгә кайтмады».

Гөлфия Гыйбадуллина сүзләренә караганда, аларның 
авыл җирлегендә гел нәрсә дә булса төзелеп тора. 
Сикертән авылында 300 урынлы күпфункцияле үзәк 
төзелгән. 2015 елда Иске Масра авылында фельдшер-
акушерлык пункты салынган. Һәм, бөтен җирдәге ке-
бек үк, җирле юлларның начар торышы иң мөһим 
проблемаларның берсе булып тора. Унбиш авылның 
сигезендә генә асфальт бар. «Киләчәктә без, һичшиксез, 
бу конкурста катнашачакбыз һәм җиңгән очракта мил-
лионны юлларны рәтләү өчен тотачакбыз, – ди җирлек 
башлыгы. – Без шәһәрдәге кебек яшибез, яхшырак та 
булмаса әле. Клублар, мәчет, мәктәп, балалар бакчабыз 
бар. Ә юллар – алары да булачак», – дип, сүзен ышаныч 
белән йомгаклады ул.

Әгәр дә дәүләттән бер миллион сум 
алу конкурсында катнашу мөмкин 
булса, ә аның шарты буенча моңа өч 
елдан да кимрәк вакыт узмыйча ире-
шеп булмый, Фәргать Сираҗетдинов 
аны шулай да авыллар арасында яңа 
юллар салуга тотарга уйлый. 

Гөлфия Гыйбадуллина сүзләренә караганда, аларда гел нәрсә дә булса 
төзелеп тора.

Авыл китапханәсе директоры Вәсилә Мотыйгуллина, ниһаять, үз укучылары өчен мәдәният йортында 
тиешенчә җиһазланган якты бүлмә барлыкка килүенә сөенә.

КАДРЛАРИКЪТИСАД

    Ринат ШАКИРОВ тексты.
Автор фотолары.

МИЛЛИОНГА 
торырлык белгечләр
АВЫЛ ҖИРЛЕГЕНДӘ ТАБИБЛАР АЛТЫН БӘЯСЕННӘН ЙӨРИ. ӘММА 
ШӘҺӘРДӘ ЮГАРЫ БЕЛЕМ АЛГАН ЯШЬ БЕЛГЕЧЛӘРНЕҢ БИК СИРӘГЕНДӘ 
ГЕНӘ АВЫЛГА КИТҮ ТЕЛӘГЕ ТУА. КАДРЛАР КЫТЛЫГЫННАН КОТЫЛУ МАК-
САТЫНДА, ФЕДЕРАЛЬ СӘЛАМӘТЛЕК САКЛАУ МИНИСТРЛЫГЫ 2012 ЕЛДА 
«АВЫЛ ДОКТОРЫ» («ЗЕМСКИЙ ДОКТОР») ПРОГРАММАСЫН ГАМӘЛГӘ КЕРТӘ 
БАШЛАГАН ИДЕ. АНЫҢ КЫСАЛАРЫНДА ЯШЬ ТАБИБ БЕР МИЛЛИОН СУМ 
АКЧА АЛА, ӘММА УЛ КИМЕНДӘ БИШ ЕЛ АВЫЛДА ЭШЛӘРГӘ ТИЕШ БУЛА. 
ӘЛЕГЕ ПРОГРАММА НӘТИҖӘСЕНДӘ КАЙБЫЧ РАЙОНЫ 2012 ЕЛДАН 2016 
ЕЛГА КАДӘР 15 ЯШЬ БЕЛГЕЧНЕ ЯКИ, МЕДИЦИНА ХЕЗМӘТКӘРЛӘРЕ ҮЗЛӘРЕ 
ӘЙТҮЕНЧӘ, «МИЛЛИОНЧЫНЫ» ҖӘЛЕП ИТКӘН.
«МИЛЛИОНЧЫЛАР» ХӘРӘКӘТЕ
Айсылу һәм Бәхтияр Нигъмәтуллиннар – табиблар, офталь-
молог һәм онколог. 32 яшьлек Бәхтияр Шамил улы Казанда 
туган, 29 яшьлек Айсылу Нурислам кызы – Буадан.

– Авылда яшәгәндә, мин тизрәк мәктәпне тәмамлап, Ка-
занга китү турында хыялландым. Интернатурадан соң бер 
ел җиденче хастаханәдә эшләдем, әмма шәһәр ыгы-зыгы-
сы һәм бөкеләр бик интектерә иде. Ул вакытта без Бәхтияр 

белән өйләнешкән генә идек, торырга урын эзләргә туры 
килде. Авыл табибларына ярдәм программасы турында 
ишетүгә үк, авылга китү теләге туды, тик иремне бер ел 
буе күндерә алмадым, – дип сөйли Айсылу.

– Программа хакында тулырак белер өчен, без 
республиканың Сәламәтлек саклау министрлыгы-
на мөрәҗәгать иттек, – дип дәвам итә Бәхтияр. – Безгә 
берничә районнан сайлау мөмкинлеге бирделәр. Безнең 

Гөлнара Сафиуллина районда сабыйларның күбрәк тууын тели.

– Без районга кайткан чакта хастаханәдә 
табиблар аз иде. Элегрәк табиб-офталь-
молог урынына пациентларны шәфкать 
туташы кабул иткән. Кызганыч ки, 
район халкы үз сәламәтлеген кайгыртуга 
күнекмәгән. Соңгы вакытта, диспансер-
лаштыру нәтиҗәсендә, вазгыять яхшы 
якка үзгәрә башлады. Ә бит әле күптән 
түгел генә, 50 яшьтән өлкәнрәкләргә 
нинди дә булса операциянең зарур-
лыгы турында әйткәндә, алар: «Аллаһ 
Тәгалә күпме гомер биргән, шулкадәр 
яшәрмен», – дип кенә җавап кайтара иде.

БЕ ЛЕШМӘ ӨЧЕН: 
Республиканың сәламәтлек саклау систе-
масында 74 332 кеше эшли, шулардан 11 
988е – табиб, 34 016сы урта медицина 
белеменә ия хезмәткәр, 12 384е – 
кече медицина персоналы. Клиник 
белгечлекләр буенча вакантлы ставкалар 
саны соңгы елларда 544тән 442гә калган.
Татарстанда 2015 елда табиб­
лар белән тәэмин ителеш 10 мең 
кешегә – 29,2 кеше, урта медперсо-
нал белән 86,7 кеше тәшкил иткән.
Пенсия яшендәге табиблар өлеше ел саен 
арта бара. 2015 ел нәтиҗәләре буенча, 
әлеге күрсәткеч 26,2%ка тәңгәл (2010 елда 
– 21,5, 2011 елда – 22,1, 2012 елда – 
21,2, 2013 елда – 22,7, 2014 елда 23,3%).
Тармактагы кадрлар кытлыгы проблемасын 
хәл итү өчен, «Авыл докторы» програм-
масы гамәлгә кертелә. Программа авылга, 
эшчеләр бистәсенә яки шәһәр тибындагы 
бистәгә эшкә кайткан 50 яшькә кадәрле, 
югары белемле медицина хезмәткәренә 
бер тапкыр компенсация бирүне күздә 
тота. Түләү федераль һәм республика 
бюджетларыннан 60ка 40 процент 
нисбәтеннән башкарыла. Әлеге җәлеп итү 
чарасы нәтиҗәсендә 2012–2015 елларда 
авыл җирлегендә урнашкан сәламәтлек 
саклау учреждениеләренә 314 табиб 
эшкә урнашкан. 2016 елда бу программа 
буенча 60 белгеч эшкә кабул ителгән.

шартыбыз бердәнбер иде – икебезне дә бер районга гына 
җибәрсеннәр. Окулист барысында да кирәк, ә менә онко-
логка ихтыяҗ юк икән. Район үзәк хастаханәләрендә бу 
вазыйфа хирургларга йөкләнә. 

Кайбыч үзәк район хастаханәсе баш табибы Гөлнара 
Сафиуллина әйтүенчә, алар штатында да табиб-он-
колог ставкасы булмаган. Нәтиҗәдә алар Бәхтияр 
Нигъмәтуллинны онколог ставкасына һәм ярты ставкага 
дәваханә мөдире итеп алганнар.

– Ә нишләп сез Казанда калмадыгыз?
– Анда эшләү катлаулырак. Онкологиядә эшләп, бүлеккә, 

стационарга урнашу кыен. Гади белгеч чирек яки ярты 
ставкага урнаша ала. Һәм эш хакы да, табигый ки, бик аз, – 
ди гаилә башлыгы.

Беренче ике айны Нигъмәтуллиннар хастаханәдә 
яшәгән, аннары вакытлыча файдалануга йорт ал-
ган. Көннәрдән бер көнне исә район башлыгы Альберт 
Рәхмәтуллин аларны үзенә чакырткан һәм яшь гаилә өчен 
коттедж төзелүен хәбәр иткән. Ул муниципаль бюджет-
ка 1 миллион 400 мең сумга төшкән. Хакимият ярдәме бик 
урынлы булып чыккан. Шул рәвешле, Нигъмәтуллиннар 
гаиләсенә грант акчасын йорт төзелешенә тотарга да 
туры килмәгән.

– Без, яңа йортта яшәрбез, дип уйламаган да идек. 
Үз акчабызга гараж, мунча төзеттек, капка ясаттык, – 
дип сүзне дәвам итә Бәхтияр. – Биредә инде бишен-

Айсылу һәм Бәхтияр Нигъмәтуллиннар яңа йортлары каршында.

КАДРЛАРИКЪТИСАД

че ел яшибез. Безнең өчен бөтен шартлар тудырыл-
ган, коммуникацияләр үткәрелгән. Балалар бакчасы да, 
мәктәп тә бар. Һәм, иң мөһиме – тыныч. Гомерне Казанның 
иксез-чиксез бөкеләрендә үткәрәсе килми. Әмма, министр 
яки министр урынбасары итеп башкалага чакырсалар, 
әлбәттә, кире кайтачакбыз, – дип шаярта яшь табиб.

Сөйләшүебез кызган вакытта район башлыгы урынба-
сары Рәмис Хәялиев килеп җитте. Аның әйтүенчә, яшь 
белгечләрне җәлеп итү район хакимияте өчен өстенлекле 
бурыч булып тора.

– Бәхтияр Шамилевич белән Айсылу Нурисламовна – 
безнең тәүге карлыгачлар. Торак төзү проблемасы ту-
гач, район башлыгы яхшы сыйфатлы, ике катлы йорт 
төзелергә тиеш, дип карар кылды. Табиблар моңа лаек. 
Үз вакытында безнең район үзәк хастаханәсенә кайбер 
белгечләр урнашып карады, тик озак эшләмиләр иде, ә 
окулистлар бөтенләй булмады. Югыйсә бу бик кирәкле 
белгеч бит. Күрше йортта Туапседан килгән хирург яши, 
ул инде гаиләсен дә алып килде. Аңа да торакны район ак-
часына төзеделәр, – дип сөйли Рәмис Хәялиев.

Табиблардан тыш, берничә укытучы, шул исәптән җирле 
мәктәпнең хәзерге директоры да, хакимият төзеткән кот-
теджларда яши икән.

ОФТАЛЬМОЛОГЛАРГА ХӨРМӘТ ЗУР
2014 елның октябрендә Нигъмәтуллиннарның улы туган, 
аңа Кәрим дип исем кушканнар. Сабыйга 8 ай тулгач, яшь 
әни эшкә чыккан, дөрес, ярты эш көненә генә, улын бала 
караучыга калдырып торганнар.

– Авылдашларым мине кайда гына очратмасын – урам-
дамы, кибеттәме – һаман кайчан эшкә чыгуым белән кы-
зыксына иде. Хәзер Кәримне бакчага бирдек инде, мин 
тулы көн эшли алам.

Айсылуның баштарак акушер-гинеколог буласы 
килгән. Әмма әтисенең дусты – республиканың элеккеге 
сәламәтлек саклау министры Камил Зыятдинов кызга оф-
тальмолог белгечлеген сайларга киңәш биргән, күз та-
бибына эш табу җиңелрәк буласын аңлаткан. Ул вакыт-
та башкала хастаханәләре офтальмологлар белән 13 про-
центка гына тәэмин ителгән булган.

– Элегрәк ординатурага, интернатурага бөтен курс-
тан ике кеше генә керә иде. 2010 елда укуымны 
тәмамлаганнан бирле, минем белгечлегемә ихтыяҗ бик 
артты. Хәзер институттан соң 180 кешенең 15е күз таби-
бы белгечлеген сайлый. Бүген Казанда хосусый офталь-
мология клиникаларының никадәр күп булуын үзегез дә 
күрәсез бит, – дип сөйли Айсылу. 

Яшь офтальмолог халык арасында үз мониторингын 
үткәргән һәм райондагы һәр алтынчы баланың күзе начар 
күрүен ачыклаган. Күпчелегенең күз күреме тумыштан 
түгел, бәлки яшәү дәверендә начарайган.

– Без районга кайткан чакта хастаханәдә табиблар аз 
иде. Элегрәк табиб-офтальмолог урынына пациентлар-
ны шәфкать туташы кабул иткән. Кызганыч ки, район хал-
кы үз сәламәтлеген кайгыртуга күнекмәгән. Соңгы ва-
кытта, диспансерлаштыру нәтиҗәсендә, вазгыять яхшы 
якка үзгәрә башлады. Ә бит әле күптән түгел генә, 50 
яшьтән өлкәнрәкләргә нинди дә булса операциянең за-
рурлыгы турында әйткәндә, алар: «Аллаһ Тәгалә күпме го-
мер биргән, шулкадәр яшәрмен», – дип кенә җавап кайта-
ра иде.

ГАСЫРЛАРГА ЧЫДАРЛЫК ЙОРТ
Зөлфия һәм Алмаз Алиуллиннарны 2013 елның августы-
на кадәр Кайбыч районы белән бернәрсә дә бәйләмәгән. 
Алмаз Альфред улы укуын тәмам лаганнан соң, болай 
да туган ягы – Апас районына кайтып китәргә җыенган. 
Әмма ул чакта анда «Авыл докторы» программасы әле 
эшләмәгән, шунлыктан күрше районны сайларга туры 
килгән. Бүген Алмаз Алиуллин район үзәк хастаханәсендә 
баш табиб урынбасары булып эшли. Аның хатыны да үз 
белгечлеге буенча район үзәгендә урнашырга теләгән. 
Әмма баш табиб аны Большое  Подберезье авылына го-
муми практика табибы итеп билгеләгән. Гомуми прак-
тика табибының терапевттан аермасы шунда: ул бөтен 
белгечләрне (гинеколог, хирург, невролог һ.б.) алыштыра, 
хәтта җиңелрәк операцияләр дә ясый ала.

Алмаз Алиуллин укуын тәмамлаганнан 
соң болай да туган ягы – Апас райо-
нына кайтып китәргә җыенган. Әмма 
ул чакта анда «Авыл докторы» про-
граммасы әле эшләмәгән, шунлык-
тан күрше районны сайларга туры 
килгән. Бүген Алмаз Алиуллин район үзәк 
хастаханәсендә баш табиб урынбасары 
булып эшли. Аның хатыны да үз белгеч-
леге буенча район үзәгендә урнашырга 
теләгән. Әмма баш табиб аны Большое 
Подберезье авылына гомуми практика 
табибы итеп билгеләгән. Гомуми прак-
тика табибының терапевттан аермасы 
шунда: ул бөтен белгечләрне (гинеколог, 
хирург, невролог һ.б.) алыштыра, хәтта 
вак-төяк операцияләр дә ясый ала.

«Йортыбызны агачтан салырга карар кылдык. Хатыным Зөлфия белән барысын 
да уйлап, кайда нәрсә урнашасын билгеләп, схемасын ясадык», – дип сөйли  
Алмаз Алиуллин.

Хәзер арендага бирелә торган йортта дүрт табиб яши: 
терапевт, ике педиатр һәм лор-табиб. Аларның берсе 
грант акчасына Казанда фатир алган.

– Яшь белгечләр районның кайсы тармагында гына 
хезмәт куймасын, без аларның проблемаларын хәл итү 
юлларын табарга тырышабыз, – дип йомгак ясады Рәмис 
Хәялиев. 

ДЕМОГРАФИЯ МӘСЬӘЛӘСЕ
Кайбыч районы медицина учреждениеләре заманча мед-
техника белән тулысынча җиһазландырылган. Алай 
гына да түгел, соңгы елларда район үзәгендә хоккей 
мәйданчыгы, тренажерлы һәм бассейнлы спорт комплек-
сы төзелгән. Медицина хезмәткәрләре анда атна саен во-
лейбол уйный.

– Безнең хастаханәдә табибларның уртача хезмәт хакы 
37 мең сум тәшкил итә, үзләренең төп вазыйфаларына 
өстәмә рәвештә белгечләр башка урында да эшли. Урта 
медперсонал уртача 21 мең сум ала. Бу район буенча ур-
тача эш хакыннан югарырак, – дип билгеләп үтә безнең 
белән сөйләшкәндә баш табиб.

Аның әйтүенчә, барысы да районда сабыйларның 
күбрәк тууын тели. 

– Моннан 16 ел элек мин монда эшли башлаганда, Кай-
бычта 16 мең кеше яши иде, хәзер ике меңгә әзрәк. Был-
тыр 153 бәби туды, 283 кеше вафат булды. Кызганыч-
ка, эчкечелек аркасында үлүчеләр дә күп, – дип борчыла 
Гөлнара Сафиуллина.

Районда үлем-китем дәрәҗәсе югары. Сәбәпләр ара-
сында беренче урында – йөрәк-кан тамырлары авырула-
ры, икенче урында – онкология, өченче урында – төрле 
имгәнүләр.

– Безнең Идел аръягы төбәгендә, ни сәбәпледер, онко-
логия белән чирләүчеләр күп. Исән калыр өчен, авыру-
ны башлангыч стадиясендә үк ачыклау зарур. Күпләр чир 
соңгы стадиягә җиткәч кенә зарланып килә. Моны булдыр-
мас өчен, вакытында диспансерлаштыру үтәргә кирәк. 
Мисалга, маммография үткән 800 кешенең 155ендә па-
тология булуы ачыкланды. Бу пациентларны без икенчел 
тикшерүгә җибәрәбез, алар УЗИ, маммологик тикшеренү 
үтә. Кызганычка, халык авыру артыннан табиб үзе йөгереп 
йөрергә тиеш, дип саный. Бу дөрес түгел, – ди баш табиб.

– Авыл халкы түләүле хезмәтләрдән файдаланамы соң?
– Авыл җирлегендә түләүле хезмәтләр кертү шактый 

катлаулы. Бездә бит чиратлар юк. Эш вакыты чыкса да, 
авыруларны барыбер кабул итәбез, карыйбыз. Кайберләре 
ерак авыллардан 500 сум түләп таксида килә. Мисалга, 
ультратавыш белән тикшерүче табиб көненә 10–12 паци-
ент кабул итә ала. Әгәр теләүчеләр күбрәк булса, аларны 
чиратка язабыз. Ә инде пациентның хәзер үк тикшереләсе 
килсә, бу процедураны ул түләүле нигездә үтә ала. Район-
дагы бәяләр, билгеле инде, Казандагы кебек югары түгел, 
– дип аңлата Гөлнара Илдусовна.

Республика программасы кысаларында районда 7 ФАП 
ачылган. Тиздән тагын берсе Иске Чәчкаб авылында пәйда 
булачак.

– Кечкенә район өчен 7 яңа ФАП ул – зур казаныш. Тагын 
шунысы да мөһим: райондагы 30 ФАПта да фельдшер бар, 
иске пунктларда исә капремонт үткәрелде.

Алиуллиннар инде өченче ел Большое Подберезье ам-
булаториясе бинасында яши, анда кайнар су да, канали-
зация дә булса да, гомер буена яшәрлек түгел бит инде. 
Шунлыктан 2014 елда яшь табиблар гаиләсе Зур Кай-
бычта йорт төзи башлаган. Аларның ике яшьлек кызлары 
Зәринә балалар бакчасына йөри.

Яшь табиблар белән без аларның яңа йортларын карар-
га киттек. Ул инде әзер диярлек. Лампочкаларны тоташ-
тырасы, радиаторлар куясы гына калган. 

– Кирпечтәнме, әллә агачтанмы төзик, дип озак баш ват-
тык. Кирпечтән тизрәк һәм җиңелрәк, әмма артында на-
рат урманы үскән кишәрлекне күрүгә үк, һичшиксез агач-
тан төзергә карар кылдык. Төннәрен барысын да уйлап, 
схемасын ясадык. Без хатыным белән гел киңәшләшеп 
эшлибез, шунлыктан барысы да җайлы бара, – дип сөйли 
гаилә башлыгы.

Субайларны 2014 елның 8 мартында утыртканнар. 
Аннары эшчеләр бура бураган, түбәсен япкан. Кал-
ган бөтен эшне дә Алмаз Алиуллин үзе башкарган – көн 
саен эштән соң төзелешкә юл тоткан. Ял вакытларын да 
шунда үткәргән. Әгәр эшчеләр ялласаң, төзелеш күпкә 
кыйммәткәрәк төшкән булыр иде.

– Программа кысаларында хатыныгыз белән икегезгә 
бергә алган ике миллион сум җиттеме соң? – дип кызык-
сынам мин. 

– Юк, өстәмә финанслар кирәк. Вак-төяккә күп акча 
китә. Өйдә утырганда, теге яки бу материалның бәясен 
якынча чамалыйсың, кибеткә баргач, аның кыйбатрак бу-
луы ачыклана. Әгәр без икенче катны төземәсәк, ике мил-
лион җитәр иде. Тик гасырларга чыдарлык, балалар да 
яшәрлек йорт салабыз бит без, – дип җавап бирә Алмаз 
Альфредович. 

Йортның мәйданы – 170 квадрат метр. Зал белән кухня 
тоташтырылган, бу студия дип атала.

– Без караватның кайда һәм ничек торасына кадәр ал-
дан планлаштырдык. Аның янына яктырткычлар, розет-
калар да куярга кирәк бит. Агач йортны үзгәртеп булмый, 
башта ук уйлап эшләү зарур.

Алмаз Алиуллин әйтүенчә, алар хәзер амбулатория би-
насындагы кечкенә генә ике бүлмәдә яши. Кунак та чакы-
рып булмый. Шунлыктан бөтен якыннары түземсезләнеп 
өй туен көтә.

ЙОРТ УРЫНЫНА – КАЗАНДА ФАТИР
Районга эшкә килгән унбиш белгечтән бары тик Алиул-
линнар гаиләсенең генә үзләренең грант акчасын эш уры-
нында йорт төзелешенә тотуына без бик гаҗәпләндек.

– «Миллиончылардан» берсе дә районда йорт төземәсә, 
дөрес булмас иде. Алмаз Альфредович өчен без бик шат, – 
ди район башлыгы урынбасары Рәмис Хәялиев.

Зур Кайбыч – республикадагы иң кечкенә район үзәге, 
биредә – 2 мең, ә районда 14 мең кеше яши. Күптән түгел 
Дәүләт торак фонды линиясе буенча биредә арендага 
бирелә торган өч катлы йорт төзелгән.

– Без бу йортны төзүне бик озак дәгъваладык, шул ук 
вакытта анда яшәргә теләүче табылырмы, дип бераз 
шикләндек тә. Безне гаҗәпкә калдырып, зур чират бар-
лыкка килде. Анда кемнәрне кертик, дип уйга калдык. 
Район башлыгы күрсәтмә бирде: «Иң әүвәл табибларны 
торак белән тәэмин итегез, «миллиончымы» ул, юкмы – ка-
рап тормагыз», – диде, – дип сөйли район башлыгы урын-
басары.

ТАТАРСТАН САННАРДА

28 мең мәктәп укучысы җәйге сәламәтләндерү кам-
паниясе барышында Казанда балалар лагерьларында ял 
иткән. Казан мэриясе мәгълүматларына караганда, башкалада ата-ана-
лар юллама бәясенең 26 процентын гына үзләре түли. Әлеге сумма урта-
ча 3,5–4,5 мең сумны тәшкил итә, юлламаның тулы бәясе якынча 15 мең 
сумга җитә. 

1 млрд сумга якын – гражданнарның кайбер 
категорияләрен, шул исәптән инвалид балаларны дарулар, 
медицина кирәк-яраклары һәм дәвалау өчен кирәкле махсус ризыклар 
белән тәэмин итүгә Татарстанга федераль бюджеттан шуның кадәр акча 
бүленгән. 

2 меңнән артыграк – агымдагы елның 9 аенда ТРнда 
Сулыкларны саклау елы кысаларында шуның кадәр җир 
кишәрлеге тикшерелгән. Росреестр хезмәткәрләре тарафыннан 
300дән артык кагыйдә бозу очрагы ачыкланган – күбесе су объекты учас-
тогын рөхсәтсез биләп алу. Тикшерүләр барышында гражданнарга сулык-
ларга керергә комачаулап торган 26 койма сүтелгән. 

6 меңнән артыграк – 2016 елның беренче өч квар-
талы эчендә республикада җиргә кагылышлы законнар-
ны сак лау буенча шуның кадәр тикшерү үткәрелгән. 5 меңгә 
якын закон бозу очрагы теркәлгән, штрафлар суммасы 36 млн сум-
нан артып киткән. Законсыз рәвештә эшләүче 200гә якын карьер бу-
луы ачыкланган, шул сәбәпле 70тән артыграк оешма һәм физик зат 
җаваплылыкка тарттырылып, 4 млн сумлык штраф билгеләнгән. 

26 – агымдагы елның октябрь аен да кертеп санаган-
да Татарстанның төзелеш тармагында шуның кадәр 
бәхетсезлек очрагы теркәлгән. Бу, узган елның шушы чоры 
белән чагыштырганда, 30%ка кимрәк. ТР Дәүләт төзелеш күзәтүе 
инспекциясенең һәм хезмәт инспекциясенең контроль чаралары кысала-
рында 1 мең 283 тикшерү үткәрелгән, 422 күрсәтмә бирелгән, алар буен-
ча штраф күләме 16 млн 70 мең сумны тәшкил итә. 

2,3 млн тоннадан артык – Татарстанда быел шуның 
кадәр шикәр чөгендере җыеп алынган. Бу безнең яшелчә 
үстерүчеләр әлеге культураны игүдә ирешкән иң югары күрсәткеч. 

85 млн тоннага якын – ел саен автомобиль транспор-
ты шуның кадәр йөк ташый, бу Татарстан Республикасындагы йөк 
агымының 55%ын тәшкил итә. Соңгы 5 ел эчендә йөк әйләнеше 20%ка 
арткан. 

14% – соңгы дистә ярым ел эчендә Татарстан Республи-
касындагы автомобиль юллары челтәре шуның кадәргә 
киңәйгән. Асфальт-бетон түшәлгән автомобиль юллары 21%ка арткан. 
Төрле программалар кысаларында 3842 км автомобиль юлы, 123 күпер 
төзелгән, 5560 км юл һәм 99 күпер ремонтланган, 464 гаилә фермасы-
на юл салынган. 1900 км дан артыграк автомобиль юлы норматив хәлгә 
китерелгән. 

544 авыл торак пункты республикада соңгы унбиш 
ел эчендә каты өслекле автомобиль юллары белән тоташтырылган. 

48,9 км – быел Яр Чаллыда шуның кадәр озынлыкта-
гы юл ремонтланган. Бу максатларда 1,17 млрд сум акча тотылган. 
Чыгымнарның күп өлеше Чулпан проспектын реконструкцияләүгә киткән: 
8,3 км озынлыктагы юлны ремонтлауга 690,7 млн сум акча таләп ителгән. 

ИКЪТИСАД ПРОГРАММАЛАР

Надил ГЫЙМАДЕТДИНОВ тексты.
 Андрей ТИТОВ фотолары.АВЫЛ 

советларын яңарту
АВЫЛ ҖИРЛЕГЕ АДМИНИСТРАЦИЯСЕНӘ ХАЛЫК ИРТӘДӘН КИЛӘ, ҺӘРКЕМНЕҢ 
ҮЗ МӘШӘКАТЕ, ҮЗ ПРОБЛЕМАСЫ. КЕМДЕР ИСКЕ КОЕНЫ ЯҢАДАН ЯСАУ ГОЗЕРЕ 
БЕЛӘН КИЛГӘН ЯИСӘ ӨЕ КАРШЫНДА МЕНӘ-МЕНӘ СЫНАМ ДИП ТОРГАН АГАЧНЫ 
КИСҮЛӘРЕН СОРЫЙ, КЕМДЕР ЮЛЛАРНЫҢ ҺӘМ УРАМ ЯКТЫРТКЫЧЛАРЫНЫҢ КАЙ-
ЧАН РЕМОНТЛАНАЧАГЫ БЕЛӘН КЫЗЫКСЫНА, КЕМГӘДЕР ЧҮП-ЧАР ҖЫЮНЫҢ 
НИЧЕК БАШКАРЫЛУЫ ОШАМЫЙ, КҮПТӘН ТҮГЕЛ БУЛЫП УЗГАН ЗИЛЗИЛӘ 
КЕМНЕҢДЕР ТҮБӘСЕН КАЕРГАН – ЯРДӘМ КИРӘК. 

Кайчак кеше авыл «мэриясенә» хуҗалык китабын-
нан белешмә яисә өземтә алу өчен дә күз сала яки 
исәнләшеп чыгар өчен. Җирле хакимият нәкъ менә 
проблемалар йомгагын сүтәр, халыкка ярдәм кулы 

сузар, үз сайлаучылары белән эшләр өчен кирәк тә. Һәм, 
һичшиксез, бу эштә бик күп нәрсә авыл җирлеге башлыгын-
нан, аның үз эшен белү дәрәҗәсеннән, җаваплылыгыннан, 
кешеләрнең гозерләренә сизгер булуыннан тора. Тик менә 
үзенең дә тау кадәр хәл ителмәгән проблемасы булган 
хакимияткә карата кешеләрнең ышанычы һәм хөрмәте 
никадәр булыр соң? Нинди проблема диярсез? Әйтик, 
административ баналарының булмавы, ә инде булган 
бүлмәләрнең күптән искереп, бик начар хәлгә килүе.

Бәхеткә, авыллардагы җирле үзидарә органнары өчен 
әлеге проблема инде якын киләчәктә үзенең актуальле-
ген югалтыр, дигән өмет бар: Татарстанда 2016 елдан ТР 

Муниципаль берәмлекләре Советы инициативасы буенча 
авыл җирлекләре башкарма комитетлары биналарын капи-
таль төзекләндерү буенча республика программасы баш-
ланып китте. Агымдагы елда аның кысаларында якынча 
78 административ объект тәртипкә китерелде, аларның 
күпчелегенә инде күченделәр дә.

КӨТЕП АЛЫНГАН ПРОГРАММА
Составында 13 авыл җирлеге булган Теләче районын-
да да яңа президент программасын хуплап каршы ал-
дылар. Муниципаль берәмлек башлыгы урынбасары Ай-
рат Фәтхуллин сүзләренә караганда, муниципалитетлар 
биналарының барысы да капиталь реконструкция көтә, ә 
аларның кайберләре, әйтик, Айдар һәм Баландыш кебек 
авыл җирлекләрендә, «мэрия» биналары өр-яңадан салы-
нуны таләп итә.

– Эш өчен нормаль шартлар булмаудан авыл җирлек-
ләре башкарма комитетлары күптәннән интегә, юкса ха-
лык белән хакимиятнең аралашуы нәкъ шушыннан баш-
лана бит, – ди Айрат Гыйльванович. – Үзегез беләсез, авыл 
җирлекләре бюджетларының мөмкинлекләре бик чик-
ле. Шуңа күрә бу мәсьәләдә республика безгә ярдәм 
күрсәтәчәге турындагы яңалыкны без дә, башка районнар-
дагы коллегаларыбыз кебек үк, шатланып кабул иттек. Та-
тарстан Президенты Рөстәм Миңнехановка һәм ТР Муници-
паль берәмлекләре Советына әлеге бик вакытлы эшләнгән 
программа өчен бик зур рәхмәт әйтәсе килә. 

Быел Иске Җөри һәм Шәдке авыл җирлекләрендәге би-
наларга капиталь ремонт ясалды, киләсе елга Олы Мишә 
һәм Олы Кибәхуҗа авыл җирлеге административ бинала-
рын төзекләндерү планлаштырылган.

Республикада һәм аннан читләрдә дә милли көрәш һәм 
билбау көрәше буенча танылган белгеч, Иске Җөри авыл 
җирлеге башлыгы Раил Мараков белән без ул җитәкчелек 
иткән җирлек чикләрендә очраштык. Иске Җөри, Олы 
Тиләҗе, Караширмә, Урумширмә, Яңа Җөри һәм Алан 
Җөри авылларын берләштергән авыл җирлегендә барлы-
гы 1100ләп кеше яши икән. Биредәге халыкның күпчелеге 
сөтчелек һәм итчелек терлекчелеге белән шөгыльләнә. Ре-
спублика һәм муниципаль ярдәм күрсәтү чараларын (әйтик, 
өч һәм аннан да күбрәк сыер асраган шәхси ярдәмче 
хуҗалыклар район бюджеты хисабыннан савым аппарат-
лары белән тәэмин ителәләр – авт.) куллану нәтиҗәсендә 

җирлектә савым көтүлегенең баш саны буенча тотрык-
лылыкка ирешү мөмкин булган. Бүгенге көндә мондагы 
хуҗалыкларда 189 баш сөтлебикә исәпкә куелган.

– Безнең халык актив, авырлыклардан куркып тормый, –
дип сөйләде безгә Раил Рамилевич җирлекнең үзәк ута-
рына юл тотканда. – Әйтик, өч гаилә дүртәр сыер тота, ун-
бер хуҗалыкта сыерларның баш саны өчкә җитә. Ә инде 
Урумширмә авылында яшәүче Зиннәтуллиннар гаиләсе 
үзләренең ШЯХларын зур булмаган терлекчелек фер-
масына әйләндерделәр. Анда егерме сыер, дистәгә 
якын симертүгә куелган үгез асрала. Крестьян-фермер 
хуҗалыкларына килгәндә исә, алар бездә җидәү. 

Кайбер уңган, ләкин, кызганычка каршы, сөйләшергә 
яратмый торган Иске Җөри кешеләре белән без җирле 
башкарма комитетта очраштык: сыерлар һәм кәҗәләр ас-
раган ШЯХларга терлек азыгы алу өчен республика бүлеп 
биргән субсидияләрне алырга килгәннәр икән. Әлеге мак-
сатларга 601 мең акча бүлеп бирелгән. 

Мәдәният йорты һәм китапханә белән бер түбә астын-
да урнашкан авыл администрациясе бүлмәләрен ремонт-
лау өчен республика бюджетыннан 800 мең сум бүлеп 
бирелгән. Әлеге акчалар хисабына биредә электр үткәр геч-
ләре алыштырылган, стеналар яңартылган, яңа ишек ләр 
куелган, идәнгә плитәләр җәелгән. Моннан тыш, бүлмә-
ләрнең берсендә су җылыткыч урнаштырылып, җылы 
бәдрәф тә ясалган. 

– Без мондый эш урыны турында хәтта хыяллана да ал-
мадык, – дип үзенең кичерешләре белән уртаклаша Иске 
Җөри авыл җирлеге башкарма комитеты сәркатибе Раилә 
Хәйруллина. – Якты, уңайлы, элеккеге кебек түгел инде. 
Бина төзелгәнгә 30 еллап вакыт үткән иде, без бирегә 
күченгәнгә дә 10 елдан артык вакыт узып китте. Шул ва-
кыт эчендә иске агач тәрәзәләрне яңа пластик тәрәзәләргә 
алыштыруны санамаганда, бер мәртәбә дә ремонт 
үткәрелмәде. Клубта ремонт тәмамлануга, яңа батарея-
лар урнаштырырга да вәгъдә итәләр. Димәк, кышны ныклы 
әзерлек белән каршылаячакбыз. 

Ремонтка соңгы ноктаны куяр өчен, яңа җиһаз комплек-
ты гына җитеп бетми. Аларны сатып алу өчен (сүз 90 мең 
сум турында бара) җирлек бюджетында акчалар табылма-
ган. Хәзер җирлек җитәкчелеге үзенең беренче чираттагы 
чыгымнары өчен альтернатив финанс чыганакларын эзләү 
белән мәшгуль.

Авыллардагы  җирле үзидарә орган-
нары өчен әлеге проблема инде 
якын киләчәктә үзенең актуаль-
леген югалтыр, дигән өмет бар: 
Татарстанда  2016 елдан ТР Муни-
ципаль берәмлекләре Советы ини-
циативасы буенча авыл җирлекләре 
башкарма комитетлары бинала-
рын капиталь төзекләндерү буенча 
республика программасы башланып 
китте. Агымдагы елда аның кысала-
рында якынча 78 административ объ-
ект тәртипкә китерелде, аларның 
күпчелегенә инде күченделәр дә.Иске Җөри авылы җирлеге башлыгы Раил Мараков (уңда) халык белән 

киңәшләшеп эш итә.

Шәдке авыл җирлеге башкарма комитеты бинасы президент программасы 
кысаларында ремонтланган.



30

МЕ
СТ

НО
Е 

СА
МО

УП
РА

ВЛ
ЕН

ИЕ
 В

 Т
АТ

АР
СТ

АН
Е 

 I 
 #

04
 Н

ОЯ
БР

Ь 
 I 

 2
01

6

ИКЪТИСАД ПРОГРАММАЛАР

Иске Җөри авылы җирлегендә уңай үзгәрешләр авыл со-
веты һәм мәдәният йорты биналарын ремонтлау белән 
генә чикләнми. Мәсәлән, үзәк утарда балалар бакчасы ре-
монттан соң икенче сулыш алган, биредә урам яктырту сис­
темасы яңартылган, авылда 57 энергия саклагыч яктырт-
кыч урнаштырылган. Олы Тиләҗе авылы халкының бер зур 
проблемасы кимегән: «Чиста су» республика программа-
сы нигезендә авылда су кудыру башнясы урнаштырылган. 
Якын көннәрдә генә авылда 15 урынлы башлангыч мәктәп 
бинасы куллануга тапшырылачак. Спорт залы да булган 
әлеге мәктәп бинасы «2020 елга кадәр авылның тотрыклы 
үсеше» федераль программасы буенча салынган.

Караширмә авылында да куанырлык сәбәп бар. Биредә 
нәкъ менә 1 сентябрьгә 50 кешегә исәпләнгән яңа клубны 
ачканнар, шунда ук бүгенге көндә дүрт кенә баласы булган 
башлангыч мәктәп тә урнашкан. Яңа бина торак пунктны 
бизәп торучы урынга әверелгән. 

– Иске мәктәп агачтан иде, утын ягып җылытылды, 
суны да урамнан ташыдык, – дип сөйли Иске Җөри урта 
мәктәбе филиалы «Караширмә башлангыч белем бирү 
мәктәбе» җитәкчесе Светлана Ибраһимова. – Монда суы 
да кул астында гына, канализациясе дә бар, бу әле җылы 
бәдрәфне, индивидуаль җылылык системасын санамаган-
да. Менә яңа парталар китерделәр, тактасы бик уңайлы, 
Интернет тоташтырылган компьютер урнаштырылды. 
Күрегез, классыбыз нинди якты, иркен. Балаларга үзешчән 
сәнгать белән шөгыльләнү өчен дә урын җитәрлек. 

Караширмәлеләр яңа клуб ачылгач, авылларында мәдәни 
тормыш җанланып китәр, дип ышаналар. 

– Элек авылда азан тавышы гына ишетелә иде, ә хәзер 
концерт­театрларга да йөри башларбыз, – ди Рәзифә Гали-
ева, – шикләнмәгез дә. Сагынып беттек без аларны. Ә та-
лантлар күп бездә. Тормыш әкренләп җайлана. Быел ба-
гана башындагы утларны алыштырдылар, узган елдан 
башлап йомшак һәм тәмле су эчәбез – яңа суүткәргечне ту-
рыдан­туры чишмәдән суздылар (әлеге эшләр үзара салым 
акчаларына башкарылган – авт.). Рәисебезгә тырышлыгы 
өчен бик зур рәхмәт. Яшь җитәкче булса да, булдык лы, эш-
лекле бик. Бер генә проблема – өйләндерә алганыбыз юк. 

Раил Мараковның якын елларга төзелгән програм-
ма­минимумын тыңлаганнан соң, мин егетнең әле бүген 
өйләнергә вакыты юктыр, дигән фикергә килдем. Ул баш-

танаяк эшкә чумган, халык мәнфәгатьләре белән яши, 
Караширмә үзәгендә балалар өчен спорт мәйданчыгы 
төзетеп куярга хыяллана. Үзе әйтмешли, авылга су куды-
ру башнясы да комачауламас иде: әлегә чиста су авыл-
га үз көенә агып килә. Үзәк утарда модульле фельдшер­
акушерлык пунктына да ихтыяҗ зур, Олы Тиләҗедә үзәк 
суүткәргеч тузган, Урумширмә һәм Яңа Җөридә урам як-
тырткычларын алыштырырга кирәк. Соңгысына, анда бар-
лыгы 25 кенә кеше яшәсә дә, яхшы авылга керү юлы таләп 
ителә. Әлегә торак пунктын тышкы дөнья белән ике кило-
метрлы грунт юлы бәйли.

АВЫЛ КЕШЕЛӘРЕ ӨЧЕН ИНФРАСТРУКТУРА
Ярдәм сорап үзенә мөрәҗәгать иткән һәркемгә булышу-
ны Шәтке авыл җирлеге башкарма комитетында да төп эш 
дип саныйлар. Әлеге авыл җирлегенә, үзәк утардан тыш, 
Олы Мирәтәк, Югары Мирәтәк һәм Удельный Мирәтәк авыл-
лары керә. Муниципалитет башлыгы Фәрит Кадыйровны эш 
урынында очрата алмадык – ашыгыч эшләр буенча ул Ка-
занга ук китеп барган иде. Яңартылган авыл администра-
циясе бинасында безне авыл җирлеге сәркатибе Фирдания 
Мәүлиева каршы алды. Фирдания ханым авылда төрле ва-
зыйфаларда инде 30 елга якын хезмәт куйган.

– Менә карагыз, сез бу бинаны илле еллык дип әйтә 
аласызмы? – дип сорады ул, мин 1,6 миллион сумлык 
ремонтның сыйфатына бәя бирергә тырышып йөргән ара-
да һәм, җавабымны көтмичә, сүзен дәвам итте, – ә бу 
йорт 1967 елда ук төзелгән бит. Элегрәк монда салкынча 
иде. Быел инде туңарга туры килмәс, дип ышанабыз – ре-
монт вакытында түбәләрне һәм стеналарны җылыттылар. 
Яңа материаллар кулланып, идәнне яңадан җәйделәр, 
түбәсен алыштырдылар. Әлегә бүлмәләр электр белән 
җылытылачак, газ тоташтырырга өлгермәделәр. 

 Авыл хакимиятен борчыган иң мөһим проблема ларның 
берсе – яшьләрнең авылдан Казанга агылуы, һәм бу – авыл-
да соңгы елларда социаль­мәдәни инфраструктураның си-
зелерлек яхшыруы фонында. Әйтик, 2012 елда Шәдкедә 
чишенү бүлмәсе дә булган заманча хоккей тартмасы бар-
лыкка килгән, бер елдан соң 50 балага исәпләнгән бала-
лар бакчасы ачылган, шул елны ук урта мәктәпкә капи-
таль төзекләндерү үткәрелгән, бүген анда 83 бала белем 
ала икән. Узган ел турында сөйләсәк, ул Шәдке халкы өчен 
яңа күпер һәм Саурыш авылына кадәр асфальт юл салы-
ну (юлның соңгы каты быел җәй салынып беткән), модуль-

Үзара салым акчалары хисабына Иске Җөридә урам юлларының шактый 
өлешен тәртипкә китерү мөмкин булган.

Иске Җөри аавыл җирлегендә уңай 
үзгәрешләр авыл советы һәм мәдәният 
йорты биналарын ремонтлау белән генә 
чикләнми.  Мәсәлән, үзәк  утарда бала-
лар бакчасы ремонттан соң икенче 
сулыш алган, биредә урам яктырту 
системасы яңартылган, авылда 57 энер-
гия саклагыч яктырткыч урнашты-
рылган. Олы Тиләҗе авылы халкының 
бер зур  проблемасы кимегән:  «Чиста 
су» республика программасы нигезендә 
авылда су кудыру башнясы урнаш-
тырылган. Якын көннәрдә генә 
авылда 15 урынлы башлангыч мәктәп 
бинасы куллануга тапшырылачак.

ле участок ветеринар пунктын куллануга тапшыру белән 
истәлекле булган.

Быел авылда модульле ФАП төзелә һәм клубка капиталь 
ремонт ясала. Моннан тыш, республика программасы кыса-
ларында үзәк утар белән Олы Мирәтәк авылы арасындагы 
юлга вак таш җәелгән.

Мондагы торак пунктларда үзара салым акчаларына һәм 
спонсорлар биргән акчалар хисабына да бик күп файдалы 
эшләр эшләнә икән. Мәсәлән, «Каздорстрой» генераль ди-
ректоры Валерий Тимашов быел үз акчаларына туган авы-
лы Югары Мирәтәк авылындагы бер урамны асфальтларга 
һәм, янәшәсенә кечкенә генә кәшәнә салып куеп, «Бокыр» 
чишмәсен төзекләндерергә ярдәм иткән. 

– Авылларыбызда яшәү әкренләп яхшы якка үзгәрә бара, 
– дип сөйли Шәдке авылы җирлеге башкарма комитеты 
сәркатибе. – Тик менә эш белән генә кыенрак, шуңа күрә 
яшьләр шәһәрдә төпләнеп калырга тырыша да.

 Әңгәмәдәшем сүзләренә караганда, шәдкелеләрнең 
күпчелеге «Агролак» хуҗалыгында эшли. Биредәге 

халыкның гаилә бюджетын тутыруда умартачылык һәм тер-
лекчелек белән шөгыльләнү зур ярдәм булып тора икән. 
Бүген савым көтүендә 174 баш сыер исәпләнә, бу, узган ел 
белән чагыштырганда, 16 баш сыерга артыг рак. Кече бизнес 
та әһәмиятле роль уйный. Муниципалитет территориясендә 
алты эре фермерлык хуҗалыгы эшли, биредә тулаем алган-
да 700 гектар сөрүлек җире эшкәртелә, пластик тәрәзәләр 
җитештерү буенча ике цех эшли, шиннар монтажлау 
остаханәсе, токарьлык цехы һәм югары басымлы ягулык на-
сосларын ремонтлау һәм көйләү цехы да бар. 

CҮЗ АХЫРЫНДА
Июнь башында Биектау авылында ТР Муниципаль берәм­
лекләре Советы рәисе Минсәгыйть Шакиров катнашлыгын-
да Биектау авыл җирлегенең яңа административ офисын 
ачу тантанасы үтте. Ул «ФинДом» ҖЧҖ көче белән корыл-
ган «Юбилей» торак комплексында урнашты. Иркен, якты 
бүлмәләрдә авыл җирлегенең Советы һәм башкарма комите-
ты, «Биектау» муниципаль унитар предприятиесе, муници-
паль берәмлекнең хәрби­исәпкә кую өстәле, бухгалтериясе 
һәм архивы урын алды. 

Быел Караширмә авылында 50 кешелек яңа клуб ачылган, ул үзенә  
башлангыч мәктәпне дә сыендырган.

Биектау авыл җирлеге администрациясенең яңа офисын ачу тантанасында ТР 
Муниципаль берәмлекләре Советы рәисе Минсәгыйть Шакиров катнашты.

– Менә карагыз, сез бу бинаны илле еллык дип әйтә аласызмы? – дип сора-
ды бездән Шәдке авыл җирлеге башкарма комитеты сәркатибе Фирдания 
Мәүлиева.

 Авыл хакимиятен борчыган иң мөһим 
проблемаларның берсе – яшьләрнең 
авылдан Казанга агылуы һәм, бу –
авылда соңгы елларда социаль-мәдәни 
инфраструктураның сизелерлек яхшы-
руы фонында. Әйтик, 2012 елда Шәдкедә 
чишенү бүлмәсе дә булган заманча хок-
кей тартмасы барлыкка килгән, бер 
елдан соң 50 балага исәпләнгән бала-
лар бакчасы ачылган, шул елны ук урта 
мәктәпкә капиталь төзекләндерү 
үткәрелгән, бүген анда 83 бала белем 
ала икән. Узган ел турында сөйләсәк, 
ул Шәдке халкы өчен яңа күпер һәм 
Саурыш авылына кадәр асфальт юл 
салыну белән истәлекле булган.



ХЕЗМӘТТӘШЛЕК векторы 



ХЕЗМӘТТӘШЛЕК векторы 

9 ноябрьдә республика парламен тарий-
ларының ТР Дәүләт Советы Рәисе Фәрит 
Мөхәммәтшин җитәкчелегендәге 

делегация се Мәскәү шәһәре Думасында бул-
ды. Сәфәр барышында Фәрит Мөхәммәтшин 
һәм Мәскәү шәһәре Думасы Рәисе Алексей 
Шапошников ТР Дәүләт Советы белән Мәскәү 
шәһәре Думасы арасындагы Хезмәттәшлекне 
үстерү турында беркетмәне имзалады-
лар. Тантанада республиканың рәсми парла-
мент делегация се әгъзалары һәм аларның 
Мәскәүдәге коллегалары катнашты. Хезмәт-
тәшлек турындагы беркетмә соңгы 20 ел 
эчендә өченчесе булды. Беренчесенә – 1996 
елда, икенчесенә 5 ел элек кул куелган иде. 

Хезмәттәшлек турындагы беркетмәне им-
залау тантанасы алдыннан һәр ике як Татар-
станда һәм Мәскәүдә парламентаризм үсеше 
турындагы тәҗрибә белән уртаклаштылар. 
Алексей Шапошников парламент тарихы, 
аның структурасы, шулай ук Россия башкала-
сы бюджеты формалашканда, өстенлекләр 
турында сөйләде. Фәрит Мөхәммәтшин үз чи-
ратында Татарстан белән федераль үзәк ара-
сында үзара мөнәсәбәтләр урнаштыруның 
катлаулы чорлары, дәүләт мөстәкыйльлеге ту-
рындагы Декларацияне һәм Татарстан Респу-
бликасы Конституциясе кабул итү, республи-
ка һәм федераль үзәк арасында вәкаләтләрне 
билгеләү турындагы килешүне имзалау ту-
рында сөйләде. Ул парламент структурасын-
да эшләүче комитетлар һәм комиссияләр, 
милләтара мөнәсәбәтләр, мәдәният, мәгариф 
өлкәсендә дәүләт сәясәте турында мәгълүмат 
бирде, төбәк бюджеты формалашуның төп 
аспектларына аерым басым ясады. 

Башкала Думасы спикеры Алексей Шапошни-
ков әңгәмә барышында төбәк парламентлары 
белән үзара мөнәсәбәтләр урнаштыруга аерым 
игътибар итүен ассызыклады. Мәскәү шәһәре 
Думасы Рәисе итеп сайлангач, аның беренче 
эш сәфәре Татарстанга булган, биредә ул ТР 
Дәүләт Советы эшчәнлегенең үзенчәлекләре 
белән танышкан. Аның фикеренчә, республи-
ка парламенты эшчәнлеген оештыру дәрәҗәсе 
буенча, заманча инновацияле карарлар кабул 
итүне дә кертеп, РФ субъектлары арасында ал-
дынгылардан санала.

www.gossov.tatarstan.ru сайты материаллары буенча

ИКЪТИСАД ЯШӘҮ МОХИТЕ

Людмила КАРТАШОВА тексты.
«Яңа Чишмә районы» муниципаль берәмлеге матбугат хезмәте архивы һәм автор фотолары.

САКЛАУЛЫ су
ТАТАРСТАНДА СУЛЫКЛАРНЫ САКЛАУ ЕЛЫ ДИП ИГЪЛАН ИТЕЛГӘН 2016 ЕЛ САЛ-
МАК КЫНА АХЫРЫНА ЯКЫНЛАША: УРАМДА КАРА КӨЗ, КАР БӨРТЕКЛӘРЕ ОЧА, 
БИК ТИЗДӘН СУЛЫКЛАР БОЗ БЕЛӘН КАПЛАНАЧАК. ЕЛ ӘЛЕ ТӘМАМЛАНМАСА 
ДА, НӘТИҖӘЛӘР ЯСАР, ПЕРСПЕКТИВАЛАРНЫ ӨЙРӘНЕР ӨЧЕН МОННАН ДА 
УҢАЙРАК ВАКЫТ ТАБЫП БУЛМАСТЫР. РФ ПРЕЗИДЕНТЫ ВЛАДИМИР ПУТИН УКАЗЫ 
БЕЛӘН КИЛӘСЕ 2017 ЕЛНЫҢ ЭКОЛОГИЯ ЕЛЫ ДИП ИГЪЛАН ИТЕЛҮЕН ИСӘПКӘ 
АЛГАНДА, МОНЫҢ ӘҺӘМИЯТЕ ТАГЫН ДА АРТА. ТАТАРСТАН ПРЕЗИДЕНТЫ РӨСТӘМ 
МИҢНЕХАНОВ ИСӘ РЕСПУБЛИКАДА ЭКОЛОГИЯ ҺӘМ ҖӘМӘГАТЬ УРЫННАРЫ ЕЛЫН 
ҮТКӘРҮ ТУРЫНДА УКАЗ ИМЗАЛАДЫ. ШУЛ РӘВЕШЛЕ, БЕЗНЕҢ ТӨБӘК ПАРКЛАР 
ҺӘМ БАКЧАЛАР, СУЛЫКЛАРНЫ САКЛАУ ЕЛЛАРЫННАН СОҢ, ХӘЗЕР ИНДЕ БӨТЕН 
ИЛ БЕЛӘН БЕРГӘ ТАГЫН БЕР «ЭКОЛОГИК ЮНӘЛЕШЛЕ» ЕЛ ҮТКӘРӘЧӘК.

КИЛӘЧӘКНЕ ХӘЗЕР КАЙГЫРТУ ЗАРУР
Татарстан хаклы рәвештә Идел буе федераль округының 
иң мул сулы төбәге санала. Безнең төп елгаларыбыз – Идел, 
Чулман һәм аның кушылдыклары Нократ белән Агыйдел; 
алардан тыш, республика территориясендә озынлыкла-
ры 10 километрга кадәр булган берничә йөз кечкенә елга 
һәм бик күп инеш ага. Зур су запаслары Куйбышев һәм 
Түбән Кама сусаклагычларында тупланган, бездә әле та-

гын сигез меңнән артыграк күл һәм буа бар, ә чишмәләрнең 
төгәл саны да билгесез – алар бихисап. Бер карасаң, су-
дан да күп нәрсә юк кебек: балык тот, су коен, туйганчы эч. 
Тик барысы да ал да гөл түгел шул! Табигатьтән файдала-
ну өлкәсен күзәтү буенча Россия федераль хезмәтенең ТР 
буенча идарәсе (бу ведомство федераль буйсынудагы объ-
ектларны тикшерә) белән ТР Экология һәм табигый бай-
лыклар министрлыгы (төбәк сулыклары өчен җаваплы) 

үткәр­гән­экологик­күзәтү­нәтиҗәләре­буенча,­безнең­
елгаларның­күпчелеге­пычрак,­кайберләре­исә­бик­пычрак.­
Әгәр­сулыкларның­чис­талыгын­кайгыртмасаң,­аларга­пыч-
рак­сулар­агызуны­туктатмасаң,­экологик­һәлакәт­булуын­
көт­тә­тор.­Тагын­бер­тискәре­момент­–­ярдагы­су­саклау­зо-
наларында­контрольсез­төзелешләрнең­ешаюы,­халык­су-
лыклар­янына­бара­да­алмый­хәзер.­Әгәр­шулай­дәвам­
итсә,­бик­тиздән­гади­халык­елга­һәм­күлләр­белән­хозур-
лана­да­алмаячак­бит...­Хәл­шулай­аянычланмасын­һәм­без­
киләчәктә­дә­мул­сулы­гына­түгел,­бар­яктан­да­чиста­рес­
публика­булып­калсын­өчен,­Татарстан­Президенты­2016­
елны­Сулыкларны­саклау­елы­дип­игълан­иткән­иде.­Һәм­
бу­шундук­су­чыганакларының­бик­мөһим­проблемаларына­
игътибарны­җәлеп­итте,­табигатьне­саклау­идарәләре­үз­
эшчәнлекләрен­көчәйтте.
ТР­Экология­һәм­табигый­байлыклар­министрлыгы­үз­кул­

астындагыларның­игътибарын­су­саклау­зоналары­чикләре­
инде­урнаштырылган­елгалар­(82­су­объекты)­һәм­су­агып­
төшә­торган­торбалар­белән­эшләүгә­юнәлтте.­ТР­Эколо-
гия­министрлыгы­мәгълүматлары­буенча,­бүген­су­саклау­
зоналарының­озынлыгы­7,6­мең­километр­тәшкил­итә.
–­Быел­җиде­су­объектында­су­саклау­зоналары­чикләрен­

билгеләү­эше­төгәлләнеп­килә.­Территория­ләрнең­80­про-
центын­без­тикшердек­инде,­бу­эшне­тәмамлау­өчен­запас­
та­әле­тагын­ай­ярым­вакыт­бар,­–­
дип­белдергән­иде­ТР­Министрлар­Кабинетындагы­
брифингларның­берсендә­экология­министры­Фәрит­Габ-
делганиев.­Аның­әйтүенчә,­Экология­министрлыгы­ел­
дәвамында­күзәтү­эшчәнлегенә­нәтиҗәләр­ясап­килгән,­
быелгы­көзгә­ачыкланган­1772­очрак­буенча­алты­миллион­
сумлык­штраф­салынган.
Эш­дәвам­итә.­ТР­Экология­министрлыгы­штабына­

көн­саен­су­турында­законнарны­бозу­һәм­аларга­кара-
та­күрелгән­чаралар­турында­хәбәрләр­килеп­тора.­Менә­
күптән­түгел­генә­булган­шундый­бер­мисал.­ТР­Эколо-
гия­һәм­табигый­байлыклар­министрлыгының­Үзәк­терри-
ториаль­идарәсе­инспекторлары­Казанның­Идел­буе­рай-
онындагы­Салмачы­һәм­Вишневка­бистәләрендә­рейд­
үткәргән,­Нокса­елгасының­яр­буен­тикшергән.­Моңа­кадәр­
исә­эколог­лар­коймасы­сулык­янына­килергә­комачаулык­
иткән­гражданга­аны­сүтәргә­кушкан­булганнар.­Һәм­менә­
нәтиҗә­–­койма­сүтеп­алынган.­Вишневкада­яшәүче­бу­
граждан­аңлатуынча,­ул­участокны­сатып­алганда­койма­
тотылган­булган­инде...
ТР­Экология­һәм­табигый­байлыклар­министрлыгының­

Үзәк­территориаль­идарәсе­башлыгы­урынбасары­Алмаз­
Исмәгыйлев­хәбәр­итүенчә,­агымдагы­елда­Үзәк­территори-
аль­идарәдә­генә­дә­су­турында­законны­бозуның­1300­оч-
рагы­ачыкланган,­шулардан­1200дән­артыгы­төзәтелгән.­
Шуны­онытмаска­кирәк:­РФ­Су­кодексының­6­нчы­маддәсе­
буенча,­су­объектының­яр­сызыгы­буендагы­егерме­мет-
рлык­ара­гомумкуллану­урыны­булып­санала.
Мөслим­районында­исә­Сулыкларны­саклау­елы­кыса-

ларында­үткәрелгән­табигатьне­саклау­чаралары­яхшы­
нәтиҗәләргә­ирешергә­мөмкинлек­биргән.­Бүген­биредә­
һәр­йортка­диярлек­чиста­чишмә­суы­кертелгән.­Тагын­бер­
яңалык­–­районда­контейнер­мәйданчыкларының­бары-
сын­да­бетергәннәр,­авыллар­өчен­нәтиҗәлерәк­һәм­кур-
кынычсызрак­булган­системага­күчкәннәр.­Чүп­чарны­кап-
чыклап­җыялар­һәм­алып­та­китәләр.­Бу­чүп­чарның­теләсә­
кайда­аунап,­өелеп­ятуыннан­саклый.­Быел­Мөслимдә­Ык­
елгасының­яр­буе­төзекләндерелгән:­уңайлы­һәм­куркы-
нычсыз­ял­урыннары­оештырылган,­җәяүлеләргә­сукма-
клар­салынган,­яктырткычлар­һәм­кече­архитектура­фор-
малары­куелган,­агач­һәм­куаклар­утыртылган,­балалар­
мәйданчыгы­булдырылган,­бөтен­яр­буйлап­асфальт­бе-
тоннан­велосипед­юллары­салынган,­Wi­Fi­зоналары­
җайланган.

ЧИШМӘЛӘР НИ ХӘЛДӘ?
Без­республикабыз­районнарының­берсенә­барып,­«яшел»­
эшнең­урыннарда­ничек­куелуын,­Сулыкларны­саклау­елы­
кысаларында­су­чыганакларының­хәлен­яхшырту­өчен­
ниләр­эшләнүен­карап­кайтырга­ниятләдек.­Татарстандагы­
табигатьне­саклау­буенча­максатчан­сәясәт­нәтиҗәсендә­
бүген­республиканың­шәһәрләрне­дә­эченә­алган­зур­муни-
ципаль­берәмлекләрендә­генә­түгел,­аз­кеше­яши­торган­
авылларында­да­вазгыять­күзгә­күренеп­яхшы­якка­үзгәрә.­
Мисалга­Яңа­Чишмә­районының­төп­торак­пунк­тын­–­Яңа­
Чишмә­авылын­алыйк.­Биредә­5,5­мең­кеше­яши.­Соңгы­ел-
ларда­бу­авыл­матураеп­кына­калмаган,­уңайлылык­ягын-
нан­шәһәр­белән­дә­чагыштырырлыкка­әйләнгән:­урамнар­
асфальтланган,­йортларның­фасадлары­төзекләндерелгән,­
матурайтылган,­инфраструктура­куәтле­үсештә.­Татарстан-
дагы­Парклар­һәм­бакчалар,­Сулыкларны­саклау­еллары­
программалары­кысаларында­күптән­түгел­Яңа­Чишмәдә­
ямьле­парк­булдырылган,­районның­башка­торак­пунктла-
рында­шулай­ук­скверлар­һәм­яшел­ял­зоналары­пәйда­бул-
ган,­чишмәләр­төзекләндерелгән,­яңа­мәктәпләр,­балалар­

Татарстан хаклы рәвештә Идел буе 
федераль округының иң мул сулы төбәге 
санала. Безнең төп елгаларыбыз – Идел, 
Чулман һәм аның кушылдыклары Нократ 
белән Агыйдел; алардан тыш, респу-
блика территориясендә озынлыклары 
10 километрга кадәр булган берничә 
йөз кечкенә елга һәм бик күп инеш ага. 
Зур су запаслары Куйбышев һәм Түбән 
Кама сусаклагычларында тупланган, 
бездә әле тагын сигез меңнән артыг­
рак күл һәм буа бар, ә чишмәләрнең 
төгәл саны да билгесез – алар бихисап.

Алмаз Исмәгыйлов: «Быел су турында законны бозуның  
1300 очрагы ачыкланды».

бакчалары, клублар төзелгән. Әмма тикмәгә генә, аппетит 
ашаганда килә, димиләр шул – бүген инде Яңа Чишмә рай-
оны халкы, тормыш сыйфатының яхшыруына сөенеп кенә 
калмыйча, тагын да зуррак уңышларга өметләнә...

 «Яңа Чишмә районы» муниципаль берәмлеге башлыгы 
Вячеслав Козлов болай дип сөйләде:

– ТР Президентына зур рәхмәтемне җиткерәсем килә: 
аның инициативасы буенча 2015 ел Парклар һәм сквер-
лар елы дип игълан ителү районыбызны төзекләндерү 
өчен куәтле этәргеч булды. Район территориясендә ниба-
ры 15 мең кеше яшәгәнгә, республика бюджетыннан парк­
лар һәм скверлар төзү өчен акча безгә шәһәр статусында-
гы район үзәкләренә караганда азрак бүленде. Әмма безгә 
районыбыз нефтьчеләре – ике НГТИ һәм биш кече компа-
ния булышты. Былтыр нефтьчеләр ярдәме белән парклар 
өчен мәйданчыклар әзерләдек, халык белән киңәшләшеп, 
аларның урыннарын билгеләдек. Мәсәлән, Яңа Чишмә хал-
кы авыл үзәген сайлады. Анда инде бассейн, спорт ко-
рылмалары бар, һәм янәшәдәге парк бик уңышлы килеп 
чыкты. Ул зур түгел, шулай да без аны күңел биреп, ха-
лык ошатырлык итеп ясадык. Бу парк ны булдыруга 35 
миллион сумнан артыграк акча тотылды, аның күбрәген 
нефть компанияләре, аерым алганда, «РИТЭК» бирде. 
Тәхәветдиновлар гаиләсе дә паркны төзекләндерүгә үз 
өлешен кертте. Хәзер бу – менә дигән ял итү урыны. Ми-
нем шуны әйтәсем килә: әгәр парк һәм скверлар буенча 
президент программасы булмаса, бездә генә түгел, бөтен 
республикада да мондый уңышларга ирешү мөмкин бул-
мас иде. Әлбәттә, «яшел» эш элегрәк тә алып барылды, 
әмма аның эзлекле тәртибе юк иде, хәзер исә ул планлы 
һәм нәтиҗәлегә әйләнде. Без президент ярдәмчесе Ната-
лья Фишманга һәм аның командасы әгъзаларына рәхмәтле 
– алар ярдәмендә район территориясен яшелләндерүнең 
нәтиҗәле концепциясе эшләнде. Быел исә без Сулыклар-
ны саклау елы кысаларындагы чараларга рәхәтләнеп ку-
шылдык. Безнең территория аша районыбызга исем биргән 
Чишмә елгасы ага, тагын әле Кече Чирмешән, Кичү, Сту-
денец, Сикинесь, Чаллы һәм башка кечкенә инешләр бар. 
Әлбәттә, без аларны кайгыртабыз, хәлдән килгәнчә елга 
ярларын һәм үзәннәрен, сулыкларны чистартабыз. Эко-
логик акцияләрдә укытучылар белән мәктәп балала-
ры да теләп катнаша. Әмма безнең барыбызны да бор-
чый торган бер проблема бар – Чишмә елгасы ярларының 
төзекләндерелмәгән булуы. Ул Яңа Чишмә авылын урталай 
бүлеп ага, шундый гүзәл һәм әлегә ямьләндерелмәгән яр-
ларны күреп, йөрәк әрни. Сүз дә юк, безнең дә башка район 
үзәкләрендәге кебек матур яр буйлары белән хозурлана-
сы килә. Бу әлегә хыял гына, аны ничек тә тормышка ашы-
расы иде...

Яр буен төзекләндерү, аны кирәкле инфраструктура  
белән тәэмин итү район үзәге статусындагы авыл бюд­
жетының хәленнән килерлек түгел – биредә республи-
ка, бизнес­структуралар ярдәме таләп ителә. Яңа Чишмә 
халкы киләчәккә өмет белән карый. Хәзергә исә алар үз 
көчләре белән, үзара салым акчасы хисабына, чишмәләрне 
төзекләндерә, нефтьчеләр дә ярдәм итә. Бу турыда Яңа 
Чишмә муниципаль район Советы аппараты җитәкчесе Ил-
дар Фәйзуллин сөйләде:

– Бездә утыздан артык чишмә төзекләндерелгән, алар 
барысы да мул сулы. Кайберләре бик популяр, кешеләр 
аларның суын яратып эчә. Мәсәлән, Екатериновка авылы 
янындагы Екатерина чишмәсен яки Петропавловка авылы 

янындагы Изге Сарман чишмәсен халык бигрәк тә үз итә. 
Сихәтле кизләү суы алырга якын­тирәдәге торак пункт-
лардан гына түгел, хәтта Чистай, Әлмәт, Түбән Кама рай-
оннарыннан да киләләр. Сүз уңаеннан, Яңа Чишмәдәге 
һәр йортка чишмә суы килә, һәм тагын күп кенә авылла-
рыбызда (мәсәлән, Әдәмсә, Зирекле) йортларга кизләү суы 
кертелгән. Чишмәләрнең күбесе нефтьчеләр көче белән 
төзекләндерелгән. Быел райондагы кизләүләрне «Ямаш-
нефть» НГТИ, «Троицкнефть» ЯАҖ тәртипкә китерә. Күптән 
түгел «ЛУКОЙЛ» нефть компаниясенең социаль проекты 
кысаларында чишмәләрне төзекләндерү буенча өч грант-
ны Слобода Архангельская, Петропавловка, Екатериновка 
авыл җирлекләре отты.

Петропавловка авыл җирлегенә керә торган кечкенә 
генә Андреевка авылы быел аеруча популярлашты – бирегә 
ераклардан тәмле чишмә суына гына түгел, рәхәтләнеп ял 
итәр өчен дә киләләр. Биредә бигрәк уңайлы шул, челтәрле 
эскәмияләр, беседка, шашлык пешерү өчен мангал куелган.

Яңа Чишмә муниципаль районының Петропавлов-
ка авыл җирлеге башлыгы Светлана Дворецкая белән дә 
сөйләштек:

– Былтыр Андреевкадагы чишмәне торгызу өчен үзара 

«Әлбәттә, «яшел» эшләр элегрәк тә алып барылды, әмма аның эзлекле 
тәртибе юк иде, хәзер исә ул планлы һәм нәтиҗәлегә әйләнде»,  
– ди Вячеслав Козлов.

«Бездә утыздан артык чишмә төзекләндерелгән, алар барысы да мул сулы. 
Кайберләре бик популяр, кешеләр аларның суын яратып эчә», – дип сөйләде 
Илдар Фәйзуллин.

салым акчасын тоттык, «ЛУКОЙЛ»га социаль проектлар 
конкурсына да документлар бирдек – грант оттык. Хәзер 
авылдагы бөтен тантана чишмә буенда үтә. Күп кенә 
дәрәҗәле кунаклар килгәләде – барысы да таң калды. Бу 
чишмәне төзекләндерүдә «РИТЭК» ААҖ генераль директо-
ры урынбасары, ТР Дәүләт Советы депутаты Мөхәммәтвәли 
Хөснетдинов ярдәм итте. Без торба урнаштырдык, яңа буд-
ка төзедек, картлар соравы буенча уңайлы таш баскыч яса-
дык, кизләү янын киртәләп куйдык. Эшне дәвам итәчәкбез 
– баскычка култыксалар ясарга, кич эштән соң да суга ки-
лерлек булсын өчен ут кертергә кирәк – халык сорый. Бездә 
әле тагын Петропавловка авылы янында Сарман чишмәсе 
бар. Минемчә, ул көмешкә бай – суның исе юк, болганчык­
ланмый, бозылмый. Күптән түгел документлар җыйдык 
һәм тагын бер грант оттык, хәзер ташландык хәлдә булган 
янә бер кизләүне – Зәки чишмәсен тәртипкә китерәчәкбез. 
Аның тарихы мондый: Петропавловкада Бөек Ватан су-
гышында катнашкан Федор Зәки улы Шахов яшәгән, ул 
чишмәләрне төзекләндергән. Шуңа чишмәгә аның исемен 
кушканнар. «Троицкнефть» ЯАҖ кизләүне торгызышырга 
вәгъдә итә.

... Без килеп җиткәндә, Екатериновка авылы янындагы 

чишмә буенда эш кайный иде – экскаватор күлдән Чишмә 
елгасына су агып төшә торган үзәнне чистарта.

Яңа Чишмә муниципаль районының Краснооктябрьск 
авыл җирлеге башлыгы Андрей Нестеров та сүзгә кушыл-
ды:

– Хәзерге «Екатерина» чишмә комплексы урынында кай-
чандыр зур күл булып, янәшәсеннән Чишмә елгасы аккан, 
шундагы балык кергән. Нурлат нефтьчесе, тумышы белән 
Екатериновкадан булган Юрий Карпов инициа тивасы 
белән 2005 елда чишмәне төзекләндерү башланган: 
җирне тигезләгәннәр, беседкалар төзегәннәр, ико-
налар өчен стела урнаштырганнар. Ел саен Хач ману 
бәйрәменә халык җыела, бәкедә коена. Бу чишмә 
бөтен авылны су белән тәэмин итә, шуңа аны гел ка-
рап тотарга тырышабыз. Күптән түгел үзара салым 
акчасына стеланы плитә белән бизәдек, чишмә ал-
дын тәртипкә китердек. Халык булыша: үләнне чаба-
лар, күлне чистарталар, берәр җирдә нәрсә булса да 
ватылса, миңа килеп әйтәләр. Бу безнең төбәктәге иң 
яхшы чишмәләрнең берсе, биредә район күләмендәге 
төрле чаралар үткәрелә.

Сулыкларны саклау елы төгәлләнеп килә, әмма 
Яңа Чишмә районында су чыганакларын саклау, 
чишмәләрне торгызу эше дәвам итә. «Ямашнефть» НГТИ 
хәзер Әдәмсә авылы янындагы кизләүне төзекләндерә. 
«Троицкнефть» ЯАҖ киләсе елга берничә чишмәне 
яңартырга җыена.

Кечкенә генә Андреевка авылы быел аеруча популярлашты – бирегә ерак­
лардан тәмле чишмә суына гына түгел, рәхәтләнеп ял итәр өчен дә киләләр. 
Биредә бигрәк уңайлы шул.

«Күптән түгел үзара салым акчасына стеланы плитә белән бизәдек, чишмә ал­
дын тәртипкә китердек. Халык булыша: үләнне чабалар, күлне чистарталар, берәр 
җирдә нәрсә булса да ватылса, миңа килеп әйтәләр», – ди Андрей Нестеров.

Мөслим районында контейнер 
мәйданчыкларының барысын да 
бетергәннәр, авыллар өчен нәтиҗәлерәк 
һәм куркынычсызрак булган системага 
күчкәннәр. Чүп-чарны капчыклап җыялар 
һәм алып та китәләр. Бу чүп-чарның 
теләсә кайда аунап, өелеп ятуыннан 
саклый. Быел Мөслимдә Ык елгасының 
яр буе төзекләндерелгән: уңайлы һәм 
куркынычсыз ял урыннары оештырыл-
ган, җәяүлеләргә сукмаклар салынган, 
яктырткычлар һәм кече архитектура 
формалары куелган, агач һәм куак-
лар утыртылган, балалар мәйданчыгы 
булдырылган, бөтен яр буйлап 
асфальт-бетоннан велосипед юллары 
салынган, Wi-Fi зоналары җайланган.

«Эшне дәвам итәчәкбез – баскычка култыксалар ясарга, кич эштән соң да 
суга килерлек булсын өчен ут кертергә кирәк – халык сорый», – диде безгә 
Светлана Дворецкая.

ТАТАРСТАН САННАРДА

4 млрд сумга якын – республика ел саен авыл 
хуҗалыгы техникасына запас частьләр алу һәм ремонтлау 
өчен шуның кадәр акча тота. Киләсе елга барлыгы 11 мең трак-
торны, 3 мең бөртеклеләр җыю һәм 800 азык җыю комбайнын, 6 шар мең 
ашлык чәчкеч һәм культиваторны, 2 мең катнаш агрегатны, 500гә якын 
чәчкеч комплексын ремонтлыйсы бар. 

279 мең тонна – 2016 елның 9 аена республика 
терлекчеләре һәм кош үстерүчеләре шуның кадәр хайван 
һәм кош үстергән (шуларның 143 мең тоннасы – кошчылыкка карый). 
Авыл хуҗалыгы оешмаларында һәм фермер хуҗалыкларында барлыгы 
927 мең тонна сөт, 630 млн данә йомырка җитештерелгән. 

6,3 млн сум – ТР Бердәм архив мәгълүмат система­
сының бәясе шуның кадәрне тәшкил итә. ТР Архив эшләре 
буенча дәүләт комитетының заказы буенча эшләнә торган система 
республиканың барлык муниципаль архивларын бәйләячәк һәм юри-
дик һәм физик затларга мәгълүмат ярдәме күрсәтү мөмкинлеген сыйфат 
ягыннан күтәрәчәк. 

9,7 меңнән артыграк – Роспотребнадзорның Татар­
стан буенча идарәсенә ел башыннан алып шуның кадәр 
мөрәҗәгать килгән. Республика халкын иң нык борчыган мәсьәләләр 
арасында түбәндәгеләр бар: көнкүреш һәм көнкүреш булмаган товарлар-
ны ваклап сату өлкәсендә кулланучылар хокуклары бозылу; тору урынна-
рында яшәү шартлары; шәһәр һәм авыл җирлекләрендә территорияләрне 
карап тоту, җитештерү һәм куллану калдыкларын җыю һәм саклау; то-
рак-коммуналь хезмәтләр күрсәтү өлкәсендә кулланучылар хокуклары 
бозылу һ.б. 

452 – күпбалалы имин булмаган гаиләләр яшәгән 
әнә шуның кадәр йортка янгын турында хәбәр бирүче 
җайланмалар урнаштырылган. ТР Министрлар Кабинеты, яшәү 
урыннарында янгын чыгу очракларын вакытында күреп алуны тәэмин  
итү максатларында 1334 йортка әлеге җайланмаларны урнаштыру өчен, 
2,1 млн сум акча бүлеп биргән. 

107 мең – агымдагы елның 9 аенда Казанга дөньяның 
төрле илләреннән шуның кадәр турист килгән. Чит ил 
кунакларының күбесе Кытай, Германия, Франция, Италия һәм АКШтан. 
Шәһәр хакимияте ел ахырына кадәр Казанга 2,5 миллионга якын турист 
(эчке туризм агымын да исәпләгәндә) килер, дип көтә. 

27 компания – 2016 елның 9 аенда «Иннополис» МИЗна 
шуның кадәр резидент һәм партнер килгән. МИЗ җитәкчелеге 
ел ахырына кадәр бу күрсәткечне 50гә җиткерергә планлаштыра. Бүгенге 
көнгә ИТ-шәһәрдә 2463 кеше яши, шуларның 300е – балалар. Барлыгы 840 
фатирлы 16 торак йорт төзелгән. «Иннополис» университетында 600 сту-
дент укый. Киләсе елга аларның санын 900гә җиткерү күздә тотыла. 

1,5 млрд сум – агымдагы елның тугыз аен-
да республиканың муниципаль учреждениеләре бюджет-
тан тыш эшчәнлек алып барудан шуның кадәр керем алган, дәүләт 
учреждениеләре – 5,1 млрд сум. 

689 оешма – агымдагы елның октябрь башына шуның 
кадәр оешма банкротлык процедурасын үткән. Ел башы белән 
чагыштырганда, банкротлар саны 14 процентка арткан. Гражданнар 
һәм шәхси эшкуарлар арасында да банкротлар саны арта. 1 октябрьгә 
аларның саны 535 кеше булган, бу, ел башы белән чагыштырганда, 7 тап-
кырга артыграк, дигән сүз. 

80 меңнән артык пенсионер – Татарстанда яшәүче 
шуның кадәр өлкән кеше 28 «өченче яшь университеты» 
базасында оештырылган компьютер белеме нигезләре 
буенча курсларда укып чыккан. Пенсионерларны компью-
терда эшләргә, Интернет челтәреннән файдаланырга өйрәтү өлкән 
яшьтәге кешеләрнең тормышын җиңеләйтү, тулаем алганда, пенсия 
системасының эшен оптимальләштерү максатыннан эшләнә. 

ИНИЦИАТИВАҖӘМГЫЯТЬ

ҮЗАРА салым лидерлары
ҮЗАРА САЛЫМ ПРОГРАММАСЫ РЕСПУБЛИКА ХАЛКЫ ӨЧЕН ЯҢА МӨМКИНЛЕКЛӘР 
АЧТЫ. ДҮРТ ЕЛ ЭЧЕНДӘ ТАТАРСТАНЛЫЛАР 378 МЛН СУМ АКЧА ҖЫЙДЫ. ӘЛЕГЕ 
СУММАГА РЕСПУБЛИКАДАН 1,5 МЛРД СУМ ӨСТӘЛДЕ. АКЧАЛАРНЫҢ КҮПЧЕЛЕГЕ 
АВЫЛ ЮЛЛАРЫН ТӘРТИПКӘ КИТЕРҮ, СУ ПРОБЛЕМАЛАРЫН ХӘЛ ИТҮ ӨЧЕН 
ТОТЫЛА. МОННАН ТЫШ ЯНГЫНГА КАРШЫ КӨРӘШ ЧАРАЛАРЫ, ЧҮПЛЕКЛӘРНЕ 
КАРАП ТОТУ, ЗИРАТЛАРНЫ ТӘРТИПКӘ КИТЕРҮ, ЕЛГАЛАРНЫ, ЧИШМӘЛӘРНЕ 
ЧИСТАРТУ, ТӨЗЕКЛӘНДЕРҮ, ҺӘЙКӘЛЛӘРНЕ ЯҢАРТУ КЕБЕК ЭШЛӘР ДӘ КИҢ 
КОЛАЧ БЕЛӘН БАРА. 

Лилия НУРМӨХӘММӘТОВА тексты.  
Автор фотолары.

Авыл халкы да әлеге программаның өстенлеген 
бик тиз аңлап алды. Үз җирлеген тагын да 
төзекләндерү максаты белән зур суммада акча 
җыючы авыллар да юк түгел. Кукмара муници-

паль районын гына алыйк, тулаем җыелган сумма бу-
енча республика районнары арасында алдынгы урын-
да алар. 

ХАЛЫК БЕЛӘН ЭШЛӘҮ НӘТИҖӘСЕ
Кукмаралылар әлеге программага 2014 елда кушы-
лып китә. Беренче елны халыктан 4 млн сумга якын 
акча җыела. Бу сумманы республика дүрт тапкыр арт-
тырып, бюджеттан 15 млн сумнан артык акча күчә. 
Шулай итеп, авыллардагы төзекләндерү эшләрен 
алып бару өчен барлыгы 20 млн сумлап акча туп­

КУКМАРА МУНИЦИПАЛЬ  
РАЙОНЫНДА ҮЗАРА САЛЫМ  
АКЧАЛАРЫНА ВАК ТАШ ТҮШӘЛГӘН: 

2014 ел

2015 ел

2016 ел

15 км юлга (14 млн  
643 мең сум акча тотылган)

25 км юлга  
(23 млн 117 мең сум)

35 км юлга  
(35 миллион 877 мең сум)

лана. Беренче елда ук эшнең нәтиҗәсен күргән кук­
маралыларның активлыгы тагын да арта төшә. Уз­
ган ел халык 8 млн сумнан артык акча җыйса, быел бу 
сумма 13 млн сумнан артып киткән. Республика акча­
сы да кушылгач, агымдагы елда тулаем сумма 67 млн 
сумга якынлашкан. 

– Үзара салым программасы безнең өчен күп мөмкин­
лекләр ачты, – ди Кукмара муниципаль берәмлеге баш­
лыгы Сергей Димитриев. – Республикада эшләп килүче 
30лап программа янына үзара салым да өстәлгәч, мо­
ңарчы җыелып килгән шактый проблемаларны хәл 
итә алдык. Бу программаның өстенлеге нидәме? Авыл 
җирендә нинди чишелмәс мәсьәләләр бар, шуларны тиз 
арада хәл итәргә ярдәм итә ул. Ә авыл җирендә башка­
расы эшләр байтак. Бюджетта каралган акчалар белән 
генә бөтен проблеманы чишә алмыйсың. Райондашла­
рыбыз, программаның кирәклеген аңлап, актив эшли 
башлады. 

Беренче елны ук халык арасында киң кырлы аңлату 
эшләре алып барыла. Халык җыйган бер сумга 
дәүләттән дүрт сум бирелүе дә кызыксыну уята. Күбрәк 
эшләр башкарасы килгән авыллар зуррак сумма җыярга 
карар кыла. 

– Һәр җирлек авылын төзекләндереп калырга тыры­
ша, – дип дәвам итә сүзен Сергей Димитриев. – Без кем 
күпме булдыра ала, акчаны шулай җыярга киңәш иттек, 
бернинди дә киртәләр, таләпләр куймадык. 

Кукмаралылар программага 2014 елда 
кушылып китә. Беренче елны халыктан 
4 млн сумга якын акча җыела. Бу сум-
маны республика дүрт тапкыр артты-
рып, бюджеттан 15 млн сумнан артык 
акча күчә. Шулай итеп, авыллардагы 
төзекләндерү эшләрен алып бару өчен 
барлыгы 20 млн сумлап акча туплана. 
Беренче елда ук эшнең нәтиҗәсен күргән 
кукмаралыларның активлыгы тагын да 
арта төшә. Узган ел халык 8 млн сум-
нан артык акча җыйса, быел бу сумма 13 
млн сумнан артып киткән. Республика 
акчасы да кушылгач, агымдагы елда 
тулаем сумма 67 млн сумга якынлашкан.

Кукмара муниципаль районында үзара салым бер 
кеше башына 200 сумнан алып 800 сумга кадәр 
җыела. Нырья, Олыяз, Каенсар авыл җирлекләрендә 
яшәүчеләр, әнә, референдумда 800 сумнан килешкән. Ә 
Зур Сәрдек 500 сум җыярга карар кылган. 

Сүз дә юк, беренче елларда пассив эшләүче 
җирлекләр дә булган. Андыйларга кабат барып, 
программаның асылын аңлатканнар. Шуннан соң җиң 
сызганып тотынучылар тагын да арткан. Өркеш, Ятмас 
Дусай, Чарлы җирлекләре әнә шундыйлар. 

«Үзара салым акчаларына шактый кискен пробле-
маларны хәл итәбез», – ди Кукмара муниципаль 
районы башлыгы Сергей Димитриев.

Үзара салым акчасының бер өлеше урамнарны яшелләндерүгә китә.

ИНИЦИАТИВАҖӘМГЫЯТЬ

ҮЗАРА СА ЛЫМ АКЧАСЫНА ЭЛЕКТР 
ЭНЕРГИЯСЕН САК ТОТ УЧЫ 
ЯКТЫРТКЫЧЛАР КУЕЛГАН:
 2015 ел – 420 данә
  2016 ел – 556 данә

идек, Аллага шөкер. Су ерып йөргән җирдән брусчат-
кага бастырдылар, – ди активистларның берсе Нурсия 
Сөнгәтова. 

Бистәдә үзара салымны киләсе елга да җыярга 
ниятләп торалар. Быел халыктан җыелган һәм 
дәүләттән бирелгән акчага 18 млн сумлык эш баш-
карганнар. «Еллар буе хәрәкәт булмагач, баштарак 
шикләнеп карадылар, хәзер үзгәрешләрне күргәч, ыша-
нычлары арта төште», – ди Райнур Нотфуллин.

ҮЗЕБЕЗ ӨЧЕН САЛЫМ
Үзара салым программасының отышлы икәнлеген 
аңлаган авыл халкы, күбрәк эшләп калу өчен тыры-
ша. Әнә шундый ике авыл җирлегендә без дә булып 
кайттык. 

– Башка авыллар кебек без дә су һәм юл булмаудан 
интектек, – дип каршы алды безне Нырья җирлеге баш-
лыгы Вячеслав Васильев. – Үзара салым акчаларын 
күбесенчә нәкъ менә шушы юнәлешкә тоттык. 

9 авыл кергән әлеге җирлекнең быелгы тулаем ак-
часы 4 млн 12 мең сум булган. Узган елдан калган ак-
чаларны кушып, 4 км 200 метр юл түшәгәннәр. Моның 
өчен барлыгы 3 млн 812 мең акча тотканнар. Су башня-
сын тәртипкә кертүгә 200 мең сум тирәсе киткән. «Юл-
ларны махсус оешма килеп, бик сыйфатлы итеп эшләп 
китте. Әнә, юлларыбыз ничек яхшы. Ә менә су башня-
сын үзебез тәртипкә китерергә булдык. Үзең эшләсәң, 
арзангарак чыга. Узган ел да материалларын сатып 
алып, үз көчебез белән башкардык. Буяп, тирәсен кой-
малый башлаган идек. Быел исә бу эшне дәвам иттек. 
Урам утларын энергияне сак тотучы лампочкаларга ал-
маштыра башладык. 50 меңне шул максатка тоттык. 
Ике авылга 7 лампа куйдык», – дип, авыл белән таныш-
тыра башлады җирлек башлыгы. 

Югары һәм Түбән Күзмис авылларында юл пробле-
масы инде чишелеп беткән дияргә була. Бары 150–200 
метр эш башкарасы калган. Моңа кадәр саз ерып йөргән 
авыл халкы таш түшәлгән бу юлларны асфальтка тиңли. 

– Менә бу юллардан үтеп булмый иде, – ди җирлек 
башлыгы. – Халык та, үзем дә бик шат. Программа 
гамәлдә булганда күбрәк эшләп калыйк, дибез. Шуңа 
800 сум җыябыз. Киләсе ел өчен дә шул сумманы кал-
дырырга уйлыйбыз. Башка авыллардагы юлларны ка-
рап бетерәсебез бар. Бер тотынгач, ахырга кадәр 

УТКА ӘҖӘТКӘ КЕРМИБЕЗ 
Район үзәге булган Кукмара бистәсендә дә әлеге 
программа уңышлы гына эшләп килә. Бәйнә-бәйнә 
сөйләшкәннән соң, кеше башына 300 сум күләмендә 
җыярга булганнар. Бүген биредә кызу эшләр бара. 
Һәр ишегалдына балалар мәйданчыклары куела, 
подъездга керү юлларына брусчаткалар җәелә, урам 
буйларына, подъезд төпләренә эскәмияләр урнаш-
тырыла. Подъездларда кодлы ишекләр, видеокүзәтү 
барлыкка килгән. Ниһаять, Кукмара урамнарына да 
тротуар җәелә башлаган. Урамнарны яктыртуга да 
аерым игътибар бирелә, заманча 130 багана утыртыл-
ган, энергияне сак тотучы 900дән артык яктырткыч 
куелган. Бу эшнең дә бер өлешен үзара салым акчала-
рына эшләнгәннәр. Яшелләндерү, парклар төзүдә дә 
әлеге программаның өлеше зур, диләр. 

– Моңа кадәр урам утларына дигән акчага сыеша ал-
мыйча әҗәткә керә идек. Яктырткычлар алмаштыра 
башлау белән, электр энергиясенә экономия барлык-
ка килде. Узган ел беренче тапкыр акчаны яңга калды-
ра алдык, – ди Кукмара бистәсе башкарма комитеты 
җитәкчесе Райнур Нотфуллин. 

Эшләгән эшләренең нәтиҗәсе дә күз алдында. Кук-
мара ишегалларының ничек үзгәрүе хакында безгә 
Гафиятуллин урамында яшәүче Нурсия Сөнгәтова 
сөйләде. Ел ярым элек кенә алар яши торган ишегал-
дында сазлык булган. Су басудан интеккәннәр. Подъ-
ездларга кергәндә, хәтта, агач ящиклар өстеннән 
йөргәннәр... 

– Үзара салым программасы безнең өчен бик яхшы 
булды. 300 сумнан җыешкан идек, никадәр эш эшләнде. 
Хөкүмәттән артып кайткач, ярыйсы гына сумма килеп 
чыга икән бит. Тамчыдан күл җыела, диләрме?! Бик хуп-
лыйм, канәгатьмен. Бөтен җир үзгәрә, матурая. Про-
граммада катнашмасак, бу тәртипне мәңге күрми 

«Энергия саклаучы яктырткычлар урнаштырып, узган елны без беренче  
тапкыр акчаны янга калдыра алдык», – дип сөйли Райнур Нотфуллин.

«Без озак еллар су һәм юллар булмаудан интектек», – дип сөйләде безгә  
Нырья авыл җирлеге башлыгы Вячеслав Васильев.

Моңа кадәр Татарстанда референдум ел 
башында уза иде. Бу – үзара салым акча-
ларын беренче яртыеллыкта гына җыеп 
бетерү мөмкинлеге бирде. Республика 
бюджетыннан килә торган акчалар 
күбесенчә август–сентябрь айларында 
күчте. Шуңа күрә бөтен эш – юллар 
төзү, территорияләрне төзекләндерү 
һ.б.лар көзге чорга калды. Әлеге хәл 
җирлекләрдә шактый кыенлыклар 
тудырды. Көзге яңгыр астында, беренче 
кыраулардан соң нинди эш инде ул?

җит­керәсе­килә.­Башкалар­кебек­балалар­һәм­спорт­
мәйданчыклары­төзисебез­килә.­Мөмкинлек­булганда­
башка­программаларда­да­катнашабыз.­Энергияне­сак­
тоту­максатыннан­8­авылга­97­яктырткыч­куйдык.­
Олыяз­авыл­җирлегенә­дүрт­авыл­керә,­биредә­1100­

кеше­яши.­Үзара­салым­акчасының­4­млн­100­мең­сумын­
юлларны­тәртипкә­китерү­өчен­дип­планлаштырган­бул-
ганнар.­Дүрт­авылда­3,3­км­юл­салырга­уйлаганнар.­Кон-
курска­куйгач,­бу­эшне­3­млн­500­мең­сумга­башкарып­
чыгарга­риза­булучы­оешма­табылган.­«600­мең­сум­ак-
чабыз­яңга­калды,­аны­киләсе­елга­юлга­тотачакбыз»,­–­
дип­сөенә­җирлек­башлыгы­Рамил­Маликов.­
­Соңгы­елларда­авылларда­ял­итү­парклары­да­

барлыкка­килә­башлады.­Олыязда­да­әлеге­эшкә­
керешкәннәр.­300­мең­сум­акчага­парк­эшләмәкчеләр.­
Анда­берничә­тренажер,­балалар­мәйданчыгы­куяр-
га­уйлыйлар.­Бу­эшне­киләсе­елга,­көннәр­матур­тор-
ганда­башкармакчылар.­Акча­көзен­генә­килгәч,­кай-
бер­эшләрне­алдагы­елга­калдырырга­туры­килә,­ди­
җирлек­башлыгы.­«Дүрт­авыл­юлын­тиешле­тәртипкә­
китереп­бетерә­яздык.­Алдагы­елларда­су­проблемасын­
хәл­итергә­ниятлибез,­–­ди­Рамил­Маликов.­–­Һәр­авыл-
да­да­су­белән­кыенлыклар­бар.­Шуңа­күрә­өстәмә­сква-
жиналар­бораулап,­башнялар­куеп,­әлеге­мәсьәләне­дә­
чишәргә­исәбебез.­Узган­ел­бу­эшне­башлап,­нигезен­са-

лып­куйган­идек.­Моның­өчен­400­мең­сум­акча­тотыл-
ды».­Алда­булачак­референдумда­да­нәкъ­менә­әлеге­
проблемага­игътибар­юнәлдермәкче­алар.­

ТАВЫШ БИРҮ КӨНЕ
Республикада­үзара­салым­программасы­әнә­шулай­
елдан-ел­киң­колач­белән­бара.­Билгеле­булганча,­
моңа­кадәр­Татарстанда­референдум­ел­башында­уза­
иде.­Бу­–­үзара­салым­акчаларын­беренче­яртыеллык-
та­гына­җыеп­бетерү­мөмкинлеге­бирде.­Республика­
бюджетыннан­килә­торган­акчалар­күбесенчә­август–
сентябрь­айларында­күчте.­Шуңа­күрә­бөтен­эш­–­
юллар­төзү,­территорияләрне­төзекләндерү­һ.б.лар­
көзге­чорга­калды.­Әлеге­хәл­җирлекләрдә­шак-
тый­кыенлыклар­тудырды.­Көзге­яңгыр­астында,­бе-
ренче­кыраулардан­соң­нинди­эш­инде­ул?­Муни-
ципаль­берәмлекләр­Советында­узган­Президиум­
утырышында­референдумны­элеккечә­ел­башында­
түгел,­бюджет­акчалары­җирлекләргә­икенче­квар-
талда­ук­килеп­ирешсен­өчен,­ел­ахырында­уздыру­
кирәклеге­әйтелде,­билгеле­бер­көндә­үткәрү­турын-
да­сөйләшенде.­ТР­Муниципаль­берәмлекләре­Сове-
ты­Президиумы­утырышында­референдумны­ноябрь­
аеның­өченче­якшәмбесендә­үткәрү­тәкъдим­ителде.­
Шулай­итеп,­җирлекләрнең­күпчелеге­әлеге­фикерне­
яклап­чыкты,­һәм­агымдагы­елның­20­ноябре­бердәм­
референдум­көне­буларак­билгеләнде.­
–­Республикада­референдум­һәр­җирлектә­ел­ахыры-

на­кадәр­уза­икән,­тагын­да­зур­мөмкинлекләр­ачыла-
чак,­–­ди­Кукмара­муниципаль­районы­башлыгы­Сергей­
Димитриев.­–­Бүген­халыктан­акча­җыйдык­та,­иртәгә­
дәүләттән­килү­белән­эшкә­тотындым­дип­булмый­әле.­
Тендерда­катнашу­кирәк,­бу­да­вакыт­сорый­торган­эш.­
Нәтиҗәдә­эшләрнең­күпчелеге­көзге­чорга,­алдагы­елга­
кала­иде.­Әлеге­хәл­авыллар­өчен­шактый­кыенлыклар­
тудырды.­Бердәм­көн­кертелсә,­һәр­як­өчен­отышлы­бу-
лачак.­Җәйнең­матур­көннәрендә­төзүчеләребез­дә­
эшли­алачак,­без­дә­алга­куйган­максатларыбызны­ва-
кытында­тормышка­ашыра­алачакбыз.

Тротуарларга брусчатка җәйгәннәр, эскәмияләр куйганнар. Ял паркы кукмаралыларның яраткан урыннарына әйләнгән.

КИЛӘЧӘККӘ 
  омтылган 
     тарих Октябрь уртасында ТР Дәүләт Киңәшчесе, 

«Яңарыш» республика фондының 
Попечительләр советы рәисе Минтимер 

Шәймиев эш сәфәре белән Болгарда булды һәм 
андагы Болгар ислам академиясе белән «Кол 
Гали» кунакханә комплексы төзелешләренең 
барышы белән танышты.

Бүгенге көндә булачак академия төзелеше 
төгәл план буенча бара, уку корпусы, торак 
биналарның диварлары инде өелгән, түбәләре 
ябылган. Объектны караганда, Минтимер 
Шәймиев үзен озатып йөрүче төзүчеләр игъ-
тибарын эстетика таләпләренең үтәлеше за-
рурлыгына юнәлтте. «Без аны Ак мәчет белән 
бер стильдә төзибез. Моны күрсәтү өчен, 
аларның территорияләрен бәйләргә кирәк», – 
диде ТР Дәүләт Киңәшчесе. Ике дини үзәкне 
дә үсемлекләр читәне белән әйләндереп алыр-
га булдылар. Алар арасындагы мәйданда 
исә җимеш бакчасы утыртылачак. ТР Ди-
ния Нәзарәте рәисенең беренче урынбаса-
ры Рөстәм хәзрәт Батров әйтүенчә, «бакча ис-
лам таләпләренә яраклаштырып утыртыла-
чак. Үзәккә, дин һәм фәннең аерылгысызлыгы 
символы сыйфатында, сәхабә һәйкәле куела-
чак». Академия каршындагы мәйданга һәм аны 
Ак мәчет белән тоташтыра торган юлларга таш 
түшәләчәк.

Төзүчеләр гыйнварга кадәр уку корпусын һәм 
бер торак бинаны төзеп бетерергә җыена, ан-
нары исә эчен планлаштыруга керешәчәкләр. 
Академия бинасының ишеге өстендә югары уку 
йортының таштан ясалган эмблемасы һәм исе-
ме пәйда булачак.

Аннары Минтимер Шәймиев Болгарда төзелә 
торган «Кол Гали» кунакханә комплексын ка-
рады. Биредә эш тәмамланып килә инде. 
Кунакханә, ресторан һәм XIV гасыр Болгарын-
дагы Ак пулат үрнәгендә салына торган уни-
каль мунча комплексы төзелеп беткән дияр-
лек. «Борынгы бабаларыбыз мирасы белән хо-
зурлана торган тарихи урыннарда без лаеклы 
биналар төзергә тиеш. Һәм бу процесста вак-
төяк була алмый», – диде ТР Дәүләт Киңәшчесе. 
Төзелешне карап чыкканнан соң исә: «Биредә 
искиткеч гүзәл җирләр, күпләрнең кабат-ка-
бат киләсе килер. Без биредә зурлап, Татар-
стан күләмендә генә түгел, Корбан бәйрәмен 
үткәрергә ниятлибез. Моның өчен барлык шарт-
лар да бар», – дигән тәкъдим кертте Минтимер 
Шәймиев. Аның фикеренчә, бу урын теләсә кай-
сы диндәге һәм милләттәге кешеләргә ошаячак 
һәм беркемне дә битараф калдырмаячак.

ТРАДИЦИЯЛӘРҖӘМГЫЯТЬ

КОРКАЧЫК Җәлиле
ҖӘЛИЛ ВИЛДАНОВ КУЛЫНДА ТЕЛӘСӘ КАЙСЫ АГАЧ КИСӘГЕ ЧЫН СӘНГАТЬ 
ӘСӘРЕНӘ ӘВЕРЕЛӘ. АНЫҢ ОСТАХАНӘСЕ ДӘ ӨЕНДӘ ҮК УРНАШКАН. БҮГЕНГЕ 
МӘКАЛӘБЕЗ ГЕРОЕ БИЕКТАУ РАЙОНЫ КОРКАЧЫК АВЫЛЫНДА ЯШИ. ҮЗ ВАКЫ-
ТЫНДА ОСТА КУЛЛАР ТУДЫРГАН СӘНГАТЬ ДӘРӘҖӘСЕНДӘГЕ ЭШЛӘНМӘЛӘР 
БҮЛӘК СЫЙФАТЫНДА РОССИЯ ПРЕМЬЕР-МИНИСТРЫ ДМИТРИЙ МЕДВЕДЕВКА, 
ТР ДӘҮЛӘТ КИҢӘШЧЕСЕ МИНТИМЕР ШӘЙМИЕВКӘ, РЕСПУБЛИКА ПАРЛАМЕНТЫ 
СПИКЕРЫ ФӘРИТ МӨХӘММӘТШИНГА ТАПШЫРЫЛГАН.

Ринат ШАКИРОВ тексты. Автор фотолары.

«ХӘЛӘЛ» ФЛЯЖКА
Җәлил Вилданов безне йорты каршына чыгып каршыла-
ды. Эчкә үтүгә, без йортның үзенә түгел, ә остаханәгә 
эләктек. Бүлмә шактый зур. Стеналарда ниндидер 
хикмәтле агач эшләнмәләр эленгән, өстәлләргә кечкенә 
генә сувенирлар тезеп куелган. 

– Күптән түгел генә республикада иң яхшы сувенир-
га конкурс игълан иттеләр. Конкурста катнашыйм дип, 
менә шундый фляжкалар һәм шкатулка-тартмалар ясар-
га булдым, – дип, үзенең иҗаты белән таныштыра башла-
ды безне Җәлил Вилданов. – Боларда хәмер сакларга яра-
мый. Гәрчә миннән фляжкаларны күбрәк аракы өчен сатып 
алсалар да. Мин нишләргә кирәген өйрәндем, алга таба 
фляжкаларга канифоль һәм балавыздан торган катнашма-
ны сеңдереп, шул рәвешле эшкәртергә уйлыйм. 

Коркачык авылы Иске Казан шәһәрлегеннән ерак түгел 
урында урнашкан. Оста артыш агачыннан сувенир маг-

нитлар эшли, шәһәр контурларын үз куллары белән әлеге 
агач кисәгенә төшерә. Аннан соң аларның бер данәсен 
100 сумнан музейга тапшыра, ә инде музей каршындагы 
кибеттә килгән туристларга әз генә арттырып саталар.

Остаханә белән танышканнан соң, өйгә үттек, без-
не әлеге йортның хуҗабикәсе Гөлфия ханым каршы 
алды. Алар ире белән бергә Казанда, агачны уеп бизәк 
төшерүчеләрне, рәссам-декораторларны, чигүчеләрне 
әзерли торган һөнәр училищесында укыганнар икән. 
Җәлил Вилданов тумышы белән Чирмешән якларыннан. 
Училищены тәмамлаганнан соң, хатыны белән бергә, 20 
ел Лениногорск шәһәрендә яшәгән. Коркачык остасы «Ле-
ниногорскнефть» нефть-газ табу идарәсендә рәссам бу-
лып эшләгән, һәртөрле сувенирлар, бүләкләр дә ясаган.

Хатыны агачны шомартырга ярдәм итә, заготовкалар-
ны эшкәртә, рәсемнәр төшерә. Барлык экспонатларны 
һәм аларга төшерелгән рәсем-сурәтләрне алар үзләре уй-

лап табалар, бернинди ярдәмсез, шул исәптән Интернет-
тан файдаланмыйча. Вилдановларның кызлары шулай ук 
гаилә эшенә үз өлешен кертә – агач такталарны бизи.

– Бабамның бабасы бик матур скрипкалар эшләгән, дип 
сөйлиләр. Мин кечкенәдән, мәктәптә үк, лобзик белән 
кисәргә, тактага бизәкләр төшерергә ярата идем. Гаиләдә 
без дүрт малай үстек. Игезәк сыңарым Чирмешән сәнгать 
мәктәбендә балаларны рәсем ясарга өйрәтә. Тагын бер ту-
ганым – архитектор, – дип таныштырды оста.

АВТОМОБИЛЬ БӘЯСЕНДӘГЕ ТАКТА
Балалар үсеп җиткәч, Вилдановлар, Казанга күченсәк на-
чар булмас иде, дигән фикергә киләләр. Анда үзең өчен 
дә, балалар өчен дә перспективалар яхшырак, дип уйлый-
лар. 

– Баштарак Казанда урнашырга уйладык, тик андагы 
фатирлар безнең өчен бик кыйммәт булып чыкты, шуңа 
күрә өч ел элек Арча районы Чулпан авылына урнаштык. 
Бу яклар миңа яхшы таныш, хатынымның әнисе тумышы 
белән шушыннан. Без гаражы да булган җир кишәрлеге 
сатып алдык. Аңа янкорма кордым, һәм яраткан эшем 
белән шөгыльләнү өчен җай туды. Күптән түгел генә без 
Коркачыкка – Казанга якынрак урынга күчендек, – дип 
сөйли Җәлил абый. 

– Казан нәрсәсе белән үзенә тарта соң сезне? – дип со-
рыйм.

– Заказларның күпчелеге шәһәрдән килә, бөтен мате-
риалларны үзем сатып алам. Заманында Әлмәттә һәм Ле-
ниногорскида эшләп тә, такталар сатып алу өчен Казанга 
йөри идем. Эш өчен дөньяның төрле почмакларында үсә 
торган экзотик агачларның төрле токымнарын кулланам, 
әйтик, мербау, махагони кебек сирәк агачларны.

– Алар безнең нарат, каен, өрәңгедән нәрсәләре белән 
аерылып тора соң?

– Ул агачларның төсләре затлырак. Безнең имәннәр 
белән эшләве бик авыр. Узган гасырның 70нче еллары ур-
тасында каты салкыннар вакытында имәннәрнең үзәге 
катлау-катлау булып аерылды. Шуңа күрә кыска рейка-
лар эшләп була әле, ә инде күләмле эшләнмәләрне ясау 
шактый катлаулы. Безнең якларда үскән имән Красно-
дарда үскәненә караганда матуррак, көньяк туганының 
фактурасы бертөсле, безнекенең текстурасы кызыклы-
рак. Экзотик агачтан эшләнгән бер тактаның бәясе 15–20 
мең сум тирәсе тора. 400 мең сум торган такталар да бар. 
Бер автомобиль бәясе тора дияргә дә була. Шаккатасы юк. 

Узган гасырның 70нче еллары уртасында 
каты салкыннар вакытында имәннәрнең 
үзәге катлау-катлау булып аерылды. 
Шуңа күрә кыска рейкалар эшләп була 
әле, ә инде күләмле эшләнмәләрне ясау 
шактый катлаулы. Безнең якларда үскән 
имән Краснодарда үскәненә караганда 
матуррак, көньяк туганының фактурасы 
бертөсле, безнекенең текстурасы кызык-
лырак. Экзотик агачтан эшләнгән бер 
тактаның бәясе 15-20 мең сум тирәсе 
тора. 400 мең сум торган такталар да 
бар. Бер автомобиль бәясе тора дияргә дә 
була. Шаккатасы юк. Мәскәүдән 500 мең 
сум торган өстәлләр алып кайталар.

– Хәзер элеккеге кебек зур сандыклар 
ясатмыйлар. Бүген кәләш артын-
нан сандык чыгарсалар, әбиләрнең 
күзләре яшьләнә. Ә яшьләрне сандык 
белән гаҗәпләндереп булмый. Мисалга, 
Кытайда үз традицияләрен хөрмәт 
итәләр, без дә үз гореф-гадәтләребезне 
онытырга тиеш түгел, дип саныйм. 
Әгәр кияү кәләше артыннан җигелгән 
пар атта килсә, бу лимузиннан кызык-
лырак булачак, – ди Җәлил Вилданов.

Гөлфия һәм Җәлил Вилдановлар.

Җәлил Вилданов кулында теләсә кайсы агач кисәге чын сәнгать әсәренә 
әверелә.

ТРАДИЦИЯЛӘРҖӘМГЫЯТЬ

рекламаламыйм. Хәзер элеккеге кебек зур сандык­
лар ясатмыйлар. Бүген кәләш артыннан сандык чы­
гарсалар, әбиләрнең күзләре яшьләнә. Ә яшьләрне 
сандык белән гаҗәпләндереп булмый. Әйтик, Кы­
тайда үз традицияләрен хөрмәт итәләр, без дә гореф­
гадәтләребезне онытырга тиеш түгел, дип саныйм. Әгәр 
кияү кәләше артыннан җигелгән пар атта килсә, бу ли­
музиннан кызыклырак булачак, – ди Җәлил Вилданов. 

ХАКИМИЯТ ЯРДӘМЕ
Вилдановларга кунакка Иске Казан авыл җирлеге баш­
лыгы Гөлнара Закирова килеп керде. Башлык сүзләренә 
караганда, Җәлил Вилданов – Коркачыкта шундый ал­
тын куллы бердәнбер оста икән.

– Гөлнара Равилевна, бик еш кына кече һәм урта 
бизнес ка ярдәм таләп ителә, дигән сүзләрне ишетергә 
туры килә. Ә сез авылдашыгызга ничек булышасыз? Ул 
ясаган экспонатлар чыннан да уникаль бит. 

– Әлбәттә. Без Иске Казан шәһәрлеге директоры белән 
Җәлил абый эшләнмәләрен килгән халыкка сату турын­
да килештек. Туристлар рәхәтләнеп сатып алалар. Бүген 
Вилдановлар яшәгән бинада элек кибет урнашкан иде, 
без аны торак фондына күчердек. Алда торган бурыч – 

Мәскәүдән 500 мең сум торган өстәлләр алып кайталар. Бу 
агачның кыйммәтле булганлыгын да, оста үз эше өчен кый­
бат алганлыгын да аңлата, – дип җавап бирде ул.

Коркачык остасына чикләвек агачы белән эшләү дә 
ошый икән: иги башлагач, агачтагы уем көмеш пудра 
сибелгәндәй җемелди башлый, ди ул. Падук дип аталган 
агачтан шоколад исе килә икән.

– Күп нәрсә, әлбәттә, илһам килүдән тора. Кайчак төнге 
12дә торып, эшкә тотына алам. Өйдәгеләрне уятмас өчен, 
станокларны кушмыйм. Бөтенләй эшлисем килмәгән чак­
ларда, заготовкалар ясыйм, – дип серләре белән уртаклаш­
ты Җәлил Вилданов. 

ШӘЙМИЕВКӘ БҮЛӘККӘ –  
ШАХМАТ ӨСТӘЛЕ
Үз продукцияләрен сатуны ничектер оештыру өчен, 
быелның җәендә Вилдановлар кибет ачып караганнар. Ике 
ай үтүгә, ябарга мәҗбүр булганнар. Сатып алучылар булма­
ган, чөнки рекламасы юк, ә ул бик кыйммәт, дип үз борчула­
ры белән уртаклашты гаилә пары. 

– Безгә сайт эшләргә тәкъдим иттеләр, аны популяр­
лаштыру өчен 300–400 мең сум акча сорадылар. Безнең 
өчен бу бик зур сумма. Кибет тышына элмә такта кую 
өчен, ай саен 5 мең түләп барырга кирәк, ә тактаның 
үзен эшләтү 80 меңгә төшә. Барысына да кулыбызны 
селтәдек тә, товарның яңадан өйгә алып кайтып бушат­
тык, бүлмәләрнең берсен күргәзмә залы итеп ясадык, – дип 
сүзен дәвам итте әңгәмәдәшем.

Җәлил Вилданов иҗат иткән шедеврларның берсе – ком­
плектта кәнәфиләре дә булган зур шахмат өстәле. Әлеге 
матурлыкны тудыру өчен берничә төрле агач кирәк булган. 
Оста сүзләренә караганда, иҗади яктан процесс гаять кы­
зыклы булган. Республика депутатларының берсе бу экс­
понатны Әлмәтнең картиналар галереясында күреп, са­
тып алган һәм Минтимер Шәймиевнең 60 яшьлек юбилеена 
бүләк иткән. Республиканың танылган рәссамнары останың 
иҗат җимешенә югары бәя биргәннәр.

– Кайвакыт заказ бирүчеләр гел шалтыратып торалар, 
кайчан әзер булуы белән кызыксыналар. Ул чакларда бор­
чыла башлыйм. Кешеләр ашыктырмаганда, эшнең иҗади 
икәнлеген аңлаганда, экспонат та матуррак, кызыклырак 
чыга. 

ЯШЬЛӘРНЕ САНДЫК ГАҖӘПЛӘНДЕРМИ
Коркачык остасы гаҗәеп матур сандыклар ясый белүе 
белән дә дан тота әле. Аларны Биектауга күчкәннән соң 
ясый башлаган ул.

– Хәтерлим әле, бала чакта өйдәге сандык елына бер­ике 
мәртәбә генә ачыла иде. Берәребезгә аннан чыккан әйбер 
тәтесә, аннан да бәхетлесе булмый иде. Сандыкларны мин 
кызыгып китеп кенә эшләдем, башта алар гадирәк иде, ан­
нан инде елдан­ел декоратив өлешен катлауландыра бар­
дым. Мәскәүдән заказлар килде, Коркачык станциясе авы­
лы клубы ачылышына да кечкенә генә сандык ясавымны 
сорадылар, – дип сөйли оста.

– Ул җиңел генә эшли белми, һәр детальгә сак килеп , 
җентекләп эшли. Мин кайчак аңа, ник шуның кадәр азапла­
насың, дим, ә ул барыбер үзенчә эшли, – ди Гөлфия ханым.

– Сандыкларга заказлар еш буламы соң? – дип сорадым 
остадан.

– Еш дип әйтеп булмый. Бәлки теләге булганнар бар­
дыр, сандык ясый белүчене эзлиләрдер, мин бит үземне 

Мондый сәгатьләр теләсә кайсы интерьерны бизи алыр иде.

йортка газ кертү, ләкин әлегә документлар әзер түгел. 
Якыннарымның туган көненә бүләкне Җәлил абыйдан 
сатып алырга тырышам. Үземдә ачкыч элү өчен тартма, 
магнитлар бар, – ди ул. 

Коркачык халкы арасында ачкыч элә торган тартма-
лар бик популяр икән. Әлеге агач эшләнмә замок фор-
масында эшләнгән. Эченә ачкыч элү өчен элмәкләр 
беркетелгән.

Оста артыннан күргәзмә залына үттек. Ни генә юк 
икән монда: яктырткычлар, сәгатьләр, чикләвек, бүк 
агачыннан эшләнгән сандыклар, кухня такталары. Ә 
менә чана – Яңа ел өстәлен бизәү элементы буларак 
эшләнгән, хәтта шампан шәрабе өчен урын да уеп ясал-
ган.

ҖИРЛЕК НИЧЕК ЯШИ?
Иске Казан авыл җирлегенә, Коркачыктан тыш, Татар 
Әйшәсе, Камай, Татар һәм Рус Урматы, Кызылкүл, Юга-

ры Ия авыллары керә. Соңгы өч елда җирлектә феде-
раль һәм республика программаларының шактые гамәлгә 
ашырыла. 2013 елда Коркачыкта ике катлы ике йорт, 
авыл мәдәният йорты капиталь төзекләндерелгән. 2015 
ел җирлек өчен бигрәк тә уңышлы булган: 8 федераль 
һәм республика программасы кысаларында асфальт юл-
лар, күпер салынган, зират яңа койма белән әйләндереп 
алынган, ФАПлар, универсаль спорт мәйданчыгы ачылган. 
Җирлек шулай ук бер миллион сумлык грантны да откан.

– Әлеге акчага без МТЗ-82 тракторы һәм аңа кирәкле та-
гылмаларны сатып алдык. Кыш көне юлларны чистартабыз, 
чүп-чар чыгарабыз. Барлык җиде авылдагы юлны иртәнгә 
чистартып куярга кирәк, шуңа күрә тракторчыбыз эшкә йә 
иртәнге дүрттә тотына, йә төнлә эшли башлый, – дип сөйли 
җирлек башлыгы.

2016 елда Татар Әйшәсендә һәм Коркачыкта юлларга ас-
фальт түшәгәннәр. Һәр авылда 20шәр «акыллы» яктылык-
диодлы лампочкалар куйганнар, алар яктылык дәрәҗәсенә 
карап, үзләре сүнәләр һәм кабыналар икән. Узган елда Кор-
качыкта участковый йорты салынган. 

Җирлектә 1300 кеше теркәлгән. Теркәлмәгән, ләкин ел 
әйләнәсе яисә җәй буе торучылар шуның кадәр үк дияргә 
була. Иске Казан авыл җирлеге составына керүче авыллар-
ны даими яшәү урыны итеп сайлап күченүчеләр ел саен 
10–12 кешегә арта бара, ди, Гөлнара Равилевна, аларның 
һәрберсен беләм, дип ышандырды.

Беренче елларда үзара салым акчасына авыл зиратла-
рын тәртипкә китергәннәр, челтәр койма тотканнар, юлы-
на вак таш җәйгәннәр. Әлбәттә, эшлисе эшләр дә әле бай-
так. Җирлектә программаның дәвам иттереләчәгенә исәп 
тоталар, һәм шулай ук якын киләчәктә Коркачыкта башлан-
гыч мәктәп һәм балалар бакчасы бинасы пәйда булыр, дип 
өметләнәләр. 

Иске Казан авыл җирлегенең кунакчыл башлыгы Гөлнара Закирова.Остадан эксклюзив бүләк.

Ә менә чана – Яңа ел өстәлен бизәү элементы буларак эшләнгән,  
хәтта шампан шәрабе өчен урын да уеп ясалган.

ҖИРЛЕ ҮЗЕНЧӘЛЕКТУГАН ТӨБӘК

ЗӘЙ форматы
ЗӘЙ ШӘҺӘРЕНӘ ЯКЫНЛАШАБЫЗ. ПРИЦЕПЛАРЫНА ӨЕП ТАМЫРАЗЫК ТӨЯЛГӘН 
«КАМАЗ»ЛАР ТӨРКЕМЕ ҖИРЛЕ ШИКӘР ЗАВОДЫНА ЮЛ ТОТА. ПРЕДПРИЯТИЕ 
ҮЗЕНЕҢ ТӘЭМИНАТЧЫЛАРЫННАН КӨН САЕН 18 МЕҢ ТОННАГА ЯКЫН ЧИМАЛ 
КАБУЛ ИТӘ. АЛАР АРАСЫНДА, РЕСПУБЛИКАНЫҢ ЯКЫНДАГЫ ҖИДЕ РАЙОНЫ 
ХУҖАЛЫКЛАРЫННАН ТЫШ, БАШКОРТОСТАН ҺӘМ ОРЕНБУРГ ЯКЛАРЫННАН 
ДА КАЙБЕР АВЫЛ ХУҖАЛЫГЫ ПРЕДПРИЯТИЕЛӘРЕ БАР.

Надил ГЫЙМАДЕТДИНОВ тексты.
Андрей ТИТОВ фотолары.

Әлбәттә, заводка тапшырылган чималның 
төп өлеше Зәйнең үзенә туры килә, алар 
өчен шикәр чөгендере чынлап торып «фир-
ма культурасы»на әверелгән инде. 2016 елда 

гына да районның чөгендер үстерүчеләре аны 12 мең 
гектарда җитештергәннәр һәм, 147 мең тонна аш-
лык суктырган игенче-коллегаларының башлангычы-
на кушылып (биредә кырларның Татарстанда иң юга-
ры уңышы – гектарыннан 37 центнер ашлык алын-
ган), республикада татлы тамыразыкның 500 мең 
тоннадан торган рекордлы күләмен җыеп алганнар. 
Шул ук вакытта шикәр чөгендере плантацияләренең 
уртача уңдырышлылыгы гектарыннан 420 центнер 
тәшкил иткән.

Җитештерүгә масштаблы техник һәм технологик модернизация үткәрелү «Зәй 
шикәре» чыгара торган продукциянең күләмен шактыйга арттырырга мөмкинчелек 
биргән.

ТАТЛЫ ТАМЫРЫНА КАРАП
Илнең шикәр сәнәгатендә иң яхшы биш предприя-
тие исәбенә кергән «Зәй шикәре» узып баручы елда 
шикәр кайнату сезонын 11 августта ачкан һәм инде 1 
ноябрьгә яңа уңыштан 84,4 мең тонна татлы продук-
ция эшләп чыгарган.

Соңгы өч елда, предприятие милекчесенең 1,2 мил-
лиард сумнан артыграк күләмдәге инвестицияләре 
хисабына заводта җитештерүгә киң күләмле тех-
ник һәм технологик модернизация үткәрелгән, һәм бу 
тәүлек әйләнәсендә чимал эшкәртүнең күләмен сизе-
лерлек арттырырга һәм экологиягә тискәре йогынты-
ны киметергә мөмкинлек биргән. Узган ел биредә аена 
330 тонна прессланган шикәр (рафинад) җитештерү 
егәрлегенә ия цех ачылган. Ә күптән түгел завод, 
Россия азык-төлек тармагы предприятиеләре ара-
сында беренче булып, сакчыл җитештерү система-
сы инс трументларыннан уңышлы файдаланганы өчен, 
«Toyota Engineering Corporation» компаниясенең бронза 
дәрәҗәсе билгесен алган.

– Барлык яңалыкларны кертү нәтиҗәсендә, без бүген 
тәүлегенә 7700 тонна шикәр чөгендере турыйбыз 
(2012 елда бу күрсәткеч 6700 тонна булган. – Авт.), – 
дип сөйли «Зәй шикәре» ААҖ генераль директорының 
җитештерүне үстерү һәм автоматлаштыру буенча 
урынбасары Александр Цветков. – 2016 елда 1,1 милли-
он тонна чимал эшкәртү рекордын узарга һәм 150 тон-
на шикәр комы җитештерергә ниятлибез. Шул ук ва-
кытта бу безнең өчен чик түгел. Эшкәртү күләмен та-
гын да арттырырга әлегә киптерү бүлеге мөмкинлек 
бирми, бүгенге көнгә ул үзе аша тәүлегенә 1200 тонна 
гына шикәр үткәрә ала. 

Әмма озакламый бу проблема да үткәннәрдә калыр 
кебек. ТР Авыл хуҗалыгы һәм азык-төлек министрлыгы 
белдерүенчә, алдагы ике елда милек иясе предприя-
тиене үзгәртеп коруга тагын 800 миллион сум тотар-
га уйлый. Әлегә Зәй шикәр ясаучылары җитештерү 
сезонын җитди рәвештә декабрь уртасында ябарга 
җыеналар. Хәтта бу планнар чынга ашмаган очракта 
да, заводның югалтулары элеккечә зур булмаска тиеш: 
узган елдан биредә актив вентиляция системасы кул-
ланыла, ул чималның саклану вакытын арттырырга 

2016 елда гына да районның чөгендер 
үстерүчеләре аны 12 мең гектарда 
җитештергәннәр һәм, 147 мең 
тонна ашлык суктырган игенче-
коллегаларының башлангычына кушы-
лып (биредә кырларның Татарстанда 
иң югары уңышы – гектарыннан 37 
центнер ашлык алынган), республи-
када татлы тамыразыкның 500 мең 
тоннадан торган рекордлы күләмен 
җыеп алганнар. Шул ук вакытта 
шикәр чөгендере плантацияләренең 
уртача уңдырышлылыгы гектарын-
нан 420 центнер тәшкил иткән.

һәм чөгендер эшкәртү сезонын гыйнварга кадәр озай-
тырга мөмкинлек бирә.

БАШКАРГАН ЭШ МӘГЪНӘЛЕ
Зәй якларында нәтиҗәле хезмәтләре белән игенчеләр 
һәм шикәр ясаучылар гына аерылып тормый. Район ның 
аграр өлкәсе тулысынча табышлы тармакка әверелеп 
килә: гомумән алганда, авыл хуҗалыгы пред приятие-
ләренең рентабельлеге 30%ка җиткән.

Сәнәгать секторы ышанычлы үсештә, «Генера-
цияләүче компания» ААҖнең Зәй ГРЭСЫ филиалы, 
«Мефро уилз Руссиа Завод Заинск» ҖЧҖ, «Завод Тех-
но» ҖЧҖ, «ТатЭК» ҖЧҖ һ.б. компанияләр билгеләнгән 
планнарын уңышлы үти.

Муниципаль берәмлек икътисадына район терри-
ториясендә эшләүче нефтьчеләр саллы өле шен кертә. 
Бүгенге көндә алар Татарстан «кара алтын» ының 6 
процентын чыгара.

Булачак «Заман» сәнәгать мәйданчыгында да эш 
кайный. 27 гектар мәйданны биләгән технополис 
территориясендә беренче дүрт резидент тарафын-
нан элеватор, сөт һәм май экстрациясе заводы, һәм шу-
лай ук терлек чалу цехы төзү каралган. Шул ук вакыт-
та беренче чиратта 69 мең тонна күләмендәге төрле 

«2016 елда 1,1 миллион тонна чимал эшкәртергә һәм 150 тонна шикәр комы 
җитештерергә ниятлибез», – дип, планнары белән уртаклашты «Зәй шикәре» 
директоры урынбасары Александр Цветков.

Район хакимиятләре төзелеп килүче «Заман» сәнәгать паркына да  
зур өметләр баглыйлар.

ҖИРЛЕ ҮЗЕНЧӘЛЕКТУГАН ТӨБӘК

Соңгы өч елда гына да президент про-
граммалары кысаларында авыллардагы 
30 гаилә үзләренең торак шартларын 
яхшырткан, урыннарда өч модульле 
ФАП ачылган. Моннан тыш, өч яңа клуб 
төзелгән, ике мәдәният йорты капиталь 
яңартылган, 21 километрлы суүткәргеч 
сузылган, 23 километр юл ремонтлан-
ган һәм төзелгән, Түбән Биш һәм Югары 
Шепкә авылларында авыл советы бина-
ларына икенче яшьлек бүләк ителгән. 
2017 елга Александровская Слобода һәм 
Новоспасск авылларындагы авыл советы 
биналарына капиталь ремонт ясау 
каралган, ә Аксар авылы, гомумән, авыл 
«мэриясе»нең яңа бинасына ия булачак.

агрокультураларны кабул итү, саклау, чистарту һәм 
киптерүгә исәпләнгән элеваторны яңа уңыш кабул 
итү өчен тулысынча эшләтеп җибәрү күздә тотыла. 
Җитештерүнең планлы күләмнәренә сәнәгать паркы 
2021 елга чыгарга тиеш. 

Бу елның 15 октябрендә Зәйдә районның инвестици-
он җәлеп итүчәнлеген сизелерлек арттырырга тиеш-
ле күренекле бер вакыйга булган – шәһәрдә Татарстан 
Республикасы Президенты Рөстәм Миңнеханов катна-
шында Алнаш–Бөгелмә тимер юлы аркылы күпер юлы 
ачылган. 

– Зәйнең тарихи үзәген аның заманча яңа өлеше 
белән тоташтырган бу күпер киләчәктә безнең 
икътисадның локомотивы булыр, дип ышанам, – дип 
ассызыклый Зәй районы башлыгы Рәзиф Кәримов. – 
Шәһәр һәм районның барлык кешеләре исеменнән 
Рөстәм Миңнехеновка бу уникаль объект өчен тагын 
бер кат рәхмәт белдерәм.

8 октябрь көнне Зәйдә Алнаш–Бөгелмә тимер юлы аркылы күпер юлы ачылган.

«Безнең бурыч – Зәй районын кешеләргә эшләү һәм яшәү өчен чын-чынлап уңайлы 
итү», – ди Зәй районы башлыгы Рәзиф Кәримов. 

Белгечлеге буенча электромеханик булган Владимир Савельев инде өченче ел 
брусчатка җитештерү белән шөгыльләнә.

Үз канаты астына алты торак 
пункт ны берләштергән Бигеш авыл 
җирлеге халкын чиста, тәртипле урам-
нар да сөендерә, соңгы елларда аларда 
юлларны ремонтлауга дәүләт акча-
лары да, авыл халкының үз акчалары да, 
хәйриячеләрнең кертемнәре дә тотыла. 
Әйтик, быел, үзара салым програм-
масы кысаларында, авыллар эчендәге 
юлларны тәртипкә китерүгә 500 мең 
сумнан артыграк акча кертелгән, ә спон-
сорлар акчасына Югары Лоҗының бер 
урамына 400 метр бетон түшәлгән.

БУЛДЫКЛЫ ЕГЕТ
Районда кече һәм урта эшкуарлыкка аерым өметләр 
баглыйлар. Бүген бу өлкәдә икътисадый актив 
гражданнарның 20 проценты эш белән мәшгуль, 
алар муниципаль берәмлекнең берләштерелгән 
бюджетының биштән бер өлешен тәшкил итә.

Владимир Савельев – белгечлеге буенча электроме-
ханик, эшкуарлык белән, үзе эшләгән завод ябылган-
нан соң, 2014 елда шөгыльләнә башлаган. 

– Гаиләне туйдырырга кирәк иде, балаларны 
үстерергә, шуңа әллә ни сайлап торырлыгым булма-
ды, – дип искә ала эшкуар үзе. – Дусларым брусчатка 
җитештерүгә игътибар итәргә киңәш бирде. «Курык-
ма! Син үҗәт, үз дигәнеңә ирешерсең!» – диделәр.

Ул чакта Зәйдә бик азлар гына брусчатка белән 
шөгыльләнгән. Бүген дә тирә-якта Владимир 
Васильевичның көндәшләре юк диярлек. Мондый 
хәлне ул бик гади итеп аңлата – бу эш бик җентекләп 
эшләүне таләп итә, арзан да түгел. Биш кеше эшли 
торган цехтагы бөтен җиһазларны диярлек эшкуар үз 
куллары белән эшләгән. Бүгенге көндә Савельев 11 
исемдәге продукция чыгара һәм аларны, нигездә, Зәй 
районында сата да. Күптән түгел эшкуар Татарстан 
Республикасы Дәүләт заказы агентлыгының Биржа 
мәйданчыгында теркәлгән һәм әлеге сервис аша озак-
ламый сатуның яңа базарларына чыгарга өметләнә.

Зәй фермерларының да эшләре гөрләп бара, район-
ның 87 фермер хуҗалыгы хәзер сөрү җир ләренең 8 
мең  гектар мәйданын эшкәртә. Бер Югары Пәнәче 
авыл җирлегендә генә дә – андагы биш торак пункт-
та 800дән аз гына артыграк кеше яши – бүген 9 кресть-
ян-фермерлык хуҗалыгы исәпләнә. Алар арасында, 
мәсәлән, Фәнис Миңнеханов байтактан инде кошчылык 
белән шөгыльләнә икән. Быел ул үзенең гаилә ферма-
сында халыкка 30 мең тавык, шуның кадәр үк үрдәк-
мулард һәм 8 мең каз бәбкәсе саткан. Элекке механи-
затор фермерлык эшендә инде 14 нче ел. Хуҗалыкта 
аңа абыйсының гаиләсе һәм дүрт ялланган эшче булы-
ша.

– Башта ит терлеге үстерү белән шөгыльләндем, – 
дип сөйли ул, сүз уңаеннан буржуйка-мичләр белән 
җылытыла торган кош лапасларын күрсәтә-күрсәтә. 
– Аннары йорт кошлары үрчетүгә күчтем, чөнки бу 
отышлырак һәм тизрәк табыш китерә. Үзләрен тоту 

өчен аерым шартлар таләп итми, иң мөһиме – вакы-
тында ашатырга-эчертергә генә онытма. Билгеле, күп 
ашыйлар инде. Фураж ашлыгын гына да елына 150 
тонна ашатабыз.

Миңнеханов кошларының рационында шулай ук ку-
куруз, йорт комбиазыгына куша торган көнбагыш 
мае һәм түп тә бар. Алары инде үскән кошлар өчен. 
Ә кечкенәләрен фермер завод комбиазыклары белән 
сыйлый. Анысы да озакка түгел.

– Соңгы 2–3 елда районның социаль-икътисадый 
үсеше күрсәткечләренең күпчелеге сизелерлек ях-
шырды, – дип билгеләп үтә район башлыгы Рәзиф 
Кәримов. – Төяп-озатылган продукция буенча без ыша-
нычлы рәвештә республиканың иң яхшы муниципали-
тетлары унлыгына керәбез, җан башына уртача айлык 
керемнәр арта. Безнең өчен бу – бик мөһим күрсәткеч. 

50 урынлы яңа клуб Түбән Лоҗы авылының иң күркәм урыннарының берсенә 
әйләнгән.

Соңгы өч елда президент программалары кысаларында авыллардагы 30 гаилә 
үзләренең торак шартларын яхшырткан.

Быелның җәендә Зәй-2 микрорайонында республикада беренче эксперименталь 
модульле табиб амбулаториясе ачылган. Яңа дәваханә стандарт ФАПтан дүрт  
тапкырга зуррак.

ҖИРЛЕ ҮЗЕНЧӘЛЕКТУГАН ТӨБӘК

Безнең бурыч – ирешелгәннәрне, эшләнгәнне саклап 
калу, Зәй районын кешеләргә эшләү һәм яшәү өчен 
чын-чынлап уңайлы итү. 

ПРОГРАММАЛАР ФАЙДАСЫ
Район үсеше өчен президент программалары зур ярдәм 
булып тора, шуларга бәйле рәвештә торак пробле-
малары хәл ителә, авыллар актив үсә. Соңгы өч елда 
гына да әлеге программалар ярдәмендә авылларда-
гы 30 гаилә үзләренең торак шартларын яхшырткан, 
урыннарда өч модульле ФАП ачылган. Моннан тыш, 
өч яңа клуб төзелгән, ике мәдәният йорты капиталь 
яңартылган, 21 километрлы суүткәргеч сузылган, 23 
километр юл ремонтланган һәм төзелгән, Түбән Биш 
һәм Югары Шепкә авылларында авыл советы бинала-
рына икенче яшьлек бүләк ителгән. 2017 елга Алек-
сандровская Слобода һәм Новоспасск авылларындагы 
авыл советы биналарына капиталь ремонт ясау карал-
ган, ә Аксар авылы, гомумән, авыл «мэриясе»нең яңа 
бинасына ия булачак.

Зур булмаган Түбән Лоҗы авылы кешеләренең дә 
сөенече зур: май аенда биредә 50 урынлы клуб ачыл-
ган һәм ул шунда ук авылдагы күркәм урыннарның 
берсенә әверелгән.

– Яңа мәдәният учагына без бик мохтаҗ идек инде, 
– ди Бигеш авыл җирлеге башлыгы Илгиз Вәлиев. – 
Иске агач клуб 1986 елда ук төзелгән. Бинаның стена-
лары шул дәрәҗәдә череп беткән, бернинди электр 
җылыткычлары ярдәм итәрлек түгел, кышын анда өс 
киемнәрен салмыйча гына йөрделәр. Шулай булгач, ка-
питаль ремонт ясауның мәгънәсе булмаячак, ул яңа 
төзелештән арзанракка төшмәячәк иде.

Түбән Лоҗыда мәдәният үзәге төзүгә (анда 
китапханәгә дә урын табылган) республика бюджеты 
5,4 миллион сум акча бүлеп биргән. Тагын бер миллион 
сумга якын акча район казнасында табылган. Ул акча 
клубның тирә-юнен матурлауга һәм сәхнә киемнәре 
тегүгә тотылган.

Мондагы халык якты, уңайлы, ә иң мөһиме – җылы 
президент бүләгенең туган авылларында мәдәни тор-

мышны тагын да җанландырып җибәрәчәгенә, аны ту-
лырак, эчтәлеклерәк итәчәгенә өметләнә. Дөресен 
әйткәндә, Түбән Лоҗы халкы иске клубта да боегып 
утырмаган. Биредә халыкның төрле төркемнәре өчен 
музыкаль-тематик кичәләр үткәрелгән, концертлар, 
спектакльләр куелган. Бөтен чаралар тулы аншлаг 
белән үткән, кечкенә залда тамашачыларга утыру 
түгел, басып торырга да урын җитми торган булган. Бу 
аңлашыла да, чөнки ике авылга бер клуб бит ул – Юга-
ры Лоҗыда мәдәният учагы ун ел элек үк сүнгән инде.

– Иске мәдәният йорты да буш тормады, ә яңасы 
халык арасында тагын да популяррак, – ди клуб 
мөдире Энҗүдә Исламова. – Мондый кирәкле һәм 
мөһим программа өчен республика җитәкчелегенә 
рәхмәт. Бу бит безнең өчен уңайлы клуб кына түгел, 
авылның киләчәккә ышаныч тудыручы заманчалык 
символы да. Кешеләр монда фотога төшәргә килә, 
җәй буе клуб яны балалар лагере эшләде. «Күбәләк» 
балалар фольклор ансамбле төзедек, тугыз төрле 
клуб берләшмәсе эшли. Җомга көннәрдә өлкән 
яшьтәге апалар өчен ислам дәресләре алып барыла. 

Агымдагы елда Зәйнең үзендә соци-
аль ипотека программасы буенча 24 
фатирлы йорт төзелгән, алардан алты 
фатир ятим балаларга тәгаенләнгән. 
Ел ахырына район үзәгендә тагын бер 
күпфатирлы социаль торак төзелеше 
төгәлләнәчәк. Параллель рәвештә 
биредә күпфатирлы 13 йорт капиталь 
яңартылган, яңа участок ветеринария 
пункты ачылган, Р.Ш.Фәрдиев исемендәге 
паркның икенче чираты танып бул-
мастай итеп үзгәртелгән, «Энергия» 
стадионына реконструкцияләүнең 
икенче этабы үткәрелгән, районның 
«Энергетик» мәдәният сараенда 
киң колачлы ремонт башланган.

«Безгә яңа клуб бик кирәк иде», – ди Бигеш авыл җирлеге башлыгы Илгиз 
Вәлиев.

Түбән Лоҗы мәдәният йорты мөдире Энҗүдә Исламова һәм  
баянчы Әүхәди Фатыйхов.

ТР мәдәният министры ачылышыбызга музыкаль ап-
паратура бүләк итте.

Әмма Карман авылыннан виртуоз баянчы Әүхәди Фа-
тыйховны заманча техника алыштыра аламы соң? Му-
зыка белеме булмаса да, пенсионер гармунда искит-
кеч матур уйный. Өстәвенә әле җырлар да яза, аның 
20 җыры бар инде. Шуңа күрә авылда Әүхәди агага 
ихтыяҗ һәрвакыт зур.

Үз канаты астына алты торак пунктны берләштергән 
Бигеш авыл җирлеге халкын чиста, тәртипле урам-
нар да сөендерә, соңгы елларда аларда юлларны ре-
монтлауга дәүләт акчалары да, авыл халкының үз ак-
чалары да, хәйриячеләрнең кертемнәре дә тотыла. 
Әйтик, быел, үзара салым программасы кысаларын-
да, авыллар эчендәге юлларны тәртипкә китерүгә 500 
мең сумнан артыграк акча кертелгән, ә спонсорлар ак-
часына Югары Лоҗының бер урамына 400 метр бетон 
түшәлгән.

Зәй үзе дә елдан-ел үзгәрә. Агымдагы елда, мәсәлән, 
социаль ипотека программасы буенча шәһәрдә 24 фа-
тирлы йорт төзелгән, алардан алты фатир ятим ба-

лаларга тәгаенләнгән. Ел ахырына район үзәгендә 
тагын бер күпфатирлы социаль торак төзелеше тө-
гәлләнәчәк. Параллель рәвештә биредә күпфатирлы 
13 йорт капиталь яңартылган, яңа участок ветерина-
рия пункты ачылган, Р.Ш.Фәрдиев исемендәге паркның 
икенче чираты танып булмастай итеп үзгәртелгән, 
«Энергия» стадионына реконструкцияләүнең икенче 
этабы үткәрелгән, районның «Энергетик» мәдәният са-
раенда киң колачлы ремонт башланган.

Июнь ахырында Зәй-2 микрорайонында эшли баш-
лаган республикадагы беренче эксперименталь мо-
дульле табиб амбулаториясе турында аерым әйтергә 
кирәк. Заманча медицина җиһазлары белән тулы-
сынча комплектлаштырылган кызгылт-сары һәм 
көрәнсу төсләрдәге, тышкы ягыннан гадәти ФАПны 
хәтерләткән бу бина балалар бакчасы һәм мәктәпкә 
якын гына урнашкан. Чынлыкта ул барлыгы 7 меңнән 
артык халык яшәгән торак пунктларга хезмәт 
күрсәтүгә исәпләнгән өр-яңа уникаль проект. Стан-
дарт фельдшер-акушерлык пунктларыннан ул бик күп 
яклары белән аерылып тора. Шул исәптән, мәйданы 
белән дә: яңа дәваханә стандарт ФАПлардан дүрт тап-
кырга иркенрәк һәм 200 квадрат метрга якын файда-
лы мәйданга ия. Моннан тыш, дәваханәның су үткәрү 
һәм канализация челтәре районның үзенчәлекле 
климат шартларын искә алып төзелгән. Бина физик 
мөмкинлекләре чикле кешеләр өчен пандус һәм сани-
тар бүлмә белән, һәм шулай ук тавышлы хәбәр бирүче 
янгын-сак сигнализациясе белән җиһазландырылган. 
Ихтыяҗ булганда, халыкка ярдәмгә тәртип сакчылары 
да оператив рәвештә килеп җитә ала: сентябрь аен-
да амбулаториядән берничә метр ераклыкта гына по-
лиция участковые өчен районда дүртенче админи-
стратив-торак комплексы ачылган. Ул җирле бюджет 
хисабына төзелгән. Һәм, әлбәттә инде, зәйлеләрнең 
үз микрорайоннарын, ишегалларын үстерү эшендә 
елдан-ел активлаша баруы турында әйтергә кирәк. 
Соңгы вакытта шәһәр тормышында алты территориаль 
иҗтимагый үзидарә советы көннән-көн әһәмиятлерәк 
роль уйный, алар ярдәмендә шәһәр кешеләре – 
территорияләрне тәртипкә китерүдән башлап, 
мәдәни чараларны оештыруга кадәр – байтак мөһим 
мәсьәләләрне хәл итә.

Соңгы вакытларда ТИҮләр шәһәр тормышында торган саен күбрәк роль уйный 
баралар. Фотода: «Мирный» ТИҮ җитәкчесе Мария Гарәпшина.

Р.Ш.Фәрдиев исемендәге парк яңартылганнан соң шәһәрнең  
визит карточкасына әверелгән.

Зәй шәһәре елдан-ел шәһәрлеләр өчен уңайлылана бара.

ЭКСПЕРТИЗА КАНУН ЯҢАЛЫКЛАРЫ

«ТАТАРСТАНДА ҖИРЛЕ 
ҮЗИДАРӘ» ЖУРНАЛЫ 
РЕДАКЦИЯСЕ МУНИ-
ЦИПАЛЬ ХАКИМИЯТ 
ӨЧЕН ИҢ ӘҺӘМИЯТЛЕ 
ЯҢА ЗАКОННАРГА 
ҺӘМ НОРМАТИВ АКТ-
ЛАРГА, ШУЛАЙ УК 
ФЕДЕРАЛЬ ҺӘМ РЕСПУ-
БЛИКА ЗАКОННАРЫНА 
КЕРТЕЛГӘН СОҢГЫ 
ҮЗГӘРЕШЛӘРГӘ КҮЗӘТҮ 
ЯСЫЙ.

РФ Хөкүмәтенең «Иң яхшы муници-
паль тәҗрибә» Бөтенроссия конкурсы 
турында» 2016 елның 18 августындагы 
815 номерлы карары.

«Иң яхшы муниципаль тәҗрибә» Бөтенроссия 
конкурсы турында нигезләмә расланды, ул 
«Россиянең иң төзек шәһәр (авыл) җирлеге» 
исеменә үткәрелеп килгән бәйгене алмаштыра-
чак.

Конкурста шәһәр округлары (шәһәр эче 
бүленеше булган шәһәр округлары), шәһәр һәм 
авыл җирлекләре катнаша ала.

Барлыгы 3 номинация булыр, дип көтелә: шәһәр 
төзелеше сәясәте, халык яшәеше өчен уңай мо-
хит тәэмин итү һәм торак-коммуналь хуҗалыкны 
үстерү; муниципаль икътисад сәясәте һәм муни-
ципаль финанслар белән идарә итү; муниципали-
тетлар халкы белән нәтиҗәле «кире элемтә»ләр 
булдыру, территориаль иҗтимагый җирле 
үзидарәне үстерү һәм гражданнарны җирле 
үзидарәне бүтән рәвешләрдә башкаруга (башка-
руда катнашуга) җәлеп итү.

Конкурсның төбәк этабы һәр регионда иң яхшы 
муниципаль тәҗрибә үрнәкләрен ачыклау һәм 
сайлап алу максатларында регионнарның хо-
кукый актларына нигезләнеп үткәреләчәк, 
җиңүчеләр федераль этапка тәкъдим ителәчәк.

Муниципалитетлар конкурста катнашуга га-
ризаларны 20 июльгә кадәр федераль конкурс 
комиссиясенә тапшырырга тиешләр. Акчала-
та премиянең күләме конкурста җиңүчеләргә 
премияләр бирү өчен федераль бюджетта карал-
ган акчаларны бүлү юлы белән билгеләнә. Карар 
2016 елның 1 ноябреннән үз көченә керде.

РФ Икътисадый үсеш министрлыгының 
«Муниципаль берәмлекләрне терри-
ториаль планлаштыру документлары 
проектларын килештерү тәртибен, 
территориаль планлаштыру документ-
лары проектларын килештергәндә 
килештерү комиссиясенең составын 
һәм эш тәртибен раслау турында» 2016 
елның 21 июлендәге 460 номерлы бое-
рыгы.

Муниципаль берәмлекләрне территори-
аль планлаштыру документлары проект-
ларын килештерүнең яңа тәртибе мондый 
документларның проектларын федераль баш-
карма хакимият органнары белән килештерү 
кагыйдәләрен билгели. Шулай ук килештерү 
комиссиясенең составы һәм эш тәртибе карала.

Территориаль планлаштыру документы проек-
тын килештерү срогы федераль башкарма хаки-
мият органнарына хәбәр килгән көннән башлап 
исәпләнә башлый һәм 3 айдан артык була алмый.

Проектны килештерү нәтиҗәләре бәяләмә 
рәвешендә рәсмиләштерелә. Бәяләмәләр тер-
риториаль планлаштыру документын әзерләргә 
вәкаләте булган органга почта элемтәсе аша һәм 
электрон рәвештә җибәрелә һәм Территориаль 
планлаштыруның федераль дәүләт мәгълүмат 
системасына (ФГИС ТП) кертелә. Бәяләмәдә я 
тәкъдим ителгән проект белән килешү турында, 
я аның белән килешмәү хакында нигезләмәләр 
булырга мөмкин. Соңгы очракта шул карар-
ларны кабул итү өчен нигез булган дәлилләр 
күрсәтелергә тиеш.

Әгәр билгеләнгән вакыт эчендә вәкаләтле ор-

ганга федераль хакимиятнең башкарма органна-
ры бәяләмәсе килмәсә, территориаль планлаш-
тыру документы проекты килешенгән дип сана-
ла.

Муниципаль берәмлекләрне территори-
аль планлаштыру документлары проектларын 
килештерүнең элекке тәртибе үз көчен югалт-
кан, дип танылды.

РФ Хөкүмәтенең «Дәүләт контроле 
(күзәтчелеге) органнарының һәм 
муниципаль контроль органнарының 
юридик затларга һәм шәхси эшку-
арларга план буенча тикшерүләр 
үткәрүнең еллык планнарын әзерләү 
кагыйдәләренә үзгәрешләр кертү 
хакында» 2016 елның 9 сентябрендәге 
892 номерлы карары.

Юридик затларны һәм шәхси эшкуарларны 
(алга таба – ШЭ) тикшерүнең еллык планына 
үзгәрешләр кертү рөхсәт ителгән очракларның 
исемлеге киңәйтелде. Дәүләт контроле 
(күзәтчелеге) органнарының һәм муниципаль 
контроль органнарының юридик затларга һәм 
ШЭга план буенча тикшерүләр үткәрүнең еллык 
планнарын әзерләү кагыйдәләренә үзгәрешләр 
кертелде.

Юридик затларга һәм ШЭга план буен-
ча тикшерүләр үткәрүнең еллык планына 
үзгәрешләр кертү өчен нигезләрнең исемлеге 
төгәлләштерелде. Әйтик, тикшерү чарасын план-
нан төшереп калдыруның өстәмә очраклары кер-
телде. Аерым алганда, моның бер сәбәбе, физик 
затның ШЭ буларак эшчәнлеге туктатылу арка-
сында ШЭга тикшерү уздыру мөмкин булмаган-
га күрә, тикшерүне еллык планнан төшереп кал-
дыру булырга мөмкин. Шулай ук еллык план-
да күрсәтелгән юридик затның исеме, ШЭның 
фамилиясе, исеме, атасының исеме үзгәрүгә 
бәйле рәвештә юридик зат яки ШЭ турындагы 
белешмәләр үзгәрү дә моңа сәбәп була ала.

Еллык планга үзгәрешләр дәүләт яки муници-
паль контроль (күзәтчелек) органы карары белән 
кертелә, дип билгеләнгән. Кертелгән үзгәрешләр 
турында белешмәләр алар кертелгән көннән 
алып 3 эш көне эчендә заказлы почта хаты белән 
(җиткерелү турында хәбәр салу мөмкинлеге ка-
ралган) кәгазьдә (электрон рәвештәге күчермәсе 
салынып), яисә электрон имза куелган электрон 
документ рәвешендә тиешле прокуратура ор-
ганына җибәрелә. Алар шулай ук үзгәрешләр 
кертелгән көннән алып 5 эш көне эчендә Интер-
нет челтәрендәге рәсми сайтка урнаштырыла.

РФ Хөкүмәтенең «Әйләнә-тирә мохиткә 
тискәре йогынты ясаган өчен түләү 
ставкалары һәм өстәмә коэффи-
циентлар турында» 2016 елның 13 
сентябрендәге 913 номерлы карары.

Әйләнә-тирә мохиткә тискәре йогынты ясаган 
өчен түләү ставкалары билгеләнде. Алар зарар-
лы матдәләрне һавага чыгарган һәм ташлаган 
өчен – һәр пычраткыч матдәгә карап, шулай ук 
җитештерү һәм куллану калдыкларын урнаштыр-
ган өчен – аларның куркынычлык классына карап 
куелган.

Махсус саклана торган территорияләр һәм 
объектлар өчен түләү ставкалары «2» өстәмә 
коэффи циентын кулланып билгеләнә. 

2016 елның 1 гыйнварыннан әйләнә-тирә 
мохиткә тискәре йогынты ясаган өчен түләү 
күләмен исәпләп чыгаруның яңа тәртибе кертел-
де. Зарарлы матдәләрне һавага чыгарган, ташла-
ган һәм калдыкларны урнаштырган өчен түләү 
нормативлары урынына түләү ставкалары кул-
ланыла башлады. Хуҗалык итүче субъектлар 
әйләнә-тирә мохиткә тискәре йогынты ясауны 
киметү чараларын күрү чыгымнарына каралган 
түләүләрен киметә алалар. Шулай ук хуҗалык 
итүче субъектларны мондый чаралар үткәрү 
белән кызыксындыру максатларында ставкалар-
ны киметү коэффициентлары каралды.

РФ Хөкүмәтенең «Россиядә 
җитештерелгән товарларның, Рос-
сия затлары тарафыннан башка-
рыла торган эшләрнең, күрсәтелә 
торган хезмәтләрнең чит илләрдә 
чыгарыла торган товарларга, чит 
ил затлары тарафыннан башка-
рыла торган эшләргә, күрсәтелә 
торган хезмәтләргә карата 
өстенлеге турында» 2016 елның 16 
сентябрендәге 925 номерлы карары.

Юридик затларның аерым төрләре тарафыннан 
сату-алулар башкарылганда чит илнекеләргә ка-
раганда Россия товарларына, эш башкаруларына, 
хезмәт күрсәтүләренә өстенлек бирү таләбе ку-
елды. Бердәнбер товар китерүчедән (башкаручы-
дан, подрядчыдан) сатып алу очраклары моннан 
чыгарылма буларак каралды.

Үзебездә җитештерелгән товарлар китерү, 
Россия затлары тарафыннан эшләр башкару, 
хезмәтләр күрсәтү турында тәкъдимнәрне үз 
эченә алган сатып алуда катнашуга гаризалар-
ны бәя критерийлары буенча бәяләү һәм үзара 
чагыштыру күрсәтелгән гаризаларда тәкъдим 

ЭКСПЕРТИЗА КАНУН ЯҢАЛЫКЛАРЫ

ителгән шартнамә бәясен 15 процентка киметеп 
башкарыла. Шул ук вакытта шартнамә катнашу-
чы гаризада тәкъдим иткән бәягә төзелә.

Өстенлек бирү шартлары санап кителгән. Аның 
гамәлдә булмау очраклары күрсәтелгән. Карар 
2017 елның 1 гыйнварыннан үз көченә керә.

РФ Конституция Судының «Россия 
Федерациясе Граждан кодексының 
222 статьясындагы 4 пунктының 
Конституциягә туры килүен тикшерү 
турында бер төркем Дәүләт Думасы 
депутатлары запросын карауга 
кабул итүдән баш тарту хакында» 
2016 елның 27 сентябрендәге 1748-О 
номерлы билгеләмәсе.

РФ Конституция Суды үз белдеклеге белән 
төзелгән корылмаларны суд карарыннан баш-
ка җимерү тәртибен кертүдә хокук бозылмавын 
билгеләде. 2015 елның 1 сентябреннән җирле 
үзидарә органнары (алга таба – ҖҮИ органнары) 
кайбер очракларда үз белдеклеге белән төзелгән 
корылмаларны җимерү турында карар кабул итә 
алалар.

Мондый вәкаләт аларга РФ Граждан кодексына 
кабул ителгән төзәтмәләр белән бирелде. Моңа 
кадәр андый объектларны җимерүнең суд кара-
ры белән башкарылу мөмкинлеге генә каралган 
иде.

Әлеге төзәтмәләр РФ Конституция Судына га-
риза белән мөрәҗәгать итү өчен нигез булган. Га-
риза бирүчеләрнең фикеренчә, нигезләмәләрне 
практикада кулланганда, төрлечә аңлатып 
була. Әйтик, алар ҖҮИ органнарына элек суд 
җимерергә рөхсәт бирмәгән төзелмәләрне 
дә яңа кагыйдәләр буенча юкка чыгарырга 
мөмкинлек бирә.

Мондый исбатлауларны инкарь итеп, РФ Конс­
титуция Суды түбәндәгеләрне аңлата.

Әлеге нигезләмәләрдә ҖҮИ органнары тара-
фыннан күрсәтелгән карарларны кабул итү шарт-
лары беркетелгән. Бу рөхсәтсез корылма төзегән 
затка хәбәр ителүнең өстәмә гарантияләрен 
бирә. Аңа кабул ителгән карар турында хәбәр 
ителә һәм ул, бу гамәлгә карата ризасызлыгын 
белдерү юлын кулланып, судка мөрәҗәгать итә 
ала.

Җимерү эшләре теләсә кайсы очракта да шул 
турыда карар кабул ителгәч үк башкарылырга 
тиеш түгел (аңа шикаять бирү мөмкинлеге кал-
дырыла).

Нормаларда сүз бары тик аерым кишәрлек­
ләрдә урнашкан объектларны җимерү турын-

да гына бара. Бу мондый корылмаларның граж-
даннар яшәве өчен уңай мохитне киметүе, 
аларның гомеренә һәм сәламәтлегенә куркы-
ныч янавы, куркынычлык дәрәҗәсе югары булган 
объектларның эшләве өчен тоткарлыклар туды-
руы белән аңлатыла.

Корылмага хокукларның дәүләт теркәвен узган 
булуы, шикаять белдерелә торган төзәтмәләр үз 
көченә кергәнче аның төзелгән булуы кебек үк, 
шушы рәвешле җимерелә алуына киртә була ал-
мый

Элек суд тарафыннан җимерү инкарь ителгән 
төзелмәләргә килгәндә, ҖҮИ органының суд та-
рафыннан игътибарга алынмаган сәбәпләр һәм 
исбатлаулар буенча мондый карар кабул итүе 
асылда суд карарының мәҗбүри көче турын-
дагы таләпне узып эш итү дигәнне аңлата, бу 
исә Конституциядә каралган суд яклавына хо-
куклы булу шартына туры килми. Моның белән 
бергә, ҖҮИ органнарының үз белдеклеге белән 
төзелгән корылманы җимерү турындагы карар-
ны, әгәр ул элек судта тикшерелмәгән яңа шарт-
ларга нигезләнсә, кабул итү хокукы кала.

«Дәүләт ихтыяҗларын һәм муниципаль 
ихтыяҗларны тәэмин итү өчен товар-
лар, эшләр, хезмәт күрсәтүләрне сатып 
алу өлкәсендә контракт системасы 
турында» 2013 елның 5 апрелендәге 
44-ФЗ номерлы Федераль законның 
31 статьясындагы 1 өлешенең 9 пун-
ктын куллану хакында бәхәсләрне 
хәл итү белән бәйле эшләр буенча суд 
тәҗрибәсенә күзәтү (РФ Югары Суды 
Президиумы тарафыннан 2016 елның 
28 сентябрендә расланган).

Күзәтүдә контракт системасы турындагы За-
кон буенча сатып алуларда катнашучыларга ку-
ела торган бердәй таләпләрнең берсен – са-
тып алуда катнашучы белән заказчы арасында 
мәнфәгатьләр конфликты булмау – куллану буен-
ча аңлатмалар бирелә. Аерым бер эш материал­
лары мисалларына нигезләнеп шул исәптән 
түбәндәге нәтиҗәләр ясалган.

Сатып алуда катнашучының мондый таләпкә 
туры килүе турындагы декларация югары-
да әйтелеп үткән конфликтның булу­булмавы-
на бәйсез рәвештә тапшырылырга тиеш. Ул, РФ 
Граждан кодексының язма шартнамә турындагы 
нормасын исәпкә алып, язма рәвештә төзелгән 
булырга тиеш.

Ягъни аерым документта тиешле аңлатмалар 
булмау аукционда катнашу хокукын чикли  

ал­мый.­Мәсәлән,­катнашучы­электрон­
документларның­тиешле­графасында­тамга­
куйган­булса,­ул­декларациянең­язма­рәвеше­
таләпләрен­үтәгән,­дип­карала.
Шунысы­да­аңлатыла:­берүк­вакытта­са-

тып­алуларда­катнашулары­мәнфәгатьләр­кон-
фликты­барлыкка­килүен­дәлилли­торган­зат-
лар­даирәсе­законнан­чыгып­билгеләнә.­Ләкин­
мондый­конфликт­нормаларда­күрсәтелгән­
җитәкчеләр­арасында­гына­түгел,­ә­вәкаләтләре­
функциональ­йөкләмәләре­буенча­тиңдәш­булып,­
сатып­алу­процедурасына­һәм­аның­нәтиҗәсенә­
йогынты­ясау­мөмкинлеге­булган­вазыйфаи­затка­
(шул­исәптән­урынбасарга)­кагылышлы­да­булыр-
га­мөмкин.
Сатып­алуда­катнашучы­бу­таләпкә­гари-

за­биргән­көннән­башлап­җиңүче­билгеләнгән­
көнгә­кадәр­туры­килергә­тиеш.
Торгиларда­җиңүче­белән­заказчы­арасында­

төзелгән­контракт,­алар­арасында­мәнфәгатьләр­
конфликты­булса,­юридик­көчкә­ия­түгел.­Әгәр­
аны­төзегәннән­соң­товарлар­китерүченең­
(подрядчының,­башкаручының)­мәнфәгатьләр­
конфликты­булмау­турындагы­таләпкә­туры­
килмәве­һәм­әлеге­шартның­аңа­җиңүче­булыр-
га­ярдәм­итүе­ачыкланса,­заказчы­контрактны­
үтәүдән­баш­тартырга­хокуклы.

РФ Икътисадый үсеш министрлыгының 
«2013 елның 5 апрелендәге 44-ФЗ 
номерлы Федераль законның көче 
коммерцияле эшчәнлек башкарганда 
һәм керемнәр алганда дәүләт (муни-
ципаль) унитар предприятиеләренең 
сатып алуларына таралуы турында» 
2016 елның 17 августындагы Д28 
и-2158  номерлы хаты.
Сатып­алулар­турындагы­законнарга­үзгәре­

ш­­ләр­кертелде.­Контракт­системасы­турындагы­
Закон­нигезләмәләре­2017­елның­1­гыйнварын-
нан­башлап­дәүләт­унитар­предприя­тиеләренә­
(алга­таба­–­ДУП)­һәм­муниципаль­унитар­
предприятиеләренә­(алга­таба­–­МУП)­дә­кагыла.
Үзгәрешләр­дәүләт­органнарының­һәм­җирле­

үзидарә­органнарының­бюджет­акчалары­хиса-
бына­башкарыла­торган­сатып­алуларны­конку-
ренцияле­процедуралардан­читләтеп­үткәрү­бу-
енча­тискәре­тәҗрибәләрен­бетерү­өчен­кертел-
де.
ДУП­(МУП)­коммерция­эшчәнлеген­башкарган-

да­һәм­керемнәр­алганда­дәүләт­милкендә­яки­
муниципаль­милектә­булган­мөлкәттән­файда-
лана.­Моңа­бәйле­рәвештә­Россия­Икътисадый­

үсеш­министрлыгы­контракт­системасы­турын-
дагы­Законның­гамәлдә­булу­көченең­мондый­
предприятиеләрнең­сатып­алуларына­да­таралу-
ын­максатка­ярашлы­дип­саный.

Россия Төзелеш министрлыгының 
«ШТТ объектларын төзү өчен рөхсәт 
алуның зарур булуы турында» 2016 
елның 12 сентябрендәге 29543-ВЦ\03 
номерлы хаты.
Шәхси­торак­төзелеше­(алга­таба­–­ШТТ)­

объектлары­булып­бер­гаиләнең­яшәве­өчен­
билгеләнгән­иң­күбе­өч­катлы­аерым­торучы­то-
рак­йортлар­санала,­дип­хәбәр­ителә.
Капиталь­төзелеш­объектларын­төзү,­рекон­

струкцияләү­төзелешкә­бирелгән­рөхсәт­ниге­
зендә­башкарыла,­тик­моңа­РФ­Граждан­ко­
дексының­51­статьясында­каралган­очраклар­
керми.
ШТТ­объектын­төзү,­реконструкцияләү­максат-

ларында­йорт­салучы­төзелешкә­рөхсәт­бирү­ту-
рындагы­гаризаны­турыдан­туры­күпфункцияле­
үзәк­(КФҮ)­аша­федераль­хакимиятнең­
төзелешкә­рөхсәт­бирергә­вәкаләтле­башкарма­
органына,­РФ­субъектының­башкарма­хакимият­
органына­яки­җирле­үзидарә­органына­җибәрә.
Төзелешкә­рөхсәт­бирү­турында­карар­ка-

бул­итү­өчен­җир­кишәрлегенә­хокук­биргән­
документлар,­җир­кишәрлегенең­шәһәр­төзе­
леше­планы,­шулай­ук­җир­кишәрлеген­планла­
штыруның­ШТТ­объектын­урнаштыру­урыны­
күрсәтелгән­схемасы­таләп­ителә.­

«2016 елга Татарстан Республи-
касы бюджеты турында» ТР Зако-
нына үзгәрешләр кертү хакында» 
2016 елның 23 сентябрендәге 63-ТРЗ 
номерлы Татарстан Республикасы 
Законы.
2017­елга­Татарстан­Республикасы­бюдже­

тының­төп­характеристикалары­төгәлләш­
терелде.­Үзгәрешләрдә­каралганча,­2016­елга­Та-
тарстан­Республикасы­бюджеты­керемнәренең­
фаразлана­торган­гомуми­күләме­199,82­млрд­
сумга­кадәр,­бюджет­чыгымнарының­гомуми­
күләме­207,42­млрд­сумга­кадәр­арттырылды.­
Бюджет­кытлыгы­7,6­млрд­сум­тәшкил­итә.
Республика­эчке­дәүләт­бурычының­югары­чиге­

2017­елның­1­гыйнварына­1,98­млрд­сумга­киме-
телде­һәм­94,77­млрд­сум­тәшкил­итәчәк.
Гавами­норматив­йөкләмәләрне­үтәүгә­бирелә­

торган­бюджет­ассигнованиеләренең­гому-
ми­күләме­4,36­млн­сумга­киметелде.­ТР­Юл-

ЭКСПЕРТИЗА КАНУН ЯҢАЛЫКЛАРЫ

лар фондының бюджет ассигнованиеләре 
күләме 2,33 млрд сумга арттырылды һәм 14,53 
млрд сум тәшкил итәчәк. Федераль бюджет-
тан өстәмә рәвештә 1,75 млрд сум күләмендә 
бюджетара трансфертлар алынды. Мондый 
трансфертларның гомуми күләме якынча 24,15 
млрд сум тәшкил итә.

«Муниципаль хезмәт турында Татар-
стан Республикасы кодексына үзгә­
решләр кертү хакында» 2016 елның 29 
сентябрендәге 72­ТРЗ номерлы Татар-
стан Республикасы Законы.

Муниципаль хезмәт турында Татарстан Респу-
бликасы кодексы федераль законнарга туры ки-
терелде. Шулай итеп, муниципаль хезмәт вазый-
фаларын һәм дәүләт граждан хезмәте вазыйфа-
ларын биләү өчен кирәкле типик квалификация 
таләпләре исемлегенә әзерлек юнәлеше буенча 
эш стажы таләбе дә кертелде.

Вазыйфа бурычларын үтәү өчен кирәкле 
һөнәри белемнәр һәм күнекмәләр типик ква-
лификация таләпләреннән төшереп калдырыл-
ды. Белемнәргә һәм күнекмәләргә карата квали-
фикация таләпләре, муниципаль хезмәткәрнең 
һөнәри хезмәт эшчәнлеге өлкәсенә һәм төренә 
карап, аның вазыйфаи инструкциясе белән 
билгеләнә. Муниципаль хезмәткәрнең вазыйфаи 
инструкциясендә шулай ук белгечлеккә, әзерлек 
юнәлешенә карата квалификация таләпләре дә 
каралырга мөмкин.

Шул ук вакытта муниципаль хезмәтнең ти-
ешле вазыйфасының вазыйфаи бурычлары-
на җәмәгать тәртибен тәэмин итүдә катна-
шу кергән очракта, 2019 елның 1 гыйнварына 
кадәр муниципаль хокукый актларда муници-
паль хезмәт вазыйфаларының өлкән һәм (яисә) 
кече төркемнәре вазыйфаларын биләү өчен 
һөнәри белем дәрәҗәсенә карата квалификация 
таләпләре куелмый (урта гомуми белем булган 
очракта) дип каралырга мөмкин.

Муниципаль хезмәт белән бәйле чикләүләрнең 
исәбе киңәйтелде. Муниципаль хезмәт ва-
зыйфасын биләүгә дәгъвачы граждан, муни-
ципаль хезмәткәр һәркем файдалана алыр-
лык мәгълүматны, шулай ук аларны танырга 
мөмкинлек бирүче белешмәләрне урнаштырган 
сайтларның һәм (яисә) сайтлар сәхифәләренең 
адреслары турында белешмәләрне тапшыр-
масалар, муниципаль хезмәткә кабул ителми 
яисә анда эшләргә рөхсәт бирелми. Муниципаль 
хезмәткәрләр әлеге белешмәләрне ел саен 1 
апрельгә кадәр тапшыралар.

«Татарстан Республикасында җирле 
үзидарә турында» Татарстан Респу-
бликасы Законына үзгәрешләр 
кертү хакында» 2016 елның 29 
сентябрендәге 75­ТРЗ номерлы Татар-
стан Республикасы Законы.

Хокук бозуларны профилактикалау өлкәсендә 
Россия Федерациясендә хокук бозуларны про-
филактикалау системасы нигезләре турындагы 
Федераль законда каралган чараларны гамәлгә 
ашыруга җирле үзидарә органнарының хокукы 
федераль дәрәҗәдә беркетелгән.

Мондый хокукларга, аерым алганда, хокук бозу-
ларны профилактикалау өлкәсендә муниципаль 
хокукый актлар кабул итү, координацияләү ор-
ганнарын төзү, хокук бозулар кылуга китерә тор-
ган сәбәпләрне һәм шартларны бетерү буенча ча-
ралар күрү, хокук бозуларны профилактикалау-
да катнашучы затларның муниципаль берәмлек 
территориясендә үзара хезмәттәшлеген тәэмин 
итү, шулай ук хокук бозуларны кисәтүне профи-
лактик йогынты ясау рәвешләрендә башкару 
керә.

Җирле үзидарә турындагы ТР Законы федераль 
законнарга туры китерелде.

«Татарстан Республикасында 
күпфатирлы йортларда гомуми 
мөлкәткә капиталь ремонт ясауны 
оештыру турында» Татарстан Респу-
бликасы Законының 5 һәм 10 статья-
ларына һәм «Татарстан Республика-
сында күпфатирлы йортларда гомуми 
мөлкәткә капиталь ремонт ясауны 
оештыру турында» Татарстан Респу-
бликасы Законына үзгәрешләр кертү 
хакында» Татарстан Республикасы 
Законының 1 статьясына үзгәрешләр 
кертү турында» 2016 елның 3 
октябрендәге  77­ТРЗ номерлы Татар-
стан Республикасы Законы.

Махсус счетта тупланып бара торган капиталь 
ремонт фонды акчаларының сакланышын вакыт-
лыча ирекле акчаларны урнаштыру тәртибен 
беркетү юлы белән тәэмин итүнең хокукый 
нигезләре федераль дәрәҗәдә билгеләнгән. 
Күпфатирлы йортларда гомуми мөлкәткә ка-
питаль ремонтның төбәк программаларын 
гамәлгә ашыруның кыска сроклы планнарын 
төзү принцип лары беркетелгән. Төбәк операторы 
җитәкчесе вазыйфасына дәгъва итүчеләргә ка-
рата югары таләпләр куелган.

Күпфатирлы йортларда гомуми мөлкәткә капи-

таль ремонт ясауны оештыру турындагы Татар-
стан Республикасы Законы федераль законнарга 
туры китерелде.

Җирле үзидарә органнары капиталь ремонтның 
төбәк программаларын гамәлгә ашыруның кыска 
сроклы планнарын ТР Министрлар Кабинетының 
норматив хокукый актында каралган булса гына 
раслыйлар.

Төбәк программансын гамәлгә ашыруның кыс­
ка сроклы планнары төбәк операторы счетында-
гы, счетларындагы алдагы елда файдаланылмый 
калган акчаларны һәм агымдагы елда капиталь 
ремонт өчен кертемнәр керүнең фаразланган 
күләмен капиталь ремонт максатларына тоту 
һәм төбәк операторы счетында, счетларында ка-
питаль ремонт өчен акча җыелуның факттагы 
дәрәҗәсеннән чыгып, күпфатирлы йортларда го-
муми мөлкәткә капиталь ремонт буенча эшләр 
күләмен төгәлләштерүнең зарур булу принципла-
рыннан чыгып төзелә.

ТР Президентының «2017 елны Татар-
стан Республикасында Экология һәм 
җәмәгать урыннары елы дип игъ-
лан итү турында» 2016 елның 8 
октябрендәге ПУ-915 номерлы Указы.

Экология һәм әйләнә­тирә мохитне саклау, 
территорияләрне комплекслы үстерү һәм аларны 
төзекләндерү, халык өчен уңайлы шартлар бул-
дыру мәсьәләләренә җәмәгатьчелек игътибарын 
җәлеп итү максатларында 2017 ел Татарстан Ре-
спубликасында Экология һәм җәмәгать урынна-
ры елы дип игълан ителде.

Экология һәм җәмәгать урыннары елын уздыру 
буенча оештыру комитеты һәм төп чаралар пла-
ны киләсе өч ай эчендә ТР Министрлар Кабинеты 
тарафыннан расланачак.

Муниципаль берәмлекләргә, дәүләт органнары-
на, иҗтимагый берләшмәләргә һәм оешмаларга 
әлеге чараларны үткәрү эшен оештыру һәм алар-
да актив катнашу тәкъдимнәре бирелде.

ТР Министрлар Кабинетының «Муни-
ципаль милектәге җирләрдә яки җир 
кишәрлекләрендә, шулай ук дәүләт 
милке чикләнмәгән җирләрдә яки җир 
кишәрлекләрендә стационар булма-
ган сәүдә объектларын урнаштыру 
тәртибен раслау турында» 2016 елның 
13 августындагы 553 номерлы карары.

ТРнда стационар булмаган сәүдә объектла-
рын урнаштыруга төп таләпләр билгеләнә. Рас-
ланган Тәртипнең гамәлдә булу көче биналар, 

төзелмәләр һәм корылмалар эчендә урнаш-
кан стационар булмаган сәүдә объектлары-
на, күпсанлы халык катнаша торган бәйрәм, 
иҗтимагый­сәяси, мәдәни­массакүләм һәм 
спорт­массакүләм чараларда сәүдә хезмәте 
күрсәтү белән бәйле мөнәсәбәтләргә, шулай 
ук ярминкәләрдә товарлар сату белән бәйле 
мөнәсәбәтләргә таралмый.

Стационар булмаган сәүдә объектла-
рын муниципаль милектәге җирләрдә яки 
җир кишәрлекләрендә, шулай ук дәүләт 
милке чикләнмәгән җирләрдә яки җир 
кишәрлекләрендә урнаштыру җирле үзидарә 
органнары тарафыннан расланган схемага 
нигезләнеп башкарыла.

Мондый объектлар җирне арендалау 
шартнамәсенә яки стационар булмаган сәүдә 
объектын урнаштыру шартнамәсенә нигезләнеп 
урнаштырыла.

Объектны урнаштыруга шартнамәләр торгилар 
уздыру нәтиҗәләре буенча төзелә. Торгиларны 
уздыру тәртибен җирле үзидарә органнары бил-
гели.

Шартнамәләрне торгилар уздырмыйча гына 
төзү очраклары да билгеләнгән. Мәсәлән, объ-
ектны шул ук урында яңа срокка, аяк­киемнәрен 
төзәтү буенча хезмәт күрсәтү өчен, басма про-
дукцияне сату өчен һ.б.ш. урнаштырганда.

Шартнамә вәкаләтле ҖҮИ органы билгеләгән 
срокка, ләкин кимендә биш елга төзелә. Стацио-
нар булмаган сәүдә объектын урнаштырган өчен 
түләү алына. Түләү күләмен билгеләү тәртибе 
расланган.

Муниципаль берәмлектә Тәртип стационар бул-
маган сәүдә объектларын Тәртип билгеләнгәннән 
соң беренче тапкыр урнаштыру схемасын рас-
лау турында муниципаль норматив­хокукый акт 
законлы көченә кергән көннән соң кулланыр-
га тиеш. Карар федераль законнарда стационар 
булмаган сәүдә объектларын урнаштыру өчен 
урыннар бирү тәртибе билгеләнгәнче гамәлдә 
була.

ЭКСПЕРТИЗА СОРАУ-ҖАВАП

ТР Җир кодексының 34 статьясы 4 пунктының максималь күләмнән мәйданы артып киткән җир кишәрлекләренә 
гражданнар хокуклары барлыкка килгән йә күрсәтелгән гражданнар шәхси эшкуарлар яки крестьян (фермер) 
хуҗалыгы буларак дәүләт теркәвенә алынган көннән соң бер ел эчендә тартып алуга караган өлеше 2016 елның 17 мае-
на кадәр гамәлдә булды.

Ләкин, «Татарстан Республикасы Җир кодексына үзгәрешләр кертү турында» 2016 елның 7 маендагы 32-ТРЗ номерлы 
ТР Законында каралганча, күрсәтелгән нормалар үз көчләрен югалтты.

Шулай ук күрсәтелгән Закон нигезендә 3 пункт җир кишәрлекләренең иң чик күләмнәре җирле үзидарә органнары-
ның норматив хокукый актлары белән билгеләнүен бетерү өлешендә, эшчәнлекнең конкрет төрләре өчен җирләрне 
бүлеп бирү буенча җир кишәрлекләренең иң чик күләмнәрен һәм гражданнарга түләүсез файдалануга хезмәт иманасы 
итеп тапшырыла торган җир кишәрлекләренең максималь күләмен билгели торган 5–6 пунктлар үз көчләрен югалтты.

Шулай итеп, хәзерге вакытта максималь күләмнән артып киткән җир кишәрлекләрен тартып алу, шулай ук шәхси эш-
куар яки крестьян (фермер) хуҗалыгы буларак дәүләт теркәвенә куелу таләп ителми.

Әмма шуны билгеләп үтәргә кирәк: 34 статьяның күрсәтелгән нормаларын төшереп калдыру җир өлешләренең һәм 
җир өлешләре итеп бүлеп бирелгән җир кишәрлекләренең милекчеләрен аларны максатчан билгеләнеше буенча фай-
даланудан азат итми.

Шәхси ярдәмче хуҗалыкларга субсидияләр «Татарстан Республикасы территориясендә шәхси ярдәмче хуҗалыкларны 
үстерүгә дәүләт ярдәме турында» 2016 елның 12 гыйнварындагы 3-ТРЗ номерлы Татарстан Республикасы Законы 
нигезендә бүлеп бирелә, әлеге Закон белән 2016 елдан башлап авыл халкының эш белән тәэмин ителешен артты-
ру һәм матди хәлен яхшырту максатларында Татарстан Республикасы территориясендә шәхси ярдәмче хуҗалыкларны 
үстерүгә дәүләт тарафыннан оештыру һәм финанс ярдәме чаралары билгеләнде.

2016 елда шәхси ярдәмче хуҗалыкларны үстерүгә дәүләт ярдәменең финанс чаралары чыгымнарның бер өлешен 
каплауга субсидияләр рәвешендә 200 млн сум күләмендә түбәндәгеләргә каралды: а) кредитлар буенча процент 
ставкасының бер өлешен каптлауга (40 млн сум); б) сөт мини-фермаларын төзүгә (60 млн сум); в) товар өчен һәм нәселле 
таналар һәм бер бозаулаган сыерлар сатып алуга (15 млн сум); г) товар өчен һәм нәселле кәҗәләр сатып алуга (5 млн 
сум); д) кош-корт бәбкәләре (каз, үрдәк, күркә, бройлер чебеш) сатып алуга – 17 млн сум; е) сыерларны ясалма орлыклан-
дыру буенча хезмәт күрсәтүләргә (18 млн сум); ж) өч яшьтән зуррак бияләр асрау өчен азык сатып алуга (15 млн сум); з) 
сыерлар асрауда хезмәт күрсәтү буенча ветеринария-профилактика чараларын үткәрүгә (30 млн сум).

БЫЕЛНЫҢ АПРЕЛЬ АЕНДА РЕСПУБЛИКАДА МУНИЦИ-
ПАЛЬ БЕРӘМЛЕКЛӘР ҖИТӘКЧЕЛӘРЕ ӨЧЕН СЕМИНАР-
КИҢӘШМӘЛӘР ҮТКӘРЕЛДЕ. АЛАРНЫ ТР ПРЕЗИДЕНТЫ 
АППАРАТЫ БЕЛӘН ТР МУНИЦИПАЛЬ БЕРӘМЛЕКЛӘРЕ 
СОВЕТЫ ОЕШТЫРДЫ. УКУЛАРДА АВЫЛ ҖИРЛЕКЛӘРЕ 
БАШЛЫКЛАРЫ, РАЙОН БАШЛЫКЛАРЫ УРЫНБАСАР-
ЛАРЫ, МУНИЦИПАЛЬ РАЙОННАР СОВЕТЛАРЫ АППА-
РАТЛАРЫ ҖИТӘКЧЕЛӘРЕ КАТНАШТЫ. СЕМИНАРЛАРДА 
КАТНАШУЧЫЛАР МУНИЦИПАЛИТЕТЛАРНЫ ҮСТЕРҮНЕҢ 
МӨҺИМ МӘСЬӘЛӘЛӘРЕНӘ КАГЫЛЫШЛЫ СОРАУЛА-
РЫН БИРДЕЛӘР. БАШЛАГАН ЭШЕБЕЗНЕ ДӘВАМ ИТЕП, 
АЛАРНЫҢ КАЙБЕРЛӘРЕНӘ ҖАВАП БИРӘБЕЗ.

СОРАУ-Җавап
ТР Җир кодексының 34 статьясының 4 пунктында шәхси ярдәмче хуҗалык алып баручы гражданнарның 
бер үк вакытта милек хокукында һәм (яисә) бүтән хокукта булырга мөмкин җир кишәрлекләренең 
гомуми мәйданының максималь күләме ике гектарга тигез, шул исәптән торак пункт чикләрендә бер гек-
тарга тигез, дип билгеләнгән. Әгәр җирнең мәйданы бу күрсәткечләрдән артып китсә, гражданнар КФХ 
буларак теркәлергә тиеш булалармы, әллә әлеге җир кишәрлеге тартып алынырга да мөмкинме?

Ни өчен шәхси ярдәмче хуҗалыкларны тиешле программалар буенча субсидияләү шартлары үзгәртелде?

«Эш башлаучы фермер», «Гаилә фермеры» программалары буенча документларны рәсмиләштерүгә 
бик күп вакыт сарыф ителә, бу гадәттә программа инде эшли башлаган чорга туры килә. Документ-
ларны көздән үк әзерли башларга кирәктер бәлки?

«Эш башлаучы фермерларга ярдәм» «КФХ базасында гаилә терлекчелек фермаларын үстерү» ведомство програм-
маларын гамәлгә ашыруга федераль бюджет акчалары да тотыла. Әлеге программаларда катнашучыларга карата төп 
таләпләр һәм тапшырылырга тиешле документлар исемлеге РФ Хөкүмәтенең 2012 елның 28 февралендәге 166 һәм 165 но-
мерлы карарлары белән расланган. 2016 елда субсидияләрне Россия Федерациясе субъектлары бюджетларына бүлеп бирү 
«2016 елга федераль бюджет турында» 2015 елның 14 декабрендәге 359-ФЗ номерлы Федераль закон нигезендә башка-
рыла. Федераль акчалар быелның икенче кварталында аларны киләсе елның 1 июненә кадәр тотып бетерү шарты белән 
бирелә. Үзләштерелмичә калган федераль акчалар, 1 июльгә кадәр кире кайтарылып, югарыда күрсәтелгән программа-
ларны уңышлы һәм үз вакытында тормышка ашырган Россия Федерациясе субъектлары арасында яңадан бүленә.

Федераль норматив документларны әзерләү процессы, субсидияләрнең РФ субъектлары арасында бүленешен раслау, 
бюджет турында Федераль законга үзгәрешләр кертү һәм программаларның үзләрен гамәлгә ашыру шактый вакыт таләп 
итә. Шуңа күрә әлеге программаларны гамәлгә ашыруны көзгә күчерү «Эш башлаучы фермерларга ярдәм» «КФХ база-
сында гаилә терлекчелек фермаларын үстерү» программаларын гамәлгә ашыруга бүлеп бирелгән федераль бюджет ак-
чаларын үзләштерергә өлгермәү һәм аларны Россия Федерациясе бюджетына кире кайтарырга мәҗбүр булу белән кур-
кыта. Моннан тыш, крестьян (фермер) хуҗалыклары үзләренең бөртекле, бөртекле-кузаклы, азык, җиләк культурала-
рын һәм яшелчәләрне үстерү, терлекчелек биналарын, ашлык һәм яшелчә саклау урыннарын төзү, реконструкцияләү һәм 
модернизацияләү буенча булган проектларын гадәттә җәйге һәм көзге чорда башкаралар. Шуңа күрә конкурсны яз көне 
үткәрү грантларның фермерлар тарафыннан нәтиҗәлерәк һәм үз вакытында тотылуына уңай шартлар тудыра.

РФ Җир кодексының 39.18 статьясы җирле үзидарә органнарыннан, аларга гражданнардан шәхси ярдәмче 
хуҗалык алып бару өчен җир кишәрлекләрен арендага бирү турында гаризалар кергән очракта, җирле 
басма ММЧна, муниципаль берәмлекләр сайтларына гражданнардан аукционда катнашырга теләүләре 
турында гаризаларның кабул ителә алуы хакында белдерүләр урнаштыруны таләп итә. Әгәр 30 көн эчендә 
мондый гаризалар (башка гражданнардан) алынса, җирле үзидарә органнары аукцион үткәрергә тиеш 
була. Күрсәтелгән белдерүләрне торгиларның рәсми сайтына урнаштыра башлагач башка төбәкләрдә, 
аерым алганда, Мәскәү шәһәрендә яшәүче РФ гражданнарыннан гаризалар бирелү очраклары ешайды. Бу 
очракта авыл җирлегендә даими яшәүче гражданнарның хокуклары кысылмыймы? Әлеге нормалар кон-
куренция турындагы монополиягә каршы законнар таләпләренә туры киләме?

Шәхси ярдәмче хуҗалык (алга таба – ШЯХ) алып бару өчен торак пункт чикләрендә җир кишәрлекләрен бирү РФ Җир 
кодексының 39.18 статьясы, «Шәхси ярдәмче хуҗалык турында» 2003 елның 7 июлендәге 112-ФЗ номерлы Федераль за-
кон (алга таба – 112-ФЗ номерлы Федераль закон) нигезендә гамәлгә ашырыла. Белдерү басылып чыкканнан соңгы утыз 
көн эчендә башка гражданнардан, крестьян (фермер) хуҗалыкларыннан аукционда катнашырга теләк белдергән га-
ризалар алынган очракта, вәкаләтле орган әлеге гаризалар кергән көннән бер атна вакыт эчендә РФ Җир кодексының 
39.18 статьясындагы 7 өлешенең 1 һәм 2 пунктлары нигезендә карар кабул итә, ягъни моның белән ул әлеге хокук 
мөнәсәбәтләрендә катнашучыларның барысын да бер дәрәҗәгә куя торган ярышу процедурасын үткәрүне тәэмин итә 
(авыл җирлегендә даими яшәү урыны буенча теркәлгән гражданнарның өстенлекле хокукы турындагы 112-ФЗ номерлы 
Федераль законның 3 статьясындагы 3 һәм 4 пунктлары 2016 елның 1 маендагы 119-ФЗ номерлы Федераль закон белән 
үз көчләрен югалтты).

Моннан тыш, «Конкуренцияне яклау турында» 2006 елның 26 июлендәге  135-ФЗ номерлы Федераль законның 1 статья-
сындагы 1 пунктының 2 пунктчасында (2016 елның 3 июлендәге редакциядә) конкуренцияне яклауның, шул исәптән феде-
раль башкарма хакимият органнары, Россия Федерациясе субъектларының дәүләт хакимияте органнары, җирле үзидарә 
органнары, күрсәтелгән органнарның функцияләрен башкаручы башка органнар яки оешмалар тарафыннан конкуренция-
не булдырмау, чикләү, бетерү гамәлләрен кисәтүнең һәм булдырмауның оештыру һәм хокукый нигезләре билгеләнгән.

Шулай итеп, авыл яки шәһәр җирлегендә даими теркәлмәгән гражданнарга ШЯХ алып бару өчен җир кишәрлеген 
бирү монополиягә каршы законнарның нормаларына каршы килми.

2016 елга кадәр санап кителгән юнәлешләрнең түбәндәгеләренә субсидияләр бирелә иде: кредитлар буенча про-
цент ставкасын каплауга, мини-фермалар төзүгә һәм товар өчен таналар сатып алуга. Мини-фермалар төзү һәм тана-
лар сатып алу чыгымнарын каплауга субсидияләр бирү тәртипләре ришвәтчелек очракларын бетерү максатыннан чы-
гып төгәлләштерелде.

УҢЫШ бәйрәме

Сентябрь азагында Казан-
да Татарстан авыл хуҗалыгы 
хезмәтчәннәре һәм эшкәртү 
сәнәгате хезмәткәрләренең 

инде күркәм традициягә әйләнгән 
бәйрәме узды. Урып-җыю кампания-
сендә, авыл хуҗалыгы продукциясен 
эшкәртүдә, азык-төлек продуктлары 
җитештерүдә һәм икътисадның аграр 
тармагы белән тыгыз бәйләнештә 
булган башка өлкәләрдә иң яхшы 
нәтиҗәләр күрсәткән аграр тармак 
алдынгылары республика башкала-
сында җыелды. 

ТР Президенты Рөстәм Миңнеханов, 
тантана геройларын котлаганда, 
авыл хуҗалыгының республика бази-
сы булуына басым ясады. «Теләсә кай-
сы илнең нигезе – авыл хуҗалыгы, – 

диде республика җитәкчесе. – Авыл 
ул, гәрчә азык-төлек куркынычсызлы-
гы беренче чираттагы сораулардан 
исәпләнеп, ашамлыклар җитештерү 
иң мөһимнәрдән саналса да, про-
дуктлар җитештерү генә түгел. Авыл 
әле ул, безнең нинди милләттән 
булуыбызга карамастан, телне, 
мәдәниятне, гореф-гадәтләрне сак-
лау өчен нигез дә».

«Шундый күркәм традиция бар-
лыкка килде – урып-җыю эшләре 
төгәлләнгәч, авыл хезмәтчәннәрен, 
җитештерү алдынгыларын, җитәк-
челәрне, шулай ук агросәнәгать ком-
плексы үсешенә ярдәм күрсәтүче 
парт нерларыбызны Казанда җыю, – 
дип дәвам итте Рөстәм Миңнеханов. – 
Бу безнең нефтьчеләребез дә, «ТАИФ» 

компанияләр төркеме дә – чөнки авыл-
да ягулыксыз бернишләп тә булмый, 
шулай ук минераль ашламалар, газ, 
энергоресурслар белән тәэмин итә 
торган компанияләр дә. Әмма тан-
тана түрендә иң мөһим кешеләр – 
кырда, фермада, авылдагы башка 
җитештерүләрдә хезмәт куючылар».

Татарстан башлыгы залда-
гы кунакларның үз коллегалары-
на, хезмәт коллективларына респу-
блика җитәкчелеге исеменнән их-
лас рәхмәт сүзләрен җиткерүләрен 
үтенде. «Авыл ул – иң әүвәл, уникаль 
җитештерү. Биредә, шәһәрдә, бөтен 
коллектив белән ялга китеп була, 
мәсәлән, заводта. Авылда исә көн 
саен хезмәт итәргә, көн саен кайгыр-
ту һәм игътибар күрсәтергә кирәк, 
һәм без моны аңлыйбыз да, кадерен 
дә беләбез. Барыгызны да бәйрәм 
белән тәбриклим!» – дип тәмамлады 
үзенең сәламләү сүзен Рөстәм 
Миңнеханов.

Аннары Татарстан Президенты 
агро сәнәгать комплексының аеру-
ча тырышлык күрсәткән хез мәтчән-
нәренә республика дәүләт бүләк-
ләрен тапшырды.

Тантаналы чарада шулай ук ТР 
Дәүләт Киңәшчесе Минтимер Шәй-
миев, республика министрлыклары 
һәм ведомстволары җитәкчеләре, му-
ниципаль район башлыклары һ.б. кат-
нашты.

